
ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᒪᐃ 23, 2014 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐹᑦ ᐊᖕᓇᑲᖅ, ᐊᖓᔪᖅᑳᖅ ᒫᓂᑲ ᐃᐊᓪ, ᔫ ᐃᓄᒃ, 

ᔪᐊᔾ ᕼᐃᒃᔅ, ᑕᐃᕕᑦ ᔪᐊᓇᓯ, ᐊᖓᔪᖅᑳᖅ ᔪᐊᔾ 

ᖁᒃᓱᒃ, ᐊᖓᔪᖅᑳᖅ ᔮᓂ ᒪᐃᒃ, ᓯᒥᐅᓂ ᒥᑭᓐᖑᐊᖅ, 

ᐊᖓᔪᖅᑳᖅ ᐹᓪ ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, 

ᐊᖓᔪᖅᑳᖅ ᐹᓪ ᖁᐊᓴ, ᐅᖃᖅᑎ ᔪᐊᔾ ᖁᓚᐅᑦ, 

ᐋᓚᓐ ᕋᒻᐴᑦ, ᐋᓕᒃᔅ ᓴᒻᒧᖅᑐᖅ, ᐊᖓᔪᖅᑳᖅ ᑖᒻ 

ᓴᒻᒧᖅᑐᖅ, ᔫ ᓴᕕᑲᑖᖅ, ᐊᐃᓴᑭ ᓲᔪᖅ, ᓯᕗᓕᖅᑎ 

ᐲᑕ ᑕᑉᑐᓇ, ᐊᖓᔪᖅᑳᖅ ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 8:59ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ): 

ᑐᒃᓯᐊᕐᓂᒃᑯᑦ ᐅᒃᑯᐃᕈᓐᓇᖅᐱᐅᒃ, ᒥᔅ ᐅᒡᔪᒃ. 

 

>>ᑐᒃᓯᐊᕐᓂᖅ 

 

ᐅᖃᖅᑎ: ᐅᓪᓛᒃᑯᑦ, ᓄᓇᕗᒻᒥᐅᑦ ᐅᓪᓛᒃᑯᑦ 

ᑐᓐᖓᓱᒋᑦᑎ. ᐱᒋᐊᕐᓂᐊᓵᕐᓂᑎᓐᓂ 

ᓇᓗᓇᐃᕈᒪᔪᖓ ᐃᓚᒋᔭᕗᑦ ᒪᓕᒐᓕᐅᖅᑎ 

ᐅᖅᓱᖅᑑᒧᑦ ᐋᓐᑐᐊᓐ ᐋᑐᐊᖅ ᐅᓪᓗᒥ 

ᐃᓚᐅᔾᔮᖏᒻᒪᑦ ᖃᓂᒪᒻᒪᑦ. 

 

ᒥᓂᔅᑕᐃᑦ ᐅᖃᐅᓯᔅᓴᖏᑦ 2. (ᑐᓵᔨᑎᒍᑦ) ᒥᓂᔅᑕ 

ᖁᒃᓱᒃ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 006 - 4(2): ᐊᕐᕕᐊᓂ 

ᓄᓇᒥ ᐳᓚᕋᖅᑐᓕᕆᓂᖅ - ᓯᓚᕐᔪᐊᕐᒥᒃ 

ᓵᓚᒃᓴᕈᓯᐊᖅᑐᑦ ᐊᕐᕕᐊᑦ (ᖁᒃᓱᒃ) 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐅᓪᓛᒃᑯᑦ 

ᓄᓇᕗᒻᒥᐅᖃᑎᒃᑲ ᒪᓕᒐᓕᐅᖅᑎᐅᖃᑎᒃᑲᓗ. 

ᐅᓪᓗᒥ ᓇᖏᖅᓯᔾᔪᑎᖃᖅᐳᖓ  

ᖁᕕᐊᓱᖃᑎᖃᕈᒪᓪᓗᖓ ᓄᓇᓕᖃᑎᒋᔭᕐᓂᒃ 

ᐊᕐᕕᐊᒥ ᐊᒻᒪᓗ ᑕᐃᑲᓂ ᐃᖅᑲᓇᐃᔭᖅᑎᒋᔭᐅᔪᒥᒃ 

ᑕᒪᒃᑯᓂᖓ ᐱᕙᓪᓕᐅᔪᓕᕆᓂᕐᒧᑦ 

ᐳᓚᕋᖅᑐᓕᕆᓂᕐᒧᑦ. 

 

ᐅᐱᖓᒃᓵᖑᓚᐅᖅᑐᖅ ᑕᒪᓐᓇ ᐊᑐᖅᑎᓪᓗᒍ 

ᑕᐃᑲᓂ ᑖᓐᓇ ᐳᓚᕋᖅᑐᓕᕆᓂᕐᒧᑦ 

ᐱᕙᓪᓕᐊᔪᓕᕆᓂᕐᒧᑦ ᑕᐃᑲᓂ ᐱᓕᕆᕝᕕᖕᒪ 

ᐃᓗᐊᓂ ᐱᓕᕆᐊᕆᔭᐅᑎᓪᓗᒍ. ᑖᕗᖓ 

ᑕᕆᐅᕐᔪᐊᖅ ᐊᑭᐊᓄᑦ ᑖᓐᓇ ᐳᓚᕋᖅᑐᓕᕆᓂᕐᒧᑦ 

ᐱᓕᕆᔨᒋᔭᕗᑦ ᐊᕐᕕᐊᒥ ᖃᐃᖁᔭᐅᖃᑕᐅᓯᒪᓚᐅᕐᒪᑦ 

ᑖᕗᖓ ᓴᐃᓇᒧᑦ ᓄᓇᓕᒃ ᐊᑎᖃᖅᑐᖅ ᕼᐃᓇᓐ 

ᓂᕈᐊᖅᑕᐅᔪᒡᓇᐅᖃᑕᐅᓪᓗᓂ, ᐃᓛᒃ, 

ᓂᕈᐊᕋᒃᓴᐅᖁᔭᐅᓪᓗᓂ ᐱᓕᕆᔨᓂᕆᔭᖓᓄᑦ 

ᓄᓇᓕᑦᑎᓐᓂ ᐊᒻᒪᓗ ᓇᒻᒥᓂᖅ ᐱᓕᕆᕐᔪᐊᕐᓂᑯᐃᑦ 

ᑕᒐᕐᒥᓄᑦ. (ᑐᓵᔨᑎᒍᑦ) ᑖᓐᓇ ᐃᓕᑕᖅᓯᓯᒪᔪᖅ 

ᓯᕗᓪᓕᐅᑎᑦᑎᓯᒪᓂᕐᒥᒃ ᐃᓄᐃᑦ ᐃᓕᖁᓯᖏᓐᓂᒃ 

ᐱᔾᔪᑎᒋᓪᓗᒋᑦ ᑖᒃᑯᐊ. 

 

ᐊᕐᕕᐊᒥ ᐳᓚᕋᑦᑐᓕᕆᔨᒃᑯᑦ 

ᓯᕗᓪᓕᐅᑎᑦᑎᖃᑦᑕᖅᓯᒪᕐᓕᒪᑕ 

ᐊᑯᓂᑲᓪᓚᐅᓕᖅᑐᖅ. ᑕᐃᒪ ᓄᓇᕗᑦ 

ᑐᖖᒐᕕᒃᑯᓐᓂᑦ ᐊᒻᒪ ᒐᕙᒪᒃᑯᑦ 

ᐱᕙᓪᓕᐊᔪᓕᕆᔨᒃᑯᖏᓐᓂᑦ ᑮᓇᐅᔭᖅᑖᖅᓯᒪᓪᓗᑎᒃ 

ᑕᐃᒫᒃ ᑖᒃᑯᐊ ᓯᓚᕐᔪᐊᕐᒥ 

ᐃᓕᑕᕆᔭᐅᓯᒪᓂᖃᓕᖅᑐᐃᑦ. 

 

ᐅᖃᖅᑎᑦᑎᔨ, ᓄᓇᕗᑦ ᒐᕙᒪᖏᑦ ᐃᓕᑕᖅᓯᐅᒪᒻᒪᑕ 

ᑕᒪᓐᓇ ᓄᓇᕘᒥ ᐳᓚᕋᑦᑐᓕᕆᓂᖅ 

ᐃᖏᕐᕋᓯᒋᐊᖅᑎᑕᐅᒍᓐᓇᕐᒪᑦ ᐳᓚᕋᑦᑐᓕᕆᓂᕐᒧᑦ. 

ᐊᑎᖃᖅᑐᑎᒃ ᓄᓇᕘᒥ ᓯᕗᓪᓕᐅᑎᑦᑎᓂᐊᕐᓗᑎᒃ 

ᐃᖅᑲᓇᐃᔭᖃᑎᖃᕐᓂᐊᕐᓗᑎᒃ ᑕᒪᒃᑯᓂᖓ 

ᑕᑯᒥᓇᓗᐊᖅᑐᓂᒃ ᐊᕐᕕᐊᒥ 

ᐃᖅᑲᓇᐃᔭᖅᑎᑦᑎᖃᑦᑕᕐᒪᑕ. 

 

ᐊᒥᓱᓂᒃ ᑕᐃᒪ ᑖᓐᓇ ᐃᖅᑲᓇᐃᔮᖅ 

ᐱᕙᓪᓕᐊᑎᑦᑎᒍᓐᓇᖅᑐᖅ 

ᑮᓇᐅᔭᖃᖅᑎᑦᑎᒍᓐᓇᖅᑐᓂᓗ ᐊᒻᒪᓗ 

ᑕᐃᒪᓐᓇᐃᓕᐅᖅᑎᓪᓗᒋᑦ ᐳᓚᕋᒍᒪᔪᐃᑦ 

ᑎᑭᖃᑦᑕᓕᖅᐸᓪᓕᐊᒍᓐᓇᕐᒪᑕ. 

 

ᑕᐃᒪ, ᐅᖃᖅᑎᑦᑎᔨ, ᑲᑎᒪᔨᐅᖃᑎᓕᒫᒃᑲ ᑖᒃᑯᐊ 

ᑐᖖᒐᓱᑦᑎᑦᑎᖃᑕᐅᖁᕙᒃᑲ ᐊᕐᕕᐊᕐᒥ ᐅᓕᕕᐊ 

ᑕᕐᕋᓕᒻᒥᒃ ᐱᕚᓪᓕᑎᑦᑎᓚᐅᕐᒪᑦ ᖁᔭᓐᓇᒦᒃ. 

>>ᐸᑦᑕᑐᖅᑐᑦ 

 

ᐅᖃᖅᑎ: 2. ᒥᓂᔅᑕᐃᑦ ᐅᖃᐅᓯᔅᓴᖏᑦ. 

ᐊᕙᑎᓕᕆᓂᕐᒧᑦ ᐊᖓᔪᖅᑳᖅ, ᒥᔅᑐ ᒪᐃᒃ. 

 

ᐊᖓᔪᖅᑳᑉ ᐅᖃᐅᓯᖓ 007 - 4(2): ᓄᓇᕗᒻᒥ 

ᓯᔾᔭᖓᑕ ᐃᒪᕐᒥᐅᑕᓂᑦ ᖃᐅᔨᓴᐃᓂᖅ 

ᑲᔪᓯᑦᑎᐊᖅᑐᖅ ᐃᒡᓗᓕᒻᒥ ᓴᓪᓕᓂᓗ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᒥᓂᔅᑕᐃᑦ ᓇᓗᓇᐃᓐᓂᐊᖅᑕᖏᑦ 

ᐱᒋᐊᓚᐅᖏᓂᓐᓂ ᐅᓪᓛᒃᑰᖃᒃᑲ ᓄᓇᖅᑲᑎᒃᑲ 

ᐸᓐᓂᖅᑑᕐᒥᐅᑦ ᐊᒻᒪᓗ ᓄᓇᕗᒻᒥᐅᑦ ᐊᒻᒪᓗ 

ᓇᒥᑐᐃᓐᓈᖅᑐᑦ ᑕᑯᓐᓈᖅᑐᑦ ᐃᓐᓇᐃᑦ 

ᐅᓪᓛᒃᑰᑦᑎᐊᖃᔅᓯ ᐅᓪᓗᖃᑦᑎᐊᖁᓪᓗᓯᓗ 

 

(ᑐᓵᔨᑎᒍᑦ) ᐅᖃᖅᑎᑦᑎᔨ, ᑕᒪᒃᑯᐊ ᐃᒪᓕᕆᓂᕐᒧᑦ 

ᐃᖃᓗᓕᕆᓂᕐᒧᓪᓗ ᓴᖅᑭᑎᑕᐅᒍᓐᓇᑦᑐᐃᑦ ᓄᓇᕘᒥ 

ᑖᒃᑯᐊ ᓴᖅᑭᕈᓐᓇᖅᓯᒪᓛᕐᒪᑕ ᐃᑲᔪᖅᑕᐅᓗᑎᒃ 

ᐊᕙᑎᓕᕆᔨᒃᑯᓐᓄᑦ ᐃᒪᓕᕆᔨᒃᑯᓐᓂ. 

 

ᑕᐃᒪ ᓄᓇᕘᒥ ᑖᒃᑯᐊ ᐃᒪᓕᕆᓂᕐᒧᑦ ᐱᔾᔪᑎᑦ 

ᐃᖅᑲᓇᐃᔮᖃᖅᑐᐃᑦ ᓄᓇᓕᕋᓛᖃᖅᑐᑎᒃ 

ᐃᓕᓐᓂᐊᖅᑎᑦᑎᖃᑦᑕᖅᓯᒪᒻᒪᑕ ᐊᒻᒪᓗ 

ᑲᑎᖅᓱᐃᖃᑦᑕᖅᑐᑎᒃ ᑕᒪᒃᑯᓂᖓ ᐃᖃᓗᓕᕆᓂᕐᒧᑦ 

ᖃᐅᔨᓴᕐᓂᕐᒥᒃ ᓇᒥᓗ ᐃᖃᓗᖃᕐᓂᖏᓐᓂ. ᐊᒻᒪ 

ᑖᒃᑯᐊ ᐱᓕᕆᖃᑎᖃᖃᑦᑕᖅᓯᒪᔪᐃᑦ ᓄᓇᕘᒥ 

ᐃᖃᓗᓕᕆᔨᒃᑯᓐᓂᒃ ᐃᒪᕐᒥᐅᑕᓕᕆᔨᑐᖃᒃᑯᓐᓂᓗ 

ᑮᓇᐅᔭᖃᖅᑎᑕᐅᓪᓗᑎᓪᓗ ᓄᓇᕗᑦ 

ᖃᐅᔨᓴᖅᑎᖁᑎᖏᓐᓂᒃ. ᑕᐃᒪ ᓄᓇᓖᑦ ᐱᖓᓱᑦ 

 

ᑕᐃᒪ ᓄᓇᓕᑦ ᐱᖓᓱᑦ ᐃᒡᓗᓕᒻᒥ ᑕᐃᒪ ᒫᔅᓯᒥ 

ᐱᒋᐊᕐᖓᐅᑎᖃᓚᐅᖅᑐᐃᑦ, ᐊᒻᒪᓗ ᓴᓪᓕᕐᒥ 

ᐊᐃᐳᕈᒥ ᐊᒻᒪᓗ ᑖᒃᑯᐊ ᑕᒪᕐᒥᑦ 18-ᖑᔪᐃᑦ 

ᐃᓕᓐᓂᐊᕌᓂᓚᐅᖅᑐᐃᑦ ᐱᓕᕆᖃᑎᒌᒍᓐᓇᖅᑐᑎᒃ  

ᑐᑭᓯᐊᓂᖃᖅᑐᑎᓪᓗ ᐊᒻᒪᓗ ᑕᐃᑲᓂ ᐃᒡᓗᓕᒻᒥ 

ᑲᑎᒪᑎᓪᓗᒋᑦ, ᐃᓛᒃ, ᓄᓇᒦᑎᓪᓗᖏᑦ ᐃᖃᓗᓐᓂᒃ 

200-ᓂᒃ ᖃᐅᔨᓴᒐᖃᓚᐅᖅᑐᐃᑦ ᑖᒃᑯᐊᓗ 

ᑐᓂᕐᕈᑕᐅᓕᖅᑐᑎᒃ ᓂᕆᕕᔾᔪᐊᕈᑕᐅᓂᐊᖅᑎᓪᓗᒋᑦ 

ᐅᑯᐊ ᐃᓕᓐᓂᐊᕌᓂᔅᓯᒪᓕᖅᑎᓪᓗᒋᑦ 

ᓇᓗᓇᐃᒃᑯᑕᖅᑖᖅᑎᑕᐅᑎᓪᓗᒋᑦ. ᑕᐃᒪ ᑕᐃᑲᓂ 

ᑭᖑᓪᓕᖅᐹᖑᔪᖅ ᓯᑎᐱᕆᖑᓚᐅᖅᓯᒪᔪᒥ 

ᖁᕐᓗᖅᑑᕐᒥ ᑖᓐᓇ ᑕᐃᒪᓐᓇᐃᓕᐅᓚᐅᖅᓯᒪᒻᒥᔪᐃᑦ 

ᓇᒻᒥᓂᕐᓗ ᓴᖅᑭᑎᑦᑎᓚᐅᖅᓯᒪᓕᖅᑐᑎᒃ ᑕᐃᑲᓂ. 

 

ᑕᐃᒪ, ᐅᖃᖅᑎᑦᑎᔨ, ᑕᐃᒪ ᑖᓐᓇ 

ᐊᔾᔨᐅᑦᑎᐊᓐᖏᑦᑐᖅ ᐱᕚᓪᓕᖅᑎᑦᑎᓂᐊᖅᑐᖅ 

ᐊᖏᓪᓕᑎᑦᑎᑲᓐᓂᕐᓗᓂ ᐃᖃᓗᓕᕆᓂᕐᒥᒃ 

ᓂᐅᕕᐊᔅᓴᖃᖅᐸᑦᑐᓂᒃ, ᐊᒻᒪᓗ ᑕᒪᒃᑯᐊ ᓄᓇᓕᓐᓂ 

ᐱᓕᕆᑎᑕᐅᒃᑲᓐᓂᖃᑦᑕᕈᓐᓇᕋᔭᕐᒪᑕ 

ᐃᖃᓗᔅᓯᐅᖃᑦᑕᖅᑐᐃᑦ. ᑕᐃᒪ ᐅᕙᖓ 

ᐱᓕᕆᕝᕕᒋᔭᒃᑲ ᑕᒫᓂ ᓄᓇᕗᒻᒥ ᐃᑲᔪᖅᑐᐃᓯᒪᔪᒍᑦ 

ᐃᖃᓗᓕᕆᓂᕐᒥᒃ ᓄᓇᓕᓐᓄᓪᓗ 

ᖃᐅᔨᓴᖃᑦᑕᕈᒪᔪᓂᑦ ᖃᓄᖅ 

ᐃᖃᓗᔅᓯᐅᕐᓂᓕᕆᓂᕐᒥᒃ 

ᓂᐅᕕᐊᔅᓴᖃᖃᑦᑕᕐᓂᕐᒥᓪᓗ 

ᐱᓕᖅᐸᓪᓕᐊᑐᐃᓐᓇᕈᓐᓇᕐᓂᐊᕐᒪᖔᑕ 

ᓯᕗᓂᕆᓂᐊᖅᑕᑦᑎᓐᓂ. ᖁᔭᓐᓇᒦᒃ, ᐅᖃᖅᑎᑦᓯᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᔅᓴᖏᑦ. 

ᐋᓐᓂᐊᖅᑕᐃᓕᑎᑦᑎᓂᕐᒧᑦ ᒥᓂᔅᑕᐅᔪᖅ, ᒥᔅ ᐃᐊᓪ. 

 

ᐊᖓᔪᖅᑳᑉ ᐅᖃᐅᓯᖓ 008 - 4(2): 

ᓄᓇᕗᒻᒥᐅᑦ ᑐᕝᕚᑲᒥᒃ ᓄᖅᑲᖃᑕᐅᔪᐃᑦ 

(ᐃᐊᓪ) 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᐅᓪᓛᒃᑰᖅᐸᔅᓯ ᑕᑯᓐᓈᖅᑐᑦ. 

ᐅᖃᖅᑎᑦᑎᔨ, ‘ᓄᓇᕗᒻᒥ ᑕᕝᕚᑭ 

ᑕᒫᓃᑦᑕᕆᐊᖃᓐᖏᑦᑐᖅ ᓄᖅᑲᓕᕆᑦᑎ’ 

ᐱᒃᑯᓴᓐᓂᐅᓚᐅᖅᑐᖅ ᓄᖅᑲᓚᐅᕐᒪᑦ ᑕᒫᓂ 600 

ᓄᓇᕗᒻᒥᐅᑕᐃᑦ ᑕᒫᓐᖓᑦ ᓄᓇᑦᑎᓐᓂᑦ ᑕᕝᕚᑲᒥᒃ 

ᐊᑐᓐᖏᒍᒪᓕᖅᑐᑎᒃ ᑕᐃᑲᓂ ᑕᖅᑭᖓᓂ ᒫᔅᓯᒥ 

ᑲᔪᓯᓂᖃᓚᐅᕐᒪᑕ. ᐊᒻᒪᓗᑦᑕᐅᖅ ᑐᓴᕈᒥᓇᒻᒪᕆᑦᑐᓂ 

ᑖᒃᑯᐊ ᐅᓄᖅᑐᑦ ᑕᐃᒫᒃ ᐊᑎᓕᐅᓚᐅᕐᒪᑕ  



ᐅᓪᓗᑐᐃᓐᓇᖅ, ᒪᐃ 23, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

60 

ᐱᒃᑯᓴᐅᔾᔪᐊᖅᑐᖃᖅᑎᓪᓗᒍ ᑕᕝᕚᑲᖃᕈᓐᓃᕐᓂᕐᒥᒃ, 

ᑐᐹᑲᑐᕈᓐᓃᕐᓂᕐᒥᒃ. 

 

ᐅᖃᖅᑎᑦᑎᔨ, ᑖᒃᑯᐊ $50,000 ᐊᑐᖅᑕᐅᓪᓗᑎᒃ 

ᐱᒃᑯᓴᐅᔾᔪᐊᕐᓂᕐᒧᑦ ᐃᓚᒋᔭᐅᓚᐅᖅᑐᑦ ᓯᑕᒪᑦ ᑖᒃᑯᐊ 

ᐊᖏᓂᖅᐹᖏᓐᓂᑦ ᓵᓚᐅᓯᐊᖅᑕᐅᓂᐊᓚᐅᖅᑐᑦ 

ᑲᓇᑕᐃᑎᐊᓐ ᓄᐊᑦᑯᑦ ᖃᖓᑦᑕᐅᑎᑦ. ᑖᒃᑯᐊ 

ᓵᓚᔅᓴᓚᐅᖅᑐᐃᑦ ᓂᕈᐊᖅᑕᐅᓚᐅᖅᑐᑦ 

ᐊᒧᔭᐅᖃᑦᑕᖅᑐᑎᒃ, ᓵᓚᖃᐅᓯᐊᖅᑐᐃᑦ ᐱᖓᓱᓂᒃ 

ᓄᓇᓕᓐᓂ ᐊᒡᒍᖅᓯᒪᔪᓂ ᓄᓇᕗᒻᒥ; ᐊᒻᒪᓗ ᑖᒃᑯᐊ 

ᓄᖅᑲᕐᓂᐊᕐᓂᕋᖅᑐᐃᑦ ᓄᖅᑲᖃᑎᖃᖅᑐᑎᒃ 

ᐃᑲᔪᖅᑎᒋᓂᐊᖅᑕᒥᓐᓂᒃ ᑲᔪᓯᑦᑎᐊᕈᒪᓂᕐᒥᓂᒃ 

ᑕᕝᕚᑲᖃᕈᓐᓃᕐᓂᕐᒥᒃ ᑲᔪᓯᑦᑎᐊᕐᓂᖃᓚᐅᕐᒪᑕ. ᑖᒃᑯᐊ 

ᐃᑲᔪᖅᑎᖏᑦ ᓄᖅᑲᖃᑎᒋᓂᐊᖅᑕᖏᑦ 

ᓵᓚᖃᐅᓯᐊᕈᓐᓇᓚᐅᕐᓂᒥᔪᐃᑦ ᖃᕋᑕᐅᔭᕋᓛᓂᒃ 

ᑎᒍᒥᐊᖅᑕᐅᓲᓂᒃ. 

 

ᐅᖃᖅᑎᑦᑎᔨ, ᖁᕕᐊᑉᐳᖓ ᐃᓕᑕᖅᓯᔪᒪᓪᓗᖓ 

ᓯᑕᒪᓂᒃ ᓯᕗᓪᓕᖅᐹᖑᓚᐅᖅᑐᓂᒃ ᑖᒃᑯᐊᖑᔪᐃᑦ: 

ᔪᐊᓇ ᒥᑭᔾᔪᒃ ᐊᒻᒪᓗ ᑖᓐᓇ ᓄᖅᑲᖃᑎᒋᔭᖓ ᔫ 

ᓵᒋᐊᖅᑐᖅ, ᐊᒻᒪᓗᑦᑕᐅᖅ ᑖᓐᓇ ᑯᕆᔅᑏᓐ ᓇᑲᓱᒃ 

ᓄᖅᑲᖃᑎᒋᔭᖓ ᔭᐃᒥᓯ ᐋᑲᕙᒃ ᑕᒫᓐᖓᑦ 

ᕿᑭᖅᑖᓗᒻᒥ; ᓈᓐᓯ ᐊᒡᒑᒃ ᕿᑎᕐᒥᐅᓂ 

ᓄᖅᑲᖃᑎᒋᔭᖓ ᐸᑭ ᐆᒍᖅ, ᐊᒻᒪᓗᑦᑕᐅᖅ ᕼᐊᐅᒥᒃ 

ᒪᒃᐸ ᑭᕙᓪᓕᕐᒥ ᓄᖅᑲᖃᑎᒋᔭᖓ ᑯᕆᔅᑎ 

ᖃᓪᓗᑦᑎᐊᖅ. 

 

ᐅᖃᖅᑎ, ᑖᒃᑯᐊ ᓄᖅᑲᕐᓂᕋᓚᐅᖅᑐᓕᒫᑦ ᑖᒃᑯᓇᓐᖓᑦ 

ᖃᓂᒪᖃᖅᑕᐃᓕᒪᔪᓕᕆᔨᒃᑯᑦ 

ᑕᑯᓂᐊᕐᕕᐅᖃᑦᑕᕐᕕᖓᓐᓄᑦ ᖃᐅᔨᒋᐊᖅᑕᐅᔪᓐᓇᖅᑐᑦ 

ᑖᔅᓱᒥᖓ ᐊᑎᓕᒻᒥᒃ ‘ᑕᕝᕚᑲ ᑕᒫᓃᑦᑕᕆᐊᖃᓐᖏᑦᑐᖅ’ 

ᖃᕆᑕᐅᔪᒃᑯᑦ Facebook-ᖑᓂᕋᖅᑕᐅᔪᒃᑯᑦ. 

 

ᐅᖃᖅᑎ, ᑖᓐᓇ ᖁᕕᐊᓇᒻᒪᕆᑦᑐᑦ ᑕᐃᒫᒃ 

ᐱᓇᓱᑦᑐᖃᖅᑎᓪᓗᒍ ᓴᖅᑭᐅᒪᑎᑦᑎᒐᑦᑕ 

ᐅᔾᔨᖅᓱᕐᓂᕐᒥᒃ ᑕᒪᓐᓇ ᐊᑦᑕᕐᓇᕐᓂᖓ ᑕᕝᕚᑲᐅᑉ 

ᐊᑐᖅᑕᐅᖃᑦᑕᖅᑎᓪᓗᒍ ᓄᓇᕗᒻᒥᐅᓂᒃ ᐊᒻᒪᓗᑦᑕᐅᖅ 

ᖃᓄᖅ ᑲᔪᕙᓪᓕᐊᒍᓐᓇᕐᒪᖔᑕ 

ᓱᐴᖅᑐᖃᑦᑕᕈᓐᓃᓂᕐᒧᑦ. ᑖᓐᓇ ᑮᓇᐅᔭᖅ 

ᐊᑐᖅᑕᐅᕙᓪᓕᐊᓕᓚᐅᕐᒪᑦ ‘ᑕᑉᐹᒃᑲ ᑕᒫᓃᒋᐊᖃᓐᖏ’ 

ᐱᖓᓱᑦ ᐊᕐᕌᒍᐃᑦ ᓈᓕᖅᑐᑦ ᑕᒪᓐᓇᓗ 

ᐅᔾᔨᖅᓱᕐᓇᐅᓐᓂᐅᔪᖅ ᑕᕗᓪᓕᐊᓕᖅᓱᑎᒍᑦ 

ᓄᖅᑲᖅᐸᓪᓕᐊᓂᖏᓐᓂᒃ. 

 

ᑖᒃᑯᐊ ᓄᖅᑲᓕᖅᑐᐃᑦ ᑕᑉᐹᒃᑲᒥᒃ ᑕᐃᒪ 

ᖁᕕᐊᒋᒻᒪᕆᑉᐸᕗᑦ ᑲᔪᓯᓂᐊᕐᓂᖏᓐᓂᒃ ᐃᓅᓯᖓ 

ᐊᑲᐅᓂᖅᓴᒃᑯᑦ ᖃᓂᒪᓐᖏᓂᖅᓴᒃᑯᑦ 

ᐃᓅᓯᖃᕐᓂᐊᕆᐊᖏᓐᓂᒃ. 

ᐊᒻᒪᓗᑦᑕᐅᖅ ᑭᓇᑐᐃᓐᓇᖅ ᑐᑭᓯᒋᐊᒃᑲᓐᓂᕈᒻᒪᑉᐸᑦ 

ᑕᐃᒫᒃ ᑕᑉᐹᒃᑲᑐᕈᒪᒍᓐᓃᕐᓂᖓᓂᒃ 

ᐃᑲᔪᖅᑕᐅᓂᐅᔪᒃᑯᑦ ᑖᒃᑯᐊ ᐅᖄᓚᕕᐅᒍᓐᓇᖅᑐᑦ 

ᓄᓇᕗᑦ ᑯᐃᒃᓚᐃᓐᖑᓂᕋᖅᑕᐅᔪᖅ, 1-866-386-

7848; ᐅᕝᕙᓘᓐᓃᑦ ᖃᕆᑕᐅᔭᒃᑯᑎᒍᑦ 

nu.quits.gov.nu.ca. ᖁᔭᓐᓇᒦᒃ ᐅᖃᖅᑎᑦᓯᔨ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃ ᐅᖃᐅᓯᒃᓴᖏᑦ. 

ᒥᓂᔅᑕ ᐅᑲᓕᖅ. 
 

ᐊᖓᔪᖅᑳᑉ ᐅᖃᐅᓯᖓ 009 - 4(2): ᐃᓄᒃᓱᒃ 

ᐃᓕᓐᓂᐊᕐᕕᐊᓗᒻᒥ ᐃᖅᑲᖅᑐᐃᓐᖑᐊᖅᑐᑦ 

(ᐅᑲᓕᖅ) 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᓯᔨ. 

ᐅᓪᓛᑦᓯᐊᕙᑯᓗᒃᑯᑦ. ᒪᒥᐊᓇᖅ ᓂᐱᒐ 

ᐊᔾᔨᒋᑦᓯᐊᖏᒻᒪᒍ ᐅᓪᓗᒥ, 

ᖁᕕᐊᓱᓗᐊᖅᐸᓪᓚᐃᓕᕋᒫᓯᑦ. 
 

ᐅᖃᖅᑎᑦᓯᔨ, ᓇᒡᒐᔾᔭᐅᖑᓛᖅᑐᒥ ᑕᐃᒪ 

ᐊᕐᕌᒍᑕᒫᖅᓯᐅᑎᓂ ᑖᒃᑯᐊ ᐃᓄᔅᓱᒻᒥᒃ 

ᐃᓕᓐᓂᐊᕕᔾᔪᐊᒦᑦᑐᑦ ᐊᒻᒪᓗ ᑖᒃᑯᐊ ᑲᓇᑕᓕᒫᒥ 

ᒪᓕᒐᓕᕆᔨᖏᓐᓂ ᑭᒡᒐᑐᖅᑎᑦ 

ᐃᖅᑲᖅᑐᐃᓐᖑᐊᐊᓛᕐᖓᑕ ᑕᕝᕙᓂ 

ᐃᖅᑲᖅᑐᐃᕕᔾᔪᐊᑎᓐᓂ ᓄᓇᕗᒻᒥ ᑕᒫᓂ ᐃᖃᓗᖕᓂ. 
 

ᑖᒃᑯᐊ ᐃᖅᑲᖅᑐᐃᓐᖑᐊᖅᑐᑦ 29-ᖑᓛᖅᑐᑦ ᑖᒃᑯᐊ 

ᐃᓕᓐᓂᐊᖅᑐᑯᓗᐃᑦ ᑕᑉᐱᑲᓂ ᐃᓄᒃᓱᖕᒥ. ᐃᒫᒃ 

ᐅᓂᒃᑳᓐᖑᐊᕆᐊᖅᑐᖅᓯᒪᓛᖅᑐᑦ ᐃᓚᖏᓪᓗ 

ᐃᑲᔪᖅᑎᐅᓐᖓᐊᕐᓗᑎᒃ ᐃᓚᖏᓪᓗ 

ᒪᓕᒐᓕᕆᔨᐅᓐᖑᐊᕐᓗᑎᒃ ᑖᑦᓱᒪ ᐃᖅᑲᖅᑐᐃᔨᐅᑉ 

ᓵᖓᓃᓪᓗᑎᒃ. ᑖᒃᑯᐊᖏᓛᒃ ᐃᓕᓐᓂᐊᖅᐸᓪᓕᐊᓛᖅᑐᑦ 

ᖃᓄᖅ ᐱᐅᓯᖃᓲᖑᒻᒪᖔᑕ 

ᐃᓕᓐᓂᐊᖅᑎᑕᐅᓯᒪᓪᓗᑎᓪᓗ ᑖᒃᑯᓂᖑ 

ᒪᓕᒐᓕᕆᔨᐅᕙᑦᑐᓄᑦ, ᒪᓕᒐᓕᕆᔨᒃᑯᓐᓄᑦ 

ᑲᑎᒪᔨᖏᓐᓂ ᐃᖅᑲᓇᐃᔭᖅᑐᓄᑦ ᐊᒻᒪᓗ ᑕᒫᓂ 

ᐃᖅᑲᖅᑐᐃᔨᓄᑦ ᓵᖓᓃᒋᐊᖃᖅᐸᑦᑐᓄᑦ ᐊᒻᒪᓗ ᑖᒃᑯᐊ 

ᐊᓪᓚᕝᕕᖕᓂ ᐃᖅᑲᓇᐃᔭᖅᑎᕗᑦ, ᑖᒃᑯᐊ ᓇᒻᒥᓂᖅ 

ᑐᓂᓯᒪᓪᓗᑎᒃ ᑮᓇᐅᔭᓕᐅᕋᑎᒃ ᐃᑲᔪᕋᓱᒃᓯᒪᔪᑦ. 
 

ᑕᐃᒪᐃᓛᒃ ᐊᕐᕌᒍᒋᕙᓚᐅᖅᑕᑎᓐᓂᒃ ᐊᓂᒍᖅᓯᒪᔪᓂ 

ᑖᒃᑯᐊ ᐃᖅᑲᖅᑐᐃᕕᒡᔪᐊᑦ ᑲᓇᑕᓕᒫᒥ ᑖᒃᑯᐊ 

ᑕᐃᑲᓐᖔᖅᑐᓂᒃ ᓵᖓᓃᕆᐊᖃᖅᐸᓚᐅᕐᖓᑕ. ᑭᓯᐊᓂ 

ᑕᒫᓂ ᐊᕐᕌᒎᓂᐊᖅᑐᒥ ᑖᒃᑯᐊ ᐅᓐᓂᓯᐅᕐᕕᒡᔪᐊᖏᑦ 

ᑲᓇᑕᓕᒫᒧᑦ ᐃᖅᑲᖅᑐᐃᔨᒥᒃ ᓱᑐᕋᔅ ᑖᓐᓇᒎᖅ ᑕᒫᓂ 

ᑐᓴᕋᓐᓈᕆᐊᖅᑐᓛᖅᑐᖅ ᓵᖓᓃᕝᕕᐅᓗᓂ ᑖᒃᑯᓄᖓ 

ᐃᓕᓐᓂᐊᖅᑐᑯᓗᓐᓄᑦ. 

 

ᐅᖃᖅᑎᑦᓯᔨ, ᐊᑯᓂᕈᓗᒃ ᑖᒃᑯᐊ 

ᐊᑐᐃᓐᓇᕈᐃᓇᓱᒃᓯᒪᔪᑦ ᐃᓕᓐᓂᐊᖅᑐᑦ ᐃᓕᓴᐃᔨᖏᑦ  

ᐊᒻᒪᓗ ᑖᒃᑯᐊ ᐃᓕᓐᓂᐊᖅᑎᑦᓯᕙᑦᑐᑦ 

ᒪᓕᒐᓕᕆᓂᐅᑉ ᒥᒃᓵᓄᑦ. ᑕᐃᒫᒃ ᑖᒃᑯᐊ 

ᖁᔭᒋᔪᒪᔭᒃᑲ ᐊᒻᒪᓗ ᖁᕕᐊᒋᓪᓗᒋᑦ ᑕᐃᒫᒃ 

ᐋᖅᑭᒃᓱᐃᕙᓪᓕᐊᓯᒪᔪᑦ. ᐊᒻᒪᓗ ᑖᒃᑯᐊ 

ᓇᓕᐊᑐᐃᓐᓇᖅ ᐃᓱᒪᒃᓴᖅᓯᐅᕈᒪᔪᑦ 

ᒪᓕᒐᓕᕆᓂᕐᒧᑦ ᐃᖅᑲᓇᐃᔭᕈᒪᔪᑦ ᓯᕗᓂᑦᑎᓐᓂ 

ᒪᒃᑯᒃᑐᐃᑦ ᓄᓇᕗᓕᒫᒥ ᐃᓇᒋᐊᒃᑲᓐᓂᖃᒃᑲ ᑕᒪᓐᓇ 

ᖁᕕᐊᓇᕐᖓᑦ ᐱᓇᓱᒃᑐᒍ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ, ᑕᕝᕙᓂ 

ᑲᑎᒪᔾᔪᑎᒃᓴᓂ 2. 3. ᒪᓕᒐᓕᐅᖅᑎᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᓂᒋᐊᓄᑦ, ᒥᔅᑐ ᓴᒻᒧᖅᑐᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 022 - 4(2): 

ᑭᒍᓯᕆᔾᔪᑎᑦ ᐱᐅᓯᒋᐊᖃᕐᓂᖏᑦ 

ᑲᖏᖅᖠᓂᕐᒥ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᖁᔭᓐᓇᒦᒃ ᐅᖃᖅᑎᑦᓯᔨ. 

ᑲᖏᖅᖠᓂᕐᒥᐅᑕᐅᖃᑎᒃᑲ ᐅᕝᓛᒃᑯᑦ. 

ᓇᖏᖅᓯᔾᔪᑎᖃᖅᑐᖓ ᐅᓪᓗᒥ ᐅᖃᐅᓯᖃᕈᒪᓪᓗᖓ 

ᑭᒍᓯᕆᓂᕐᒥᒃ ᐋᖅᑭᒃᓯᒃᑲᓐᓂᒋᐊᖃᕐᓂᖓᓂᒃ 

ᑲᖏᖅᖠᓂᕐᒥᐅᑕᓄᑦ. 

 

(ᑐᓵᔨᑎᒍᑦ) ᐅᖃᖅᑎ, ᐃᓕᑕᖅᓯᕗᖓ ᑭᒍᓯᕆᔨᓕᑦ 

ᓄᓇᓕᓐᓅᖅᑕᕐᒪᑕ ᓇᓪᓕᐅᑦᑕᕌᖓᑦ. ᑭᓯᐊᓂ, 

ᕿᓚᒥᑯᓗᒃᑯᑦ ᑎᑭᓯᒪᑐᐃᓐᓇᐸᒻᒪᑕ. 

ᐊᑲᐅᓐᖏᓕᐅᕈᑕᐅᔪᖅ ᐱᔨᑦᓯᕋᐅᑎᒋᕙᑦᑕᖏᓐᓂ, 

ᐸᕐᓇᐅᑎᖏᑦ ᐅᑕᖅᑭᒋᐊᖃᖅᐸᑦᑐᑎᒃ ᑭᖑᓪᓕᕐᒥ 

ᑕᒪᒃᑯᐊ ᐱᔨᑦᑎᕈᑎᑦ ᐊᑐᐃᓐᓇᕈᖅᑎᑕᐅᓂᖏᓐᓄᑦ. 

ᑕᒪᓐᓇ ᐊᐅᓪᓚᖅᓴᕋᐃᓗᐊᕐᓂᖓ 

ᐊᑲᐅᖏᓕᐅᕈᑎᖃᖃᑦᑕᖅᑐᑦ ᐊᑯᓂᐊᓗᒃ 

ᐅᑕᖅᑭᖃᑦᑕᕐᖓᑕ. 

 

ᐊᒻᒪᓘᓐᓃᑦ ᐃᓂᔅᓴᓕᐅᒃᑲᓂᖅᓯᒪᒋᐊᖃᓲᖑᓪᓗᑎᒃ 

ᑭᒍᑎᖏᑦ ᐋᖅᑭᓱᖅᑕᐅᔭᕆᐊᖃᕌᖓᑕ ᑕᐃᒃᑯᐊ 

ᑭᒍᑎᖑᐊᖅᑖᖅᑐᑦ ᓂᕈᐊᖅᑕᐅᕕᓐᓂ 

ᓯᖁᒥᖃᑦᑕᕐᒪᑕ ᐅᓪᓗᑦ ᖃᑦᑏᓐᓇᑯᓗᐃᑦ 

ᐊᓂᒍᖅᑎᓪᓗᒋᑦ ᐊᒻᒪᓗ ᐊᑯᓂᐊᓗᒃ 

ᐅᑕᖅᑭᑦᑕᓕᖅᐳᑦ ᑭᒍᑎᖑᐊᖅᑖᑲᓐᓂᕋᓱᑦᑐᑎᒃ. 

 

ᐅᖃᖅᑎ, ᑕᒪᒃᑯᐊ ᓱᕈᓯᑦ ᐊᒥᓲᓪᓗᑎᒃ 

ᐊᐅᓪᓚᖅᑎᑕᐅᖃᑦᑕᖅᑐᑦ ᓄᓇᕗᑦ ᓯᓛᑕᓄᑦ 

ᑭᒍᑎᓕᕆᔭᐅᔭᖅᑐᖅᑐᑎᒃ ᐊᒻᒪᓗ ᑕᐃᒪᓐᓇᑎᒋᐊᓗᒃ 

ᐊᑭᑐᑎᒋᓇᔭᖖᒋᑦᑐᖅ ᑭᒍᑎᓕᕆᔨᖃᖃᑦᑕᕐᓂᕈᑦᑕ. 

 

ᑲᖏᖅᖠᓂᕐᒥᐅᑦ ᑐᑦᑕᕐᕕᐅᔪᑦ ᐊᒥᓱᓄᑦ ᑭᕙᓪᓕᕐᒥ 

ᓄᓇᓕᓐᓄᑦ ᑕᐃᒪᐃᑦᑑᓂᖓᓄᑦ ᑐᑦᑕᕐᕕᐅᓂᖓᓄᑦ 

ᑭᒍᑎᓕᕆᔨᖃᕆᐊᖃᓕᖅᑐᖅ ᑕᐃᑲᓂ 

ᐱᔨᑦᑎᖅᑎᐅᓂᐊᕐᒪᑦ ᑭᕙᓪᓕᕐᒥᐅᓄᑦ. ᒫᓐᓇᐅᔪᖅ 

ᑐᐊᕕᕐᓇᖅᑑᓕᖅᑐᖅ ᑕᒪᓐᓇ ᑭᒍᑎᓕᕆᓂᖅ ᐊᒻᒪᓗ 

ᑕᐃᒃᑯᐊ ᐊᐅᓪᓚᖅᑎᑕᐅᕙᑦᑐᑦ 

ᑭᒍᑎᓕᕆᔭᐅᔭᕆᐊᓕᑦ ᐊᔅᓱᐊᓗᒃ 

ᐊᑭᑦᑑᑎᒋᔭᐅᖃᑦᑕᖅᑐᑎᒃ. 

 

ᐅᖃᖅᑎ, ᒐᕙᒪᒃᑯᑦ ᐊᔭᐅᖅᑐᖅᐸᒃᑲ 

ᐃᓱᒪᔅᓴᖅᓯᐅᕈᑎᖃᖁᓪᓗᒋᑦ ᑲᖏᖅᖠᓂᕐᒥ 

ᐃᖅᑲᓇᐃᔭᐃᓐᓇᕐᓂᐊᖅᑐᒥᒃ 

ᑭᒍᑎᓕᕆᔨᖅᑖᖁᓪᓗᒍ. 

 

ᓈᒻᒪᔅᓯᑉᐸᑦ ᑕᒪᓐᓇ ᐊᐱᖅᑯᑎᒋᓂᐊᖅᑕᕋ. 

ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ 

ᓲᔪᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 023 - 4(2): 

ᑐᓴᕋᒃᓴᐃᑦ ᓇᓄᕐᒧᑦ ᐹᔭᒥᓂᕐᓄᑦ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᓯᕗᓪᓕᖅᐹᒥᒃ 

ᓄᓇᕘᒥᐅᑦ ᐅᓪᓛᒃᑰᖅᐸᒃᑲ ᐊᒻᒪᓗ 

ᒪᓕᒐᓕᐅᖅᑎᐅᖃᑎᒃᑲ ᒥᓂᔅᑕᐃᑦ ᐊᒻᒪᓗ 

ᒪᓕᒐᓕᐅᖅᑎᑦ ᐊᒻᒪᓗ ᖁᑦᑎᖅᑐᒥᐅᑦ, 

ᓄᓇᕘᒥᐅᓕᒫᑦ. 

 

ᓇᖏᖅᓯᔾᔪᑎᖃᖅᑐᖓ ᖁᕕᐊᓱᒃᑲᒪ ᑕᐃᒪ 

ᐃᒃᐸᒃᓴᖅ ᖁᕕᐊᓇᖏᑦᑐᖅᑕᖃᓚᐅᕐᒪᑦ ᐅᓪᓛᒃᑯᑦ 

ᑐᓴᖅᖢᑕ ᓇᓄᕐᒧᑦ ᐹᔭᐅᑎᓪᓗᒋᑦ ᑕᐃᒃᑯᐊ 

ᓴᑭᐊᕇᒃ ᐅᓐᓄᐊᖅ ᑎᑭᓚᐅᕐᒪᑎᒃ ᑕᒫᓂ 10-

ᒧᐊᓕᖅᑎᓪᓗᒍ ᐋᓐᓂᐊᕕᖕᒦᓚᐅᕋᑦᑕ ᑭᓯᐊᓂ 

ᑕᑯᒥᓇᖏᑦᑑᒐᓗᐊᒃ ᑎᒥᖏᒃ ᖃᓄᐃᖏᑦᑑᒃ.  

ᓴᐅᓂᖏᑦ ᓱᕋᑦᑎᓯᒪᖏᑦᑐᑦ ᑭᓯᐊᓂ ᑮᓇᖏᑦ 

ᑕᑯᒥᓇᖏᑦᑑᒃ ᑮᔭᐅᑲᑕᖕᓂᕐᒧᑦ. 

 

ᓯᓂᒃᑎᓪᓗᒋᑦ ᑎᑭᑕᐅᓐᓂᕋᒥᒃ ᑐᐱᕐᒥ ᑕᕝᕙᖓᑦ 

ᐊᒧᔭᐅᓪᓗᓂ ᐃᕐᖑᑕᕋ ᐅᓂᐊᖅᑕᐅᓐᓂᕐᒪᑦ. ᑕᐃᒪ 

ᓂᐊᖁᐊᒍᑦ ᑭᖕᒥᐊᖅᖢᓂᐅᒃ ᐱᖃᑖᑕ 

ᓂᓪᓕᐊᕝᕕᒋᓕᕐᒪᒍ ᑕᕝᕗᖓ ᐅᐸᖕᒪᒡᒎᖅ ᐱᖃᑖᓄᑦ 

ᖁᑭᐅᑎᓂ ᐱᔭᖅᑐᓯᓪᓗᓂᐅᒃ ᖃᒡᓕᓗᓂᐅᒃ 

ᐅᐸᖕᒥᒐᒥᐅᒎᖅ ᑕᐅᓄᖓ ᓇᕿᖦᖢᓂᐅᒃ 

ᐃᒋᓚᐅᕐᒥᖕᒪᒍ ᖁᑭᐅᑎᓂ 

ᐱᔪᓐᓇᑲᐅᑎᒋᓐᓂᖏᒻᒪᒍ ᑕᐃᒪ ᑐᓄᐊᒍᑦ 

ᕿᑦᑐᒃᓯᒪᕐᔪᐊᕐᒪᑦ ᑕᐃᒃᑯᐊ ᑕᒪᕐᒥᒃ ᐱᖃᑖᓗ 

ᑕᓕᖓ ᐱᓪᓗᐃᓯᒪᓪᓗᓂ. 

 

ᖃᓄᐃᓗᐊᖏᑦᑑᒃ ᑭᓯᐊᓂ ᑕᐃᒪᓐᓇ 

ᑕᑯᖃᑦᑕᖏᖦᖢᒋᓪᓕ ᑕᑯᒥᓇᖏᑦᑑᒐᓗᐊᒃ 

ᖃᓄᐃᖏᑦᑑᒃ ᐅᖃᕈᓐᓇᖅᑐᖓ. ᑖᔅᓱᒥᖓ 

ᖁᕕᐊᓲᑎᖃᖅᑐᖓ ᐋᓐᓂᐊᕕᖕᒦᑦᑑᒃ ᒫᓐᓇ 

ᐅᖃᕈᓐᓇᖅᑐᖓ ᖃᓄᐃᖏᑦᑑᒃ ᑕᒪᓐᓇ 

ᖁᔭᓕᔾᔪᑎᒋᕙᕋ ᑕᐃᒃᑯᓄᖓ ᐃᑲᔪᓚᐅᖅᑐᓄᑦ. 

 

ᐊᒻᒪᓗᑦᑕᐅᖅ ᐆᒥᖓ ᐊᕐᕌᒍᑕᒫᑦ 

ᐃᖃᓗᒐᓱᒡᔪᐊᓲᖑᖕᒥᖕᒪᑕ ᓄᓇᑦᑎᓐᓂ, ᑕᒪᓐᓇ 

ᐊᑐᓚᐅᕐᒥᒐᑦᑎᒍ ᐃᓚᐅᓚᐅᖅᖢᖓᓗ ᑕᐃᒃᑯᓄᖓ 

ᖁᕕᐊᓇᑦᑎᐊᓚᐅᖅᑐᖅ ᑕᒪᓐᓇ ᐊᐅᓪᓚᖅᓯᒪᑎᓪᓗᑕ 

ᑐᐱᒐᓴᒡᔪᐊᖑᓕᓚᐅᕐᒪᑕ ᑕᐃᑲᓂ ᑕᓯᕐᒥ. ᑕᐃᒪ 

ᑕᒪᓐᓇ ᐃᑲᔪᕐᓂᖃᓪᓚᕆᖃᑦᑕᕐᒪᑦ ᐊᐅᓪᓚᖅᓯᒪᓂᖅ 

ᐃᓅᓯᕐᒧᑦ ᐃᓚᒌᖕᓂᕐᒧᑦ ᐊᑑᑎᖃᓪᓚᑖᕐᒪᑦ ᑕᒪᓐᓇ 

ᐃᓱᒪᒧᓪᓗ ᖃᓱᕚᓪᓕᕐᓇᓲᖑᓪᓗᓂ 

ᐊᐅᓪᓚᖅᓯᒪᓪᓗᓂ. 

 

ᑕᐃᒪᐃᑦᑑᑎᓪᓗᒍ ᒪᕐᕉᖕᓂ ᐅᐱᒍᓱᒍᒪᒐᒪ ᐃᓅᖕᓂᒃ 

ᐊᕐᓇᐅᓪᓗᑎᒃ ᓄᑲᕆᖔᖅᑖᒃᑲ ᐃᓐᓇᐅᓕᕐᒥᔫᒃ 

ᓂᖏᐅᔅᓴᒪᔮᓐᖑᖅᑑᒃ ᐊᕐᓇᐃᓐᓇᐅᓪᓗᑎᒃ. 

ᓯᕗᓪᓕᖅᐹᒥ ᑕᐃᓐᓇ ᓯᐅᕋ ᐃᓯᒐᐃᑦᑐᖅ ᐊᕐᕌᓂ 

ᑳᓐᓱᒧᑦ ᐳᕙᖓᓂᒃ ᓇᓂᓯᕕᐅᓯᒪᓚᐅᖅᓯᒪᖕᒪᑦ 

ᓴᐱᓕᖅᑕᐅᓯᒪᓪᓚᑦᑖᖅᖢᓂ ᑐᖁᒧᑦ ᓲᕐᓗ 

ᐅᑕᖅᑭᑐᐃᓐᓇᓕᖅᖢᓂ. ᐱᓕᕆᐊᖑᐃᓐᓇᓚᐅᕋᒥ 

ᐅᐱᕐᖓᒃᓵᖑᔪᖅ ᖃᓄᐃᑦᑐᓐᓃᖅᐸᓪᓕᐊᓚᐅᕐᒪᑦ. 

 

ᑕᐃᒪ ᐊᐅᓚᓴᕆᐊᖃᑕᐅᓯᒪᒻᒪᕆᕋᑖᕐᒥᖕᒪᑦ ᑕᐃᓐᓇ 

ᐃᕐᖑᑕᓂ ᐱᖃᑎᒋᓪᓗᓂᐅᒃ ᑕᒪᓐᓇ ᐅᐱᒋᒐᒃᑯ 

ᐊᖏᓂᖅᐹᒥᒡᓗ ᐃᖃᓗᒃᓯᒪᓚᐅᐱᓪᓚᓚᐅᖅᖢᓂ 

ᑕᐃᓐᓇ. ᑕᐃᓐᓇ ᐅᐱᓐᓇᒻᒪᕆᒃᑐᖅ. ᑕᐃᒪᓕ 

ᐱᓇᓱᐃᓐᓇᕐᒪᑕ ᖄᖏᖅᑕᐅᓚᐅᕐᒥᖕᒪᑦ ᐅᓘᑕ 

ᐅᓛᔪᒧᑦ ᑕᐃᓐᓇ ᓵᓚᒃᓴᓚᐅᖅᑐᖅ ᑕᒪᓐᓇ 

ᐅᐱᓐᓇᒻᒪᕆᖕᒪᑦ. ᐅᖃᖅᑎᑦᑎᔨ, ᖁᔭᓐᓇᒦᒃ ᑕᒪᓐᓇ 

ᐅᐱᒋᕙᕋ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, 

ᒥᔅᑕ ᓴᕕᑲᑖᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 024 - 4(2): 

ᐆᒐᕐᓂᐅᑎᓂᖅ ᐊᕐᕕᐊᓂ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ ᐅᖃᖅᑎ. ᐊᕐᑯᐊᕐᒥᐅᑦ 

ᐅᑉᓛᑰᑉᓯᐊᖅᐸᒃᑲ, ᐅᓪᓗᒥ ᑕᓪᓕᒫᖑᒻᒫᖅᑐᓂ. ᒫᓐᓇ 

ᐊᕐᕕᐊᕐᒥᐅᑦ ᑐᕼᐊᓗᐊᓚᓐᖏᖅᑰᒪᑦᑕ 

ᐃᖅᑲᓪᓕᐊᖅᑎᔾᔫᒻᒪᑕ. 

 

ᒫᓐᓇ ᐆᒐᖅᓯᐅᒻᒪᑕ ᐆᒐᖅᓯᐅᑎᐊᓐᓂᐊᖅᐳᓯ. 

ᖁᕕᐊᓐᓇᕆᒻᒪᑦ ᖃᓂᑦᑐᓐᓈᒧᑦ ᐃᖃᓪᓕᐊᖅᖢᑎᒃ 

ᕼᐃᓚᑦᓴᐅᒫᕐᓗᓂ ᑏᑐᕐᓗᓂ ᓂᕆᓪᓗᓂ, 

ᐆᒐᕐᔪᐊᕐᓂᓗᓪᓗᓂ. ᑕᐃᒃᑯᐊ ᐊᕐᕕᐊᕐᒥᐅᑦ 

ᐆᒐᒃᓯᐅᑎᑦᐊᓂᐊᖅᐳᑦ ᖁᕕᐊᕼᐅᓐᓂᐊᖅᐳᑦ and 

ᑐᕼᐅᓐᓇᐅᔪᓯ. ᒪ’ᓇ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ 

ᓂᐊᖁᓐᖒᑦ, ᒥᔅ ᐊᖕᓇᑲᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 025 - 4(2): 

ᓄᓇᓕᓐᓂ ᑲᑎᒪᓂᖅ 

ᐱᕋᔭᑦᑕᐃᓕᒋᐊᕆᓂᕐᒧᑦ ᐸᕐᓇᐅᑎᒧᑦ 

(ᐊᖕᓇᑲᖅ) 

ᐊᖕᓇᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᓪᓛᑯᑦᑕᐅᖅ 

ᐃᖃᓗᒻᒥᐅᑦ ᐊᒻᒪᓗ ᓄᓇᕗᒻᒥᐅᑕᐃᑦ. (ᑐᓵᔨᑎᒍᑦ) 

ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓇᖏᖅᓯᔪᖓ 

ᐅᖃᐅᓯᕆᔪᒪᓪᓗᒋᑦ ᐃᖃᓗᓐᓂ 

ᑲᑎᒪᔾᔪᑎᖃᕐᓂᐅᓚᐅᖅᑐᖅ ᐱᕋᔭᑦᑕᐃᓕᒪᓂᖅ 

ᐱᔾᔪᑕᐅᓪᓗᓂ. ᑲᑎᒪᓚᐅᖅᑐᑦ ᒪᐃ 1-ᖑᑎᓪᓗᒍ 

ᑲᑎᒪᕕᕈᓗᒻᒥ ᐃᖅᓯᕋᕐᔪᐊᒃᑯᑦ ᑲᑎᒪᕕᕈᓗᐊᓂ 

ᐃᖃᓗᖕᓂ. 



ᐅᓪᓗᑐᐃᓐᓇᖅ, ᒪᐃ 23, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ, ᓯᕗᓪᓕᖅᐹᒥ ᖁᔭᓐᓇᒦᕈᒪᔭᒃᑲ 

ᒪᓕᒐᓕᕆᔨᒃᑯᑦ ᑕᒪᑐᒥᖓ ᑲᑎᒪᓂᐅᓚᐅᖅᑐᒥᒃ 

ᐋᖅᑭᔅᓱᐃᓚᐅᕐᒪᑕ ᐊᒻᒪᓗ ᐃᖃᓗᖕᒥᐅᑦ 

ᑕᕝᕗᓐᖓᓚᐅᖅᑐᑦ ᐱᕋᔭᑦᑕᐃᓕᒪᓂᖅ 

ᐱᔾᔪᑎᒋᓪᓗᒍ. 

 

ᐃᓕᓴᕆᔪᒪᕙᒃᑲ ᐃᓐᓇᐃᑦ, ᐸᓖᓯᒃᑯᑦ, ᐊᒥᓱᓪᓗ 

ᐃᖃᓗᒻᒥᐅᑦ ᐃᓚᐅᓚᐅᖅᑐᑦ ᐊᒻᒪᓗ ᖁᕕᐊᓱᑦᑐᖓ 

ᑲᑎᒪᓂᖅ ᐅᐸᑦᑕᐅᑦᑎᐊᓚᐅᕐᒪᑦ ᐊᒥᓱᓄᑦ 

ᐱᕋᔭᑦᑕᐃᓕᒪᓂᕐᒥᒃ ᐅᖃᐅᓯᖃᕈᒪᔪᓂᒃ. 

 

ᐅᖃᖅᑎ, ᑲᑎᒪᑎᓪᓗᒋᑦ ᐃᖃᓗᖕᒥᐅᑦ 

ᐅᖃᐅᓯᖃᓚᐅᖅᑐᑦ ᐱᕋᔭᑉᐸᑦᑐᑦ 

ᐊᓯᓲᓗᐊᓕᕐᓂᖏᓐᓂᒃ ᐃᖃᓗᖕᓂ ᐊᒻᒪᓗ 

ᓇᓗᓇᐃᖅᑕᐅᔭᕆᐊᖃᕐᓂᖏᓐᓂᒃ ᑭᓱᓂᒃ 

ᐱᔾᔪᑎᖃᕐᒪᖔᑦ. ᐃᖃᓗᖕᒥᐅᑦ 

ᐃᑲᔪᖅᓱᖅᑕᐅᓐᖏᓗᐊᖅᑐᑦ ᑲᑉᐱᐊᓱᓕᖅᓯᒪᔪᑦ, 

ᐅᐃᕆᓯᒪᔪᑦ ᐊᒃᓱᓗᐊᖅᑐᓪᓗ. 

 

ᐊᒻᒪᓗ ᑕᒪᒃᑯᓂᖓ ᓴᓇᕐᕈᑎᓂᒃ ᐱᑕᖃᑦᑎᐊᖏᑉᐸᑕ 

ᐃᑲᔪᖅᓲᑎᖃᑦᑎᐊᖏᑉᐸᑕᓗ ᐱᕋᔭᓐᓂᕐᒧᑦ 

ᓵᖓᑐᐃᓐᓇᕆᐊᓕᑦ. ᑲᑎᒪᑦᑎᐊᖅᑐᐊᓘᓚᐅᖅᑐᒍᑦ 

ᓂᕆᐅᑉᐳᒍᓪᓗ ᖃᓄᖅ ᑕᒪᓐᓇ 

ᑲᒪᒋᔭᐅᒃᑲᓂᕐᓂᐊᕐᒪᖔᑦ ᐃᖃᓗᖕᓂ. 

 

ᑭᖑᓪᓕᖅᐹᒥ ᐅᖃᖅᑎ, ᖁᕕᐊᓱᑦᑐᖓ ᑖᒃᑯᐊ 

ᒐᕙᒪᒃᑯᑦ ᐃᓚᐅᓚᐅᕐᒪᑕ ᑕᒪᒃᑯᐊ 

ᐅᖃᐅᓯᕆᔭᐅᑎᓪᓗᒋᑦ ᑐᑭᒧᐊᕈᑎᒃᓴᖏᑦ ᐊᒻᒪᓗ 

ᐱᕐᔪᐊᖑᔪᑦ ᐃᖃᓗᖕᒥᐅᑦ ᓂᕈᐊᖅᑎᒃᑲ 

ᐃᑲᔪᖅᑎᒋᔭᐅᔭᕆᐊᖃᕐᓂᖏᓐᓂᒃ ᑕᒪᓐᓇ 

ᐊᑐᐊᒐᓕᐊᕆᔭᐅᓇᓱᑦᑎᓪᓗᒍ. 

 

ᓇᒡᒐᔾᔭᐅᒥ ᐊᐱᖅᑯᑎᒋᓂᐊᖅᑕᒃᑲ ᑕᒪᒃᑯᐊ 

ᒪᓕᒐᓕᕆᔨᒃᑯᑦ ᒥᓂᔅᑕᖓᓐᓄᑦ. ᖁᔭᓐᓇᒦᒃ, 

ᐅᖃᖅᑎ. 

 

>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᕿᑭᖅᑖᓘᑉ 

ᓂᒋᐊᓄᑦ, ᒥᔅᑕ ᔪᐊᓇᓯ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 026 - 4(2): 

ᒪᑐᐃᖅᑕᐅᓂᖓ ᑭᓐᖓᐃᑦ ᐃᓐᓇᕐᓄᑦ 

ᑐᑦᑕᕐᕕᒃ (ᔪᐊᓇᓯ) 

 

ᔪᐊᓇᓯ: ᓇᖁᕐᒦᒃ, ᐅᖃᖅᑎᑦᑎᔨ. ᐅᓪᓗᒥ 

ᑐᓴᖅᑎᑦᑎᒋᐊᕈᒪᔪᖓ ᑭᓐᖓᐃᑦ ᐃᓄᑐᖃᐃᑦ 

ᐃᒡᓗᖁᑎᖓᓂᒃ ᒪᑐᐃᖅᓯᓚᐅᕐᓂᖏᓐᓂᒃ, 

ᑕᖅᑭᐅᓚᐅᖅᑐᒥ. ᑕᐃᓐᓇᓗ ᓴᓇᔭᐅᓚᐅᖅᑐᖅ 

ᐃᒡᓗᑐᖃᐅᒐᓗᐊᖅᓱᓂ ᐃᓗᐊᒍᓪᓗ ᓯᓚᑖᒍᓪᓗ 

ᓄᑖᕈᖅᑎᑕᐅᒋᐊᖅᑐᖅ. ᐊᑑᑎᖃᑦᑎᐊᓚᖓᒻᒪᑦ 

ᐃᓄᑐᖃᖏᓐᓄᑦ ᑭᓐᖓᒥᐅᓄᑦ. 

 

ᐊᒻᒪᓗ ᑕᕝᕙᓂ ᐊᕐᕌᒍᑦᑎᓐᓂ 20-ᓂᒃ 

ᓇᓪᓕᐅᓂᖅᓯᐅᕐᓂᖃᕐᓂᐊᑎᓪᓗᒍ ᑖᓐᓇ ᐃᒡᓗ 

ᐊᑑᑎᖃᖅᑎᑕᐅᓂᐊᓕᕆᕗᖅ, ᐋᒡᒋᓯᐅᓕᖅᐸᑦ 

ᑲᑎᒪᕕᔾᒧᐊᓛᕐᒪᑕ ᐃᓄᑐᖃᐃᑦ ᑕᐃᑲᓂ ᑭᓐᖓᓂ 

ᓇᑭᑐᐃᓐᓈᕐᓗᑎᒃ. ᖁᕕᐊᒋᓚᐅᖅᐸᒃᑲ ᑖᒃᑯᐊ 

ᒪᑐᐃᖅᓯᓂᖃᖅᑎᓪᓗᒋᑦ 

ᐃᓚᒋᔭᐅᖃᑕᐅᒍᓐᓇᓚᐅᕋᒪ ᐊᒻᒪᓗ ᑕᐃᑯᖓᑦᑕᐅᖅ 

ᑕᐃᑲᓃᖃᑕᐅᒋᐊᖅᑐᓚᐅᖅᑐᑦ ᑭᓐᖓᒥᐅᑦ 

ᓂᕆᖃᑎᒌᑦᑐᑎᒃ ᒪᑐᐃᕕᔾᔪᐊᓕᖅᑎᓪᓗᒍ. 

 

ᐃᓪᓗᐊᔪᒻᒥᐅᑦ ᐃᓄᑐᖃᐃᑦ ᑲᑎᒪᔨᖏᑕ 

ᐃᔅᓯᕙᐅᑕᖓ ᐊᐱᕆᓚᐅᕐᒪᑦ, ᑕᐃᓐᓇᒎᖅ ᐃᒡᓗᒃ 

ᓇᑉᐸᖅᑕᐅᕋᑕᖅᑎᓪᓗᒍ, 

ᐃᓕᓐᓂᐊᕐᕕᐅᓚᐅᖅᓯᒪᒐᓗᐊᕐᒪᑦ, ᐊᐱᕆᓚᐅᕐᒪᑦ 

ᑭᒃᑯᑦ ᐅᕗᖓ ᐃᓕᓐᓂᐊᕆᐊᖃᑦᑕᓚᐅᖅᓯᒪᒻᒪᖔᑦ 

ᐊᐱᕆᑎᓪᓗᒍ ᐊᒥᓱᕋᓛᒻᒪᕆᑦ ᐃᓵᒃᓱᑎᒃ. 

 

ᑖᓐᓇ ᐃᑉᐱᒋᑦᓯᐊᓚᐅᖅᑕᕋ ᑖᓐᓇ 

ᐊᑑᑎᖃᒃᑲᓂᓐᓂᐊᓕᕐᒪᑦ ᑭᓐᖓᒥᐅᓄᑦ. ᓇᑯᕐᒦᒃ 

ᐅᖃᖅᑎᑦᓯᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ 

ᒥᑭᓐᖑᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 027 - 4(2): 

ᖃᒪᓂᑦᑐᐊᕐᒥ ᕿᑎᖃᑦᑕᐅᑦᑐᑦ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐅᖃᖅᑎᑦᓯᔨ. 

ᐅᐱᕐᖓᒃᓵᖅ ᑕᐃᒪ ᑲᑎᒪᔨᕋᓛᑎᒍᑦ  

ᑲᑎᒫᓂᒃᓯᒪᓕᖅᑎᓪᓗᑕ ᖃᒪᓂ’ᑐᐊᕐᒧᑦ ᐊᐃᑎᓪᓗᖓ 

ᖁᕕᐊᓇᖅᑐᒧᑦ ᐊᐃᔫᓪᓗᐊᓚᐅᕋᒪ. 

 

ᐅᐱᕐᖓᒃᓵᖅ ᐄᐳᕈᑎᓪᓗᒍ ᖃᒪᓂ’ᑐᐊᖅ 

ᑎᑭᑕᐅᓯᒪᓚᐅᕐᒪᑦ ᓄᓇᓕᓐᓂᑦ ᐊᓪᓚᒌᓂᑦ, 

ᐊᕐᕕᐊᒥᐅᓂᑦ ᑲᖏᖅᖠᓂᕐᒥᐅᓂᑦ, ᑕᓗᕐᔪᐊᕐᒥᐅᓂᑦ, 

ᐅᖅᓱᖅᑑᕐᒥᐅᓂᑦ. ᑎᑭᑕᐅᓯᒪᑎᓪᓗᑕ ᑕᐃᒪ 

ᖁᕕᐊᓱᖃᑎᒌᑦᑐᑦ ᐃᓅᖃᑎᒌᑦ 

ᑕᑯᒐᓐᓂᓪᓗᐊᕕᓚᐅᕐᒪᑕ. ᐱᓐᖑᐊᖃᑎᒌᑦᑎᓪᓗᒋᑦ 

ᑕᑯᒐᓐᓂᓪᓚᕆᓚᐅᕐᒪᑕ ᐊᒃᑑᓂᖏᑦ ᐊᒻᒪᓗ 

ᒪᒃᑯᒃᑐᖏᑦ ᓄᑕᖅᑲᓐᓈᓪᓗ ᒧᒥᓐᖑᐊᖅᑎᓪᓗᒋᑦ. 

ᐃᖅᑲᐅᒪᔭᐅᑦᓯᐊᓐᓂᐊᕐᒪᑦ ᐊᒻᒪᓗ 

ᖁᕕᐊᓱᖃᑎᒌᑦᓯᐊᖅᖢᑎᒃ ᓇᓗᓇᓐᖏᒻᒪᑦ. 

 

ᖁᕕᐊᓱᓪᓚᕆᑦᑐᑦ ᒧᒥᓐᖑᐊᖅᑎᓪᓗᒋᑦ 

ᒧᒥᖅᑎᓪᓗᒋᖏᓛᒃ ᖃᒪᓂ”ᑐᐊᕐᒥ ᓂᔾᔮᖅᓯᑕᖅᑎᑦ. 

ᑕᐃᒃᑯᐊ ᖃᒪᓂ’ᑐᐊᕐᒥᐅᑕᐃᑦ ᐋᖅᑭᒃᓱᐃᓚᐅᖅᑐᑦ 

ᑕᒪᑦᑐᒥᖓ ᒪ’ᓈᓗᐊᕕᒍᒪᓪᓗᒋᑦ 

ᐅᖃᖅᑎᒋᔭᐅᓚᐅᕋᒪ. 

 

ᐊᒻᒪ ᑖᒃᑯᐊ ᒧᒥᓐᖑᐊᖅᑐᐃᑦ ᒧᒥᖅᑐᑦ ᐱᒡᒎᑎᓪᓗᒋᑦ 

ᐊᑐᓂ ᑖᒃᑯᐊ ᓯᕗᓪᓕᖅᐹᖑᓚᐅᕐᒪᑕ ᐃᓄᒃᓱᒃ 

ᖃᒪᓂ’ᑐᐊᕐᒥ ᐃᓄᒃᑎᑐᑦ ᒧᒥᖅᑎᑦ, 

ᑐᒡᓕᕆᔭᐅᕝᓗᑎᒃ ᐅᖅᓱᖅᑑᕐᒥᐅᑦ ᐊᒪᐅᓕᒐᖅ 

ᒧᒥᖅᑎᖏᑦ, ᐊᒻᒪᓗ ᐱᖓᔪᒋᔭᐅᓪᓗᑎᒃ 

ᑲᖏᖅᖠᓂᕐᒥ ᒧᒥᖅᑎᖏᑦ. 

 

ᑖᒃᑯᓇᓂᓕ ᒪᒃᑯᒃᑐᓂ ᓄᑕᖅᑲᓂᑦ ᒧᒥᓐᖑᐊᖅᑐᓂᒃ 

ᐱᖓᔪᒋᔭᐅᓚᐅᕐᒪᑕ ᑖᒃᑯᐊ ᑲᖏᖅᖠᓂᕐᒥ ᐃᓚᓐᓈᑦ 

ᒧᒥᖅᑎᖏᑦ, ᐊᒻᒪ ᑐᒡᓕᕆᔭᐅᕝᓗᑎᒃ 

ᖃᒪᓂ’ᑐᐊᕐᒥᐅᑕᐃᑦ ᐱᖃᓐᓈᕆᑦ ᒧᒥᖅᑎᖏᑦ, 

ᐊᒻᒪᓗ ᑖᒃᑯᐊ ᓯᕗᓪᓕᖅᐹᕆᔭᐅᓪᓗᑎᒃ 

ᐅᖅᓱᖅᑑᕐᒥᐅᑦ ᐊᕚᓐᖏᑦᑐᖅ ᒧᒥᖅᑎᖏᑦ. 

 

ᑖᒃᑯᐊ ᑕᑯᒐᓐᓂᓪᓚᕆᓚᐅᕐᒪᑕ ᐃᓅᖃᑎᒌᑦ 

ᓇᑭᓐᖔᕋᓗᐊᖅᑎᓪᓗᒋᑦ ᒧᒥᓐᖑᐊᖃᑎᒌᑦᑎᓪᓗᒋ 

ᖁᕕᐊᓱᖃᑎᒌᑦᑎᓪᓗᒋᑦ ᑕᑯᒐᓐᓂᓪᓚᕆᓚᐅᕐᒪᑦ 

ᑲᔪᓯᑦᓯᐊᖁᓪᓗᒋᑦ ᑕᒪᑦᓱᒥᖓ. ᐊᒻᒪᓗ 

ᖁᕕᐊᓱᖃᑎᒌᑦᑕᕌᖓᑕ ᐃᓅᖃᑎᒌᑦ 

ᑕᑯᒐᓐᓂᓪᓗᐊᕕᑦᓯᐊᒥᐊᕐᒪᑕ. 

 

ᑲᔪᓯᑦᓯᐊᕐᓂᐊᖅᐳᑦ ᐊᒻᒪᓗ ᖃᒪᓂ’ᑐᐊᕐᒥᐅᑕᐃᑦ 

ᓄᓇᕗᒻᒥᐅᑕᓗᑦᑖᓪᓗ ᖁᓪᓗᖃᑦᓯᐊᕐᓂᐊᖅᐳᓯ. 

ᒪ’ᓇᓪᓗᐊᕕᒃ ᐅᖃᖅᑎᑦᓯᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᖁᐊᓴ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 028 - 4(2): 

ᓄᑖᖅ ᐃᒃᓯᕋᕐᔪᐊᑯᓐᓄᑦ ᑐᒃᓯᐊᕐᕕᒃ 

ᐃᒡᓗᓕᒻᒥ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᓯᔨ, 

ᐊᒻᒪᓗ ᓄᓇᖅᑲᑎᒃᑲ ᐅᓪᓛᒃᑯᑦ ᓄᓇᕗᒻᒥᐅᓪᓗ, 

ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ. ᑕᐃᒪᓖᓛᒃ ᐅᓪᓛᖅ 

ᓇᖏᖅᓯᔪᒪᔪᖓ ᑕᐃᑲᓂ ᐃᒡᓗᓕᖕᒥ, ᐃᓛᒃ, 

ᓇᓂᑐᐃᓐᓇᖅ ᓄᓇᑦᑎᓐᓂ ᓄᓇᕗᒻᒥ 

ᑐᑦᓯᐊᕐᕕᖃᐅᕐᒪᑕ ᐊᒻᒪᓗ ᑐᑦᓯᐊᕐᕕᑦ 

ᑕᒪᐅᓐᖓᓚᐅᖅᓯᒪᒻᒪᑕ ᖃᖓᑲᓪᓚᔾᔪᐊᖅ. ᑕᐃᒪᓕ 

ᐃᒡᓗᓕᖕᒥ ᓯᕗᓪᓕᖅᐹᒥ 

ᑐᑦᓯᐊᕐᕕᑦᑕᖃᓚᐅᖅᓯᒪᒻᒪᑦ. 

 

ᑕᒫᓂ 1940-ᖏᓐᓂ ᓴᓇᔭᐅᖅᑰᖅᑐᒥᓂᖅ ᑕᐃᓐᓇ 

ᓯᕗᓪᓕᖅᐹᑦᓯᐊᖅ, ᑕᐃᒪᐅᓚᐅᖅᖢᓂ. ᐊᒻᒪᓗ 

ᐃᖅᑲᐅᒪᔪᒃᓴᐅᒻᒥᔪᐃᑦ ᓄᓇᖅᑲᑎᒃᑲ ᐊᒻᒪ 

ᓄᓇᕗᒻᒥᐅᑕᐃᑦ ᑕᐃᑲᓂ ᐅᔭᕌᓗᒻᒥᒃ ᑐᑦᓯᐊᕐᕕᖕᒥᒃ 

ᓴᓇᔪᑦᑕᖃᓚᐅᖅᓯᒪᒻᒥᒻᒪᑦ ᑕᒫᓂ 1960-ᕈᔪᖕᒥ. 

 

ᐊᒻᒪ ᑕᐃᒪ ᒫᓐᓇᓵᖅ ᐅᐱᕐᖔᖅ, ᐅᐱᕐᖓᒃᓵᖅ, ᑕᐃᒪ 

ᒪᑉᐱᖅᑐᖃᓚᐅᕐᒥᒻᒪᑦ ᓄᓇᑦᑎᓐᓂ ᑐᑦᓯᐊᕐᕕᖕᒥᒃ 

ᓄᑖᒥᒃ ᑖᒃᑯᐊ ᐃᒃᓯᕋᕐᔪᐊᕐᒥᐅᑦ ᑐᑦᓯᐊᕐᕕᖁᑎᖓᑦ 

ᐊᑐᖅᑕᐅᖃᑦᑕᓕᖅᖢᓂᓗ ᓄᓇᑦᑎᓐᓂ ᑖᓐᓇ 

ᐱᒃᑯᒋᑦᓯᐊᕐᒥᒐᒃᑯ. ᓄᓇᓕᓕᒫᑦ ᑕᒪᒻᒥᑦᓯᐊᖅ 

ᑐᒃᓯᐊᕐᕕᖃᐅᕐᒪᑕ. ᑖᓐᓇ 

ᐅᐱᒋᖃᑎᖃᕈᒪᑐᐃᓐᓇᖅᖢᖓ ᓄᓇᖅᑲᑎᓐᓂᒃ ᑖᓐᓇ 

ᓄᑖᖅ ᐊᑐᖅᑕᐅᖃᑦᑕᓕᕐᒪᓪᓗ. ᐊᒡᓛᑦ, ᐅᖃᖅᑎᑦᑕ 

ᐸᓂᖓ ᑕᐃᑲᓂ ᑲᑎᑎᑕᐅᓵᖅᑰᓚᐅᕐᒪᑦ 

ᓯᕗᓪᓕᖅᐹᖑᖃᑕᐅᓪᓗᑎᒃ ᑖᓐᓇ ᑐᑦᓯᐊᕐᕕᑦ 

ᐅᕙᑦᑎᓐᓄᑦ ᐊᑑᑎᖃᑦᓯᐊᖃᑦᑕᕐᒪᑕ ᐊᒻᒪᓗ 

ᒪᑐᐃᖅᑕᐅᓕᖅᑎᓪᓗᒍ ᓄᓇᓕᓐᓃᓐᖔᖅᑐᑦ. 

 

ᐊᔾᔨᒌᓐᖏᑦᑐᑦ ᖃᐃᖁᔭᐅᓯᒪᓚᐅᕐᒪᑕ, ᐊᓪᓛᑦ 

ᑕᒫᓃᖃᑕᐅᔪᖅ ᑐᓈᑦ ᒥᓗᖅᑐᖅ 

ᑕᐅᕗᓐᖓᖅᑰᓚᐅᕐᒥᒻᒪᑦ ᒪᑐᐃᓕᖅᑎᓪᓗᒍ ᑐᒃᓯᐊᕐᕕᖓ 

ᑕᐃᑲᓂ ᐃᒡᓗᓕᒻᒥ. ᐅᐱᖃᑎᖃᕈᒪᑐᐃᓐᓇᖅᑐᖓᐃᓛᒃ 

ᑕᒪᓐᓇ ᐃᑲᔫᑎᖃᖃᑦᑕᕐᒪᑦ ᓄᓇᑦᑎᓐᓂᒃ. ᖁᔭᓐᓇᒦᒃ, 

ᐅᖃᖅᑎ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, ᒥᔅ 

ᕼᐃᒃᔅ. 



ᐅᓪᓗᑐᐃᓐᓇᖅ, ᒪᐃ 23, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᐊᓚ ᐱᓐᖑᐊᖃᑕᐅᔪᖅ ᓄᐊᑦ ᐊᒥᐊᓕᑲᒥ 

ᐱᓐᖑᐊᕕᔾᔪᐊᖅᑐᓂ (ᕼᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒫᓐᓇ 

ᐅᐱᒍᓱᑦᑎᐊᖅᑐᖓ ᐅᖃᐅᓯᖃᖅᐳᖓ ᐃᖃᓗᓐᓂ 

ᐱᓐᖑᐊᖅᑎᐅᖃᑕᐅᔪᓂᒃ ᐱᖃᑕᐅᓂᐅᓴᒻᒥᔪᓂᒃ 

ᓄᓇᖃᖅᑳᖅᑐᕕᓂᑦ 

ᐱᓐᖑᐊᕕᔾᔪᐊᕐᓂᕆᓂᐊᖅᑕᖏᓐᓂᒃ ᐊᒥᐊᓕᑲᑦ 

ᐊᐅᓐᓈᓂ. ᒥᔅᑕ ᐃᓄᒃᑕᐅᖅ ᐅᖃᓚᐅᕐᒪᑦ 

ᐸᓐᓂᖅᑑᕐᒥᐅᑕᖅ ᒪᐃᒐᓐ ᑎᐊᓚ 13-ᕈᕋᑖᓚᐅᖅᑐᖅ 

ᐱᓐᖑᐊᖃᑕᐅᓚᐅᖅᑐᖅ ᐅᑭᐅᖅᑕᖅᑐᒥ 

ᐱᓐᖑᐊᕕᔾᔪᐊᕐᓂᕐᒥᒃ (AWG) 12-ᓂᒃ 

ᐅᑭᐅᖃᖅᑐᓂ. 

 

ᕚᑦᒪᓐᑕᓐᑎᐅᔪᖅ, ᐅᖃᖅᑎ, ᓱᓕ 

ᐅᔭᒥᑦᑖᓚᐅᖅᓯᒪᓐᖏᑦᑑᒐᓗᐊᖅ ᑭᓯᐊᓂ ᒫᓐᓇ 

ᑖᒃᑯᓄᖓ ᓄᓇᖃᖅᑳᖅᓯᒪᔪᑦ 

ᐱᓐᖑᐊᕕᔾᔪᐊᕐᓂᖓᓄᑦ ᐊᑎᓕᐅᖃᑕᐅᓯᒪᓕᖅᑐᖅ, 

ᐱᓕᒻᒪᔅᓴᓕᖅᑐᓂᓗ ᐊᒻᒪᓗ ᑲᔪᖏᑦᑎᐊᖅᑐᖅ 

ᑕᐅᓄᖓ ᐱᓐᖑᐊᕆᐊᖅᑐᓛᕐᖓᑦ ᑖᓐᓇ ᑐᓵᔨᑦᑕ 

ᐋᓐᑐᕉᑉ ᐸᓂᖓ. ᖁᔭᓐᓇᒦᒃ, ᐅᖃᖅᑎ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐅᖃᐅᓯᔅᓴᖏᑦ. ᐊᑎᖁᑎᖃᕈᓐᓃᕋᒪ. 

ᑲᑎᒪᔾᔪᑎᔅᓴᐃᑦ ᓈᓴᐅᑎᓕᒃ 4, ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑎᑦ. 5. 

ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. 

ᒥᔅᑕ ᒪᑉᓴᓚᒃ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᖁᕕᐊᓱᑉᐳᖓ 

ᐃᓕᑕᖅᓯᔪᓐᓇᕐᓂᐊᕋᒪ ᑕᕝᕙᓂ ᐃᒡᓘᑉ 

ᐃᓗᐊᓃᑦᑐᒥᒃ ᖃᐅᔨᒪᔭᐅᑦᑎᐊᖅᑐᖅ 

ᓄᓇᕗᒻᒥᐅᑕᓄᑦ ᐊᒻᒪᓗ ᓄᓇᕗᒻᒥ 

ᐋᔩᖃᑎᒌᑉᐸᓪᓕᐊᑎᓪᓗᒋᑦ ᐊᑯᓂ 

ᐱᓕᕆᖃᑕᐅᓯᒪᓪᓗᓂ ᐱᒋᐊᕐᓂᓗᑦᑖᖓᓂᑦ ᑕᐃᑲᓂ 

ᐱᓕᕆᓯᒪᓂᑯᓪᓚᕆᐅᓪᓗᓂ ᖃᓄᑐᐃᓐᓇᑦᑎᐊᒻᒪᕆᒃ. 

ᒪᐃᔭᐅᓂᑰᓪᓗᓂ, ᑲᑎᒪᔨᐅᓪᓗᓂ, ᖃᓄᓗᑦᑖᖅ 

ᑕᒪᒃᑯᓂᖓ ᐃᓚᐅᓯᒪᓂᑰᒻᒪᑦ ᑲᑐᔾᔨᖃᑎᒌᓐᓄᓪᓗ  

ᐱᓕᕆᓯᒪᓪᓚᕆᑦᑐᖅ, ᐃᓕᑕᕆᔪᒪᓪᓗᒍ ᐊᒻᒪᓗ 

ᑐᓐᖓᓱᑦᑎᑕᐅᖁᑦᑎᐊᖅᑐᒍ ᑐᓈᑦ ᒥᓗᖅᑐᖅ 

ᑕᕝᕙᓃᖃᑕᐅᔪᕗᖅ. ᖁᔭᓐᓇᒦᒃ, ᐅᖃᖅᑎ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᓈᑦ ᒥᓗᖅᑐᖅ 

ᑐᓐᖓᓱᑦᑎᐊᕆᑦ. ᒪᓕᒐᓕᐅᕐᕕᒻᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 6. ᐅᖃᐅᓯᒃᑯᑦ 

ᐊᐱᖅᑯᑎᑦ. ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒻᒧᑦ, 

ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 021 - 4(2): ᓇᒻᒥᓂᖅ 

ᐊᖏᕐᕋᖃᖅᑐᓄᑦ ᐅᖅᓱᐊᓗᒻᒧᑦ 

ᐊᑭᓕᐅᑎᓄᑦ ᐅᑎᕐᕕᐅᒍᓯᖅ (ᕼᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ 

ᐊᐱᖅᑯᑎᒐ ᑮᓇᐅᔭᓕᕆᓂᕐᒧᑦ ᒥᓂᔅᑕᒧᑦ ᑐᕌᖓᔪᖅ. 

 

ᑕᐃᒪ ᒥᓂᔅᑕ ᐃᖅᑲᐅᒪᒻᒪᓂᓛᒃ ᓯᕗᓪᓕᖅᐹᑦᑎᐊᖅ 

ᐊᐱᖅᑯᑎᒋᔪᔭᒻᒪ ᑕᕝᕙᓂ ᓯᕗᓪᓕᖅᐹᖑᖃᑕᐅᔪᖅ 

ᒪᓕᒐᓕᐅᕐᕕᖕᒥ ᐊᐱᖅᑯᑎᒋᔪᒐᒃᑯ ᐊᖏᕐᕋᓕᓐᓄᑦ 

ᐅᖅᓱᐊᓗᖏᓐᓄᑦ ᐃᑲᔫᓯᐊᖑᖃᑦᑕᖅᑐᐃᑦ, 

ᖁᕕᐊᓱᓪᓚᕆᔪᔪᖓ ᒥᓂᔅᑕ ᑖᓐᓇ ᓱᒋᐊᖅᓯᒪᒻᒪᑦ 

ᓴᖅᑮᓯᒪᓪᓗᓂ ᑖᔅᓱᒥᖓ. 

 

ᒥᓂᔅᑕ ᓇᓗᓇᐃᖅᓯᒋᐊᕈᓐᓇᖅᐸ ᖃᑦᑎᑦ 

ᓄᓇᕗᒻᒥᐅᑕᐃᑦ ᑕᕝᕘᓇ ᐃᑲᔪᖅᑕᐅᓯᒪᓕᕐᒪᖔᑕ? 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᑮᓇᐅᔭᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᐅᓪᓛᒃᑯᑦ, ᒪᓕᒐᓕᐅᖅᑎᐅᖃᑎᒃᑲ. 

1,100-ᐸᓗᐃᑦ ᐃᑲᔪᖅᑕᐅᓯᒪᓕᖅᑐᑦ ᑕᕝᕘᓇ. 

ᖁᔭᓐᓇᒦᒃ, ᐅᖃᖅᑎ.  



ᐅᓪᓗᑐᐃᓐᓇᖅ, ᒪᐃ 23, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑕᐃᒫᒃ ᑭᐅᒐᕕᑦ. ᐅᖃᖅᑎ, 

2011-ᖑᑎᓪᓗᒍ ᑖᓐᓇ ᑮᓇᐅᔭᓕᕆᔨᒃᑯᑦ ᒥᓂᔅᑕᖓ 

ᒪᓕᒐᓕᐅᕕᖕᒥ ᐅᖃᐅᔾᔨᓚᐅᖅᓯᒪᒻᒪᑦ ᑕᒫᓂᐸᓗᒎᖅ 

1,300 ᐃᑲᔪᖅᑕᐅᓂᕐᖓᑕ ᒐᕙᒪᒃᑯᓐᓄᑦ 

ᐅᖅᓱᐊᓗᒻᒧᑦ. ᒥᓂᔅᑕ ᐅᖃᓚᐅᖅᓯᒪᔪᖅ ᒐᕙᒪᒃᑯᑦ 

ᐊᑐᖅᑐᒥᓂᐅᒋᐊᒃᓴᖏᓐᓂᒃ $600,000-ᓂᑦ 

$700,000-ᓄᑦ ᐊᑯᓐᓂᖓᓃᑦᑐᓂᑦ ᑕᕝᕘᓇ 

ᐃᑲᔫᑎᑎᒍᑦ. 

 

ᒥᓂᔅᑕ ᓇᓗᓇᐃᕆᔪᓐᓇᖅᐹ ᒐᕙᒪᒃᑯᑦ 

ᓂᕆᐅᒋᔭᖃᕐᒪᖔᑕ ᖁᕝᕙᓯᓐᓂᖅᓴᐅᓂᐊᕐᒪᖔᑕ 

ᐊᕝᕙᓯᓐᓂᖅᓴᐅᓂᐊᕐᒪᖔᑕᓘᓐᓃᑦ ᑮᓇᐅᔭᐃᑦ 

ᐃᑲᔫᑕᐅᖃᑦᑕᖅᑐᑦ ᐅᖅᓱᐊᓗᓐᓄᑦ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᓪᓗ ᒥᔅᑕ ᕼᐃᒃᔅ 

ᐊᐱᖅᑯᑎᖓᓄᑦ. ᖃᐅᔨᒪᔪᖓ ᐊᑕᐅᓯᕐᒥᒃ 

ᐱᓇᓱᒍᒪᓂᐊᖅᑐᒥᒃ, ᓂᕆᐅᑉᐳᖓ ᐃᓱᓕᕝᕕᔅᓴᖓ 

ᑎᑭᓚᐅᖅᑎᓐᓇᒍ ᓯᑎᐱᕆ 30-ᓛᖅᑐᒥ. 

ᓂᕆᐅᒋᔭᖃᖅᐳᖓ ᖁᕝᕙᓯᓐᓂᖅᓴᐅᓂᐊᖅᑐᑦ 

ᐃᑲᔫᑕᐅᓂᐊᖅᑐᓂᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, 

ᓂᕆᐅᒻᒥᒐᒪᑦᑕᐅᖅ ᑕᒪᓐᓇ ᐊᖏᕐᕋᖃᖅᑎᐅᔪᓄᑦ 

ᐅᖅᓱᐊᓗᒻᒥᒃ ᐃᑲᔫᑎᐅᖃᑦᑕᖅᑐᖅ ᒐᕙᒪᒃᑯᓐᓄᑦ 

ᑕᑯᑎᑦᑎᒍᑕᐅᓂᐊᕐᖓᑦ ᓇᒻᒥᓂᖃᓕᖅᑐᓂᒃ 

ᓄᓇᕘᒥ. ᑕᐃᒫᓪᓗ ᑐᑭᓯᒍᔅᓯ 

ᐃᒡᓗᓕᕆᔨᕐᔪᐊᑯᓐᓄᑦᑕᐅᖅ 

ᐃᑲᔫᑎᖃᕈᓐᓇᓂᐊᕐᒥᒻᒪᑕ ᕿᒥᕐᕈᑎᓪᓗᒋᑦ 

ᐊᖏᕐᕋᑦᑖᖅᑎᑦᑎᓐᓂᕆᖃᑦᑕᖅᑕᖏᓐᓂᒃ.  

ᑮᓇᐅᔭᓕᕆᔨᒃᑯᑦ ᑖᒃᑯᓂᖓ ᐃᒡᓗᓕᕆᔨᕐᔪᐊᑯᓐᓂᒃ 

ᖃᐅᔨᒪᖃᑎᖃᕋᓗᐊᖅᑳᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᖃᖅᑎ, ᖃᐅᔨᓴᕋᑦᑕᓕ ᑕᒪᔅᓱᒪᐅᑉ 

ᓈᓴᐅᑎᖏᓐᓂᒃ ᑲᓇᑕᒥ ᑭᓪᓕᓯᓂᐊᖅᑎᒃᑯᓐᓂᒃ 

ᐊᑐᖅᑐᑕ, ᑕᐃᒃᑯᐊ ᓇᒻᒥᓂᓖᑦ ᐊᖏᕐᕋᓖᑦ 

ᓄᓇᕗᒻᒥ 2,000-ᒧᑦ ᑎᑭᓯᒪᑐᐃᓐᓇᕆᐊᓖᑦ. 

ᓈᓴᐅᑎᖏᑦ ᐃᒡᓗᓕᕆᔨᕐᔪᐊᑯᓐᓄᑦ 

ᐱᓯᒪᔭᐅᑦᑎᐊᓂᖅᓴᐅᒐᓗᐊᑦ. ᖃᐅᔨᒍᑦᑎᒍ 

ᐅᖃᐅᓯᕆᔪᓐᓇᕋᔭᕐᒥᔭᕗᑦᑕᐅᖅ 

ᐃᒡᓗᓕᕆᔨᕐᔪᐊᑯᓐᓄᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 022 - 4(2): ᖃᓄᐃᓕᖓᓂᖓ 

ᐃᑯᒻᒪᖅᑯᑎᑦ ᐃᓚᔭᐅᒐᔭᕐᓂᖓ ᒫᓂᑑᐸᒥᒃ 

ᑭᕙᓪᓕᕐᒧᑦ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑏ. 

ᐊᐱᖅᑯᑎᒃᑲᓕ ᑐᕌᖓᔪᑦ ᐆᒻᒪᖅᑯᑎᓕᕆᔨᒃᑯᑦ 

ᒥᓂᔅᑕᖓᓄᑦ. ᖃᒥᔾᔮᑐᔅᓴᐅᓐᖏᒃᑲᓗᐊᖅᐳᖅ ᒥᓂᔅᑕ 

ᑭᐅᓚᐅᓐᖏᓐᓂᖓᓂ. 

 

>>ᐃᓪᓚᖅᑐᑦ 

 

ᐃᑉᐸᔅᓴᖅ ᑕᐃᒪ ᐅᖃᐅᓯᖃᓚᐅᕋᒪ ᐅᑭᐅᒃᑯᑦ 

ᐊᖅᑯᑕᐅᒍᓐᓇᕋᔭᖅᑐᒥᒃ ᒫᓂᑑᐸᒥᒃ ᑭᕙᓪᓕᕐᒧᑦ. 

ᒫᓐᓇᓕ ᐊᐱᖅᑯᑎᖃᖔᕈᒪᓕᕐᒥᔪᖓ 

ᑲᔪᖅᓯᒐᓱᓐᓂᐅᓯᒪᔪᓂᑦ ᐆᒻᒪᖅᑯᑎᖏᓐᓂᒃ 

ᒫᓂᑑᐸᒥᒃ ᑭᕙᓪᓕᕐᒧᑦ. 

 

ᐃᓚᖓᑦ ᑕᕝᕙ ᐃᑲᕐᕆᕆᓚᐅᖅᑕᑎᓐᓂ ᑕᓯᐅᔭᕐᔪᐊᒥ 

ᑲᑎᒪᓚᐅᖅᑎᓪᓗᒋᑦ ᓴᓂᓕᕇᑦ ᓄᓇᓖᑦ  



ᐅᓪᓗᑐᐃᓐᓇᖅ, ᒪᐃ 23, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᐅᓯᖃᓚᐅᕐᒪᑕ ᒫᓂᑑᐸᐅᑉ ᐆᒻᒪᖅᑯᑎᖏᓐᓂᒃ 

ᑭᕙᓪᓕᕐᒧᑦ ᓯᐊᒻᒪᐃᔪᖃᕈᓐᓇᕐᒪᖔᖅ. 

 

ᒥᓂᔅᑕ ᐅᓪᓗᒥ ᐅᖃᕈᓐᓇᖅᐹ ᖃᓄᖅ 

ᐅᖃᐅᓯᐅᓂᕐᒪᖔᑕ ᑕᖅᑭᕆᓚᐅᖅᑕᑎᓐᓂ 

ᑰᔾᔪᐊᕌᓗᒻᒥ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐆᒻᒪᖅᑯᑎᓕᕆᓂᕐᒧᑦ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᑎᔩ ᐊᒻᒪᓗ ᐊᐱᖅᑯᑎᒃ ᐃᓚᖓᓂᒃ 

ᐊᐱᖅᑯᑎᑦᑎᐊᕙᐅᒋᓪᓗᒍ. ᑕᐃᒪᐃᓛᒃ ᐃᑉᐸᒃᓴᖅ 

ᐅᖃᓚᐅᕋᒪ, ᐅᖃᖅᑎᑦᑎᔩ, ᑕᐃᑲᓂ 

ᑕᖅᑭᐅᓚᐅᖅᑐᒥ ᐄᐳᕈᒦᓛᒃ ᑲᑎᒪᓂᖃᓚᐅᕋᑦᑕ 

ᑖᒃᑯᐊ ᒐᕙᒪᒃᑯᓐᓃᖔᖅᑐᑦ ᐊᒥᓲᓚᐅᕐᒪᑕ ᐅᕙᖓ 

ᐃᓚᐅᑉᓗᖓ, ᑖᒃᑯᓂᖓ ᐱᓗᐊᖅᑐᒥᒃ ᒪᕐᕉᓐᓕᓗᐊᖅ 

ᐅᖃᐅᓯᖃᓚᕐᒪᑕ ᑕᐃᑲᓂ ᑰᔾᔪᐊᒥ: ᐊᖅᑯᑎᓕᕆᓂᖅ 

ᐊᒻᒪᓗ ᑕᒪᓐᓇ ᐊᐱᖅᑯᑎᒋᔭᖓ ᐃᑯᒻᒪᖅᑯᑎᖃᕐᓂᖅ 

ᑖᕙᓐᖓᑦ ᒫᓂᑑᐸᒦᖔᕋᔭᖅᐸᑦ, ᑕᒪᓐᓇ 

ᐅᖃᐅᓯᐅᖃᑕᐅᓚᐅᖅᖢᓂ ᐊᒻᒪᓗ ᑕᐃᑲᓃᑎᓪᓗᖓ 

ᐅᕙᖓᑐᐊᖅ ᒐᕙᒪᒃᑯᓐᓂᒃ ᑕᕝᕙᓐᖓᑦ 

ᑕᐃᑲᓃᓚᐅᓐᖏᑦᑐᖓ, ᐊᒥᓱᑦ ᐃᓚᖏᑦ 

ᑕᐃᑲᓃᓚᐅᕐᒪᑕ ᖁᕕᐊᓇᓚᐅᖅᑐᖅ, 

ᑐᓴᕈᒥᓇᖅᑐᓂᓪᓗ ᐅᖃᐅᓯᖃᓚᐅᖅᖢᑕ. 

 

ᐅᖃᓚᐅᕋᒪᐃᓛᒃ ᐊᒻᒪᓗ ᐅᖃᐅᓯᐅᓚᐅᕐᒪᑦ ᑕᒪᓐᓇ 

ᐅᒃᑳᓕᕆᓂᖅ ᒫᓂᑑᐸᒥᒃ ᓄᓇᕗᑦᒨᖔᖅᑐᒥᒃ 

ᐃᑯᒻᒪᖅᑯᑎᖃᕐᓂᕐᒥᒃ ᑕᒪᓐᓇ ᓄᑖᖑᓐᖏᑦᑐᖅ, ᑭᓯᐊᓂ 

ᒫᓐᓇᓗᐊᖅ ᐅᖃᐅᓯᐅᓪᓚᕆᓕᖅᑭᒥᔪᖅ 

ᐱᓕᕆᖃᑎᒌᒍᑦᑎᐊᖅᖢᑎᒃ ᑖᒃᑯᐊ 

ᐊᕕᑦᑐᖅᓯᒪᔪᓃᖔᖅᑐᑦ ᒫᓂᑑᐸᒥᓪᓘᕝᕙ ᓄᓇᕗᑦᒥ 

ᑕᒫᐸᓗᒃ ᓄᓇᑦᑎᓐᓂᑦ. ᐅᖃᕈᓇᖅᖢᖓ ᒫᓐᓇ ᑕᐃᒃᑯᐊ 

ᑕᒪᓐᓇ ᐃᑯᒻᒪᖅᑯᑎᓂᒃ ᐅᒃᑳᓕᕆᓂᕐᒥᒃ ᑖᕙᓐᖔᓂᕐᒥᒃ 

ᐱᔾᔪᑎᖃᖅᖢᑎᒃ ᐸᕐᓇᑉᐸᓪᓕᐊᓪᓚᕆᑦᑐᑦ. 

 

ᑲᑎᒪᔨᕋᓛᓂᒃ ᐋᖅᑮᓯᒪᕙᓪᓕᐊᓕᖅᑐᑦ ᐅᐱᕐᖔᖅ ᒫᓐᓇ 

ᒫᓐᓇ ᐱᓕᕆᔪᑦ ᑕᒪᓐᓇ ᐱᔾᔪᑎᒋᓪᓗᒍ 

ᐃᑭᑦᑕᖅᑐᓕᕆᓂᖅ ᒫᓂᑑᕙᒥᓗ ᓄᓇᕗᑦᒥᓗ 

ᑕᒪᓐᓇᓗᐊᖅ ᐅᖃᐅᓯᐅᕐᔪᐊᓚᐅᕐᒪᑦ ᒫᓐᓇ ᑕᒪᓐᓇ 

ᑕᐃᒃᑯᐊ ᑎᓕᔭᐅᑎᓪᓗᒋᑦ ᑲᑎᒪᔨᕋᓛᖑᓂᐊᖅᑐᑦ 

ᐱᓕᕆᓂᐊᖅᑐᑦ ᐃᖅᑲᓇᐃᔭᕐᓗᑎᑦ ᒐᕙᒪᒃᑯᑦ 

ᐅᕙᑦᑎᓃᖔᖅᑐᖃᕐᓗᓂ ᒫᓂᑑᕙ ᒐᕙᒪᒃᑯᖏᓪᓗ. 

ᐊᒻᒪᓗ ᒫᓂᑑᕙ ᐆᒻᒪᖁᑎᓕᕆᔨᒃᑯᖏᓪᓗ 

ᐊᔾᔨᒌᖏᑦᑐᓂᑦ ᑖᓐᓇ ᑎᒥ ᐃᓄᖁᑎᖃᕐᓂᐊᕐᒪᑦ. 

 

ᒫᓐᓇ ᑭᐅᔪᓐᓇᑎᐊᖏᓐᓇᒪ ᑭᓯᐊᓂ ᑕᐃᑲᓂ 

ᓯᑎᐱᕆᒥ ᖃᒪᓂᑦᑐᐊᕐᒥ ᑲᑎᒪᓂᖃᕐᓂᐊᕐᒥᒐᑦᑕ  

ᑕᐃᑲᓂᓗ ᑖᒃᑯᐊ ᓂᕆᐅᒋᔭᐅᒻᒪᑕ ᐅᓂᒃᑳᒥᑦ 

ᓇᓂᔭᕐᒥᓂᑦ ᐱᓕᕆᐊᕆᔭᕐᒥᑦ ᒫᓐᓇᐅᒧᖅ ᑕᐃᑲᓂᓕ 

ᓇᓗᓇᐃᖅᓯᒪᑦᑎᐊᓂᖅᓴᒥᒃ ᑭᐅᒍᓐᓇᕋᔭᖅᐳᖓ 

ᑕᒪᔅᓱᒧᖓ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ 

,ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: (ᑐᓵᔨ) ᖁᔭᓐᓇᒦ ᐅᖃᖅᑏ. ᑖᓐᓇ 

ᐱᖃᑎᒐ ᒪᓕᒐᓕᐅᖅᑎᐅᖃᑎᒐᓗ ᐃᖃᓗᓐᓂ 

ᓂᐅᖁᖖᒍᒥ ᐅᖃᓚᐅᕐᖓᑦ ᑕᐃᒃᑯᐊ ᒐᕙᒪᒃᑯᑦ 

ᐃᑦᑐᖁᑎᖏᑕ ᑲᑎᒪᔨᕋᓛᖏᑦ ᐆᒻᒪᖁᑎᓕᕆᓂᕐᒧᑦ 

ᐅᕙᑎᓕᕆᓂᕐᒧᓪᓗ ᓄᓇᒥᐅᑕᓕᕆᓂᕐᒧᓪᓗ ᓄᓇᕘᒥ 

ᐳᓚᕋᔅᓯᒪᒻᒪᑕ ᖃᐅᔨᓴᖅᑐᑎᒃ 

ᐊᑐᖅᑕᐅᓕᖅᑭᒍᓐᓇᖅᑐᓂ 

ᐊᑐᖅᑕᐅᓕᖅᑭᒍᓐᓇᖏᑦᑐᓂᓪᓗ 

ᐆᒻᒪᖁᑎᓕᕆᔾᔪᑎᔅᓴᓂᒃ ᐱᖓᓱᓂ ᑕᒫᓂ 

ᐅᑭᐅᖅᑕᖅᑐᒥ. 

 

ᑖᓐᓇ ᒥᓂᔅᑕ ᐆᒻᒪᖁᑎᓕᕆᓂᕐᒧᑦ ᒥᓂᔅᑕᖓ 

ᓇᓗᓇᐃᖅᓯᒍᓐᓇᖅᑳ ᑐᒃᓯᕋᐅᑎᓕᐅᓛᒪᖔᑕ 

ᑖᒃᑯᓄᖓ ᑲᑎᒪᔨᕋᓛᖏᓐᓄᑦ ᑲᓱᖅᑕᐅᒍᓐᓇᕐᒪᖔᑕ 

ᑭᕙᓪᓕᕐᒥ ᒫᓂᑑᕙᒥ ᐆᒻᒪᖅᑯᑏᑦ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᖓᔪᖅᑳᖅ 

ᐆᒻᒪᖁᑎᓕᕆᔨᒃᑯᓐᓄᑦ, ᒥᔅᑕ ᖁᒃᓱᖅ. 

 

ᐊᖓᔪᖅᑳᖅ ᔪᐊᔾ ᖁᒃᓱᖅ: ᒪ’ᓇ ᐅᖃᖅᑎᑦᑎᔩ. 

ᑕᐃᒪᐃᓛ ᐅᐊᑦᑎᐊᕈ ᐅᖃᓚᐅᕋᒪ, ᐅᖃᖅᑎᑦᑎᔩ, 

ᑕᒪᓐᓇ ᐃᑯᒻᒪᖅᑯᑎᓕᕆᓂᖅ ᑖᕙᖓ 

ᒫᓂᑑᕙᒦᖔᖅᑐᖅ ᐅᖃᐅᓯᐅᔪᐊᖏᓐᓇᕐᒪᑦ ᐊᒻᒪᓗ 

ᐱᓕᕆᐊᕆᔭᐅᓪᓚᕆᑦᑐᓂ ᒫᓐᓇ. ᐅᐊᑦᑎᐅᕈ 

ᐅᖃᓚᐅᕋᒪ ᑕᐃᒪ ᑕᐃᒃᑯᐊ ᐱᓕᕆᔩᑦ 

ᑲᑎᒪᔨᕋᓛᖑᖅᑕᐅᔪᑦ ᑎᒃᑯᐊᖅᑕᐅᔪᑦ ᐊᒻᒪᓗ 

ᑖᒃᑯᓇᖓᑦ ᖁᓪᓕᖅ ᐆᒻᒪᖁᑎᓕᕆᔨᒃᑯᓃᖔᖅᑐᖅ 

ᑮᓇᐅᔭᓕᕆᔨᒻᒪᕆᒋᔭᖓᑦ ᑕᐃᑯᖓ ᑲᑎᒪᔨᕋᓛᓄᑦ 

ᑎᒃᑯᐊᖅᑕᐅᖃᑕᐅᓯᒪᑎᓪᓗᒍ. ᐊᔾᔨᒌᖏᑦᑐᑦ ᑕᒪᒃᑯᐊ 

ᐱᓕᕆᕕᒋᔭᑦᑎᓐᓂᓗ ᐃᖏᕐᕋᔾᔪᑎᓕᕆᔨᒃᑯᓐᓂᑦ, 

ᐱᕙᓪᓕᐊᔪᓕᕆᔨᒃᑯᓐᓂᓗ ᐊᒻᒪᓗ ᐊᓯᖏᓐᓂᑦᑕᐅᖅ. 

 

ᑕᒪᒃᑯᐊ ᐊᐱᖅᑯᑎᒋᔭᑎᑦ ᑲᒪᒋᔭᐅᓪᓚᕆᒻᒪᑕ ᒫᓐᓇ 

ᑭᓯᐊᓂ ᑕᐃᑲᓂ ᐱᓕᕆᐊᖏᑦ ᐅᓂᒃᑳᖏᑦ 

ᑕᑯᓯᒪᓕᕈᑦᑎᒍ ᐊᔾᔨᒌᖏᑦᑐᓂᑦ ᑕᑯᑎᑕᐅᔪᒫᕋᑦᑕ  



ᐅᓪᓗᑐᐃᓐᓇᖅ, ᒪᐃ 23, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓗᓇᖏᒻᒪᑦ ᖃᓄᖅ ᐊᑭᑭᓐᓂᖅᐹᖑᓇᔭᖅᑑᑉᐸᑦ 

ᐅᕝᕙᓘᕝᕙ ᑕᒪᒃᑯᓂᖓ ᐃᒪᕐᒥ ᐊᑐᕐᓗᓂ 

ᐆᒻᒪᖁᑎᖃᕐᓂᖅ ᐊᔾᔨᒌᖏᑦᑐᑦ ᑕᒪᒃᑯᐊ 

ᕿᒥᕐᕈᔭᐅᓂᐊᕐᒪᑕ ᑕᐃᑲᓂᓗ ᓂᕆᐅᑉᐳᖓ 

ᑐᑭᓯᓇᑦᑎᐊᓂᖅᓴᐅᒍᒫᕐᓂᖓᓂᑦ ᑲᑎᒪᓂᖃᓕᕈᑦᑕ 

ᐅᑭᐊᔅᓵᖅ ᖃᒪᓂᑦᑐᐊᕐᒥ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹ, ᒥᔅᑕ ᓴᕕᑲᑖᖅ 

 

ᓴᕕᑲᑖᖅ: (ᑐᓵᔨ) ᖁᔭᓐᓇᒦᒃ ᐅᖃᖅᑎ. 2002-

ᖑᑎᓪᓗᒍ ᓄᓇᕗᑦ ᒐᕙᒪᒃᑯᖏᑦ ᒫᓂᑑᕙᐅᓪᓗ 

ᒐᕙᒪᖓ ᐊᑎᓕᐅᖃᑎᒌᓚᐅᖅᓯᒪᒻᒪᑕ 

ᑐᑭᓯᐅᒪᖃᑎᒌᓪᓚᕆᓐᓂᕐᒧᑦ ᐊᖏᖃᑎᒌᒍᒻᒥᑦ 

ᐅᑭᐅᖅᑕᖅᑐᒥᐅᑦ ᐆᒻᒪᖅᑯᑎᓕᕆᔾᔪᑎᔅᓴᓂᒃ 2010-

ᖑᑎᓪᓗᒍ ᑕᒪᒃᑮ ᑐᑭᓯᐅᒪᖃᑎᒌᓐᓂᒧᑦᑕᐅᖅ 

ᐊᖏᖃᑎᒌᒍᑎᒥᑦ ᐊᑎᓕᐅᖃᑎᒌᓚᐅᕐᒥᔫᒃ ᖃᓄᖅ 

ᐊᐅᓚᑦᑎᑎᐊᓂᖅᐹᖑᒍᓐᓇᕐᒪᖔᕐᒥᓂᒃ ᐊᒻᒪᓗ 

ᐱᐅᓂᖅᐹᓂᑦ ᖃᓄᐃᑦᑐᓂᑦ ᐊᑐᕈᓐᓇᕋᔭᕐᒪᖔᑕ 

ᑕᒫᓂ ᐊᑐᓕᖅᑭᒍᓐᓇᖅᑐᓂ 

ᐆᒻᒪᖁᑎᓕᐅᕈᑕᐅᒍᓐᓇᖅᑐᓂᑦ ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᖃᖓᒃᑯᑦ ᑕᕝᕗᖓ 

ᒪᓕᒐᓕᐅᕐᕕᒻᒧᑦ ᓴᖅᑮᓛᕐᒪᖔᑕ 

ᐊᑐᓕᖅᑎᑕᐅᒐᔭᖅᑐᓂᑦ ᑖᒃᑯᓂᖓ 

ᐊᖏᖃᑎᒌᒍᑎᓂᒃ ᐆᒻᒪᖁᑎᓕᕆᔨᒃᑯᓐᓄᑦ 

ᒥᓂᔅᑕᐅᔪᖅ, ᒥᔅᑕ ᖁᒃᓱᖅ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᖓᔪᖅᑳᖅ ᒥᓂᔅᑕ 

ᐆᒻᒪᖁᑎᓕᕆᔨᒃᑯᓐᓄᑦ ᒥᔅᑕ ᖁᒃᓱᖅ 

 

ᐊᖓᔪᖅᑳᖅ ᔪᐊᔾ ᖁᒃᓱᖅ: ᒪ’ᓇ ᐅᖃᖅᑎᑦᑎᔩ. 

ᑕᐃᒃᑯᐊ ᐅᑭᐅᓂ ᖄᖏᖅᑐᓂᑦ ᒐᕙᒪᓚᐅᖅᑐᓂᓗ 

ᐊᖏᖃᑎᒌᒍᑕᐅᓚᐅᖅᓯᒪᔪᑦ ᐃᓚᖏᑦ 

ᐊᑐᒐᔅᓴᑦᑎᐊᖑᔪᑦ ᑭᓯᐊᓂ ᑖᓐᓇ 

ᐅᖃᐅᓯᐅᓚᐅᕐᒥᒻᒪᑦ ᐊᖏᖃᑎᒌᔅᓯᒪᓂᖅ 

ᐱᓕᕆᖃᑎᒌᑦᑎᐊᕈᒪᓂᕐᒧᑦ ᐊᔾᔨᒌᖏᑦᑐᓂᑦ 

ᐃᓚᖏᓐᓂ ᐃᓱᒪᔅᓴᖅᓯᐅᕈᑎᔅᓴᓂᑦ ᐱᑕᖃᕐᓂᐊᕐᒪᑦ 

ᑕᐃᒪ ᓄᑖᒥ ᐊᖏᖃᑎᒌᒍᑕᐅᓇᔭᖅᑐᒥᑦ 

ᑐᑭᓯᐅᒪᖃᑎᒌᓐᓂᕐᒧᑦ. ᑕᒪᓐᓇᑦᑕᐅᖅ 

ᑲᒪᒋᔭᐅᓂᐊᕆᕗᑦ. 

 

ᑭᕼᐃᐊᓂ ᑕᐃᑲᓂ ᑕᒪᓐᓇ 

ᓇᓗᓇᐃᖅᑎᑦᓯᒪᓚᐅᖅᑳᑎᓐᓄᒍ ᒪᑯᐊ 

ᐱᖁᑎᒋᔭᖏᑦ, ᑭᐅᔪᓐᓇᖏᓐᓇᒃᑭᑦ ᒫᑦᓇ. ᑕᐃᓐᓇ 

ᐊᖏᖃᑎᒌᓐᓂᖃᑦᑎᐊᓕᖅᐸᑦ ᓄᑖᒥ ᑕᒪᔅᓱᒧᖓ 

ᐃᑯᒻᒪᖅᑯᑎᓕᕆᓂᕐᒧᓪᓗ ᐊᓯᖏᓐᓄᓪᓗ  

ᐱᓕᕆᖃᑎᒌᒍᒪᑦᑎᐊᓂᕐᒥᑦ ᐱᑕᖃᑦᓯᐊᓕᖅᐸᑦ 

ᑕᒪᓐᓇ ᑕᑯᓂᐊᖅᑕᓗᑦᑑᓗᑎᒍᑦ, 

ᑭᐅᔾᔪᑎᒋᑦᑎᐊᕈᓐᓇᕋᔭᖅᐸᕋ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑰᑎᑦ. 

ᒪᓕᒐᓕᐅᖅᑎ ᑕᓯᐅᔭᕐᒧᑦ, ᒥᔅᑕ ᕋᒻᐴᑦ. 

 

ᐊᐱᖅᑯᑦ 023 - 4(2): ᐋᓐᓂᐊᓯᐅᖅᑎᐅᓂᕐᒧᑦ 

ᐃᖅᑲᓇᐃᔮᑦ ᓴᓂᑭᓗᐊᕐᒥ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᔅᓴᕋ ᑖᓐᓇ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᒥᓂᔅᑕᒧᑦ. 

 

ᐅᖃᖅᑏ, ᐊᕐᕌᓂᒎᓚᐅᖅᑐᒥ ᒐᕙᒪᒃᑯᑦ 

ᑐᓴᖅᑎᑦᑎᓚᐅᕐᒪᑕ 

ᐋᓐᓂᐊᓯᐅᖅᑎᑕᖃᕐᓂᐊᕐᓂᖓᓄᑦ ᑕᐃᑲᓂ 

ᓴᓂᑭᓗᐊᖅ ᐃᓚᒋᔭᐅᖃᑕᐅᓪᓗᓂ. 

 

ᒥᓂᔅᑕ ᐅᖃᕈᓐᓇᖅᐹ ᖃᑦᓯᓂ 

ᐋᓐᓂᐊᓯᐅᖅᑎᖃᖅᐸᑦ ᓴᓂᑭᓗᐊᕐᒥᑦ ᐊᒻᒪᓗ ᖃᑦᓯᑦ 

ᒫᓐᓇ ᐃᓐᓄᑦᑕᐅᓯᒪᕙᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᖅᐸᕋᓗ ᑲᑎᒪᔨᐅᔪᖅ ᐊᐱᕆᒻᒪᑦ. 

ᒫᓐᓇ ᓴᓂᑭᓗᐊᒥ ᐱᖓᓱᑦ ᐃᖅᑲᓇᐃᔭᐃᓐᓇᖅᑐᑦ 

ᐊᒻᒪᓗ ᐊᑕᐅᓯᖅ ᓂᐊᖁᓕᕆᔨ. ᑖᒃᑯᐊ ᐱᖓᓱᑦ 

ᐋᓐᓂᐊᓯᖅᑎᑦ ᐃᓐᓄᑦᑕᐅᓯᒪᓪᓗᑎᒃ ᓴᓂᑭᓗᐊᒥ, 

ᑖᓐᓇ ᓂᐊᖁᓕᕆᔨ ᒫᓐᓇᐅᔪᖅ 

ᐃᓐᓄᑦᑕᐅᓯᒪᖏᑦᑑᒐᓗᐊᖑᖅᑰᖅᑐᖅ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ. 

ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑐᓴᖅᑎᑦᑎᔪᖃᓚᐅᕐᒪᑦ  



ᐅᓪᓗᑐᐃᓐᓇᖅ, ᒪᐃ 23, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᓐᓂᐅᓯᐅᖅᑎᑖᒃᑲᓂᕐᓂᐊᕐᒪᑦ ᓴᓂᑭᓗᐊᕐᒥ 

ᐱᐊᓲᓚᐅᕐᒪᑕ ᑕᐃᒃᑯᐊ ᐃᖅᑲᓇᐃᔭᖅᑎᖏᑦ. 

ᓯᑕᒪᒋᔭᐅᓂᐊᕋᓱᒋᓚᐅᕋᓗᐊᕋᑦᑎᒍ 

ᐃᓐᓄᑦᑕᐅᒍᑕᐅᔪᖅ ᓴᓂᑭᓗᐊᒥ, ᑭᐅᓚᕐᒪᑦ 

ᐱᖓᓲᓂᕋᖅᖢᓂᒋᑦ ᑖᒃᑯᐊ ᐃᓂᔅᓴᐃᑦ. ᒥᓂᔅᑕ 

ᐊᖃᕈᓐᓇᐹ ᐱᖓᓱᐃᓐᓇᐅᕚᑦ ᑖᒃᑯᐊ 

ᐋᓐᓂᐊᓯᐅᖅᑏᑦ ᓴᓂᑭᓗᐊᕐᒥ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᑖᒃᑯᐊ ᑐᑭᓯᒋᐊᕈᑎᒃᓴᑦ ᐱᓯᒪᔭᒃᑲ ᒫᓐᓇ, 

ᐱᖓᓱᑦ ᐃᖅᑲᓇᐃᔭᐃᓐᓇᖅᑐᑦ ᐋᓐᓂᐊᓯᖅᑏᑦ 

ᓴᓂᑭᓗᐊᕐᒦᑦᑐᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᕋᒻᐴ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᒪ 

ᑕᐅᑐᓚᐅᕋᒃᑭᑦ ᑕᐃᑲᓂ ᐋᓐᓂᐊᕐᕕᒻᒥ ᓴᓇᔪᑦ 

ᑕᐃᑲᓂ ᓴᓂᑭᓗᐊᕐᒥ ᐊᒃᓱᕈᖅᖢᑎ ᐃᒪᓐᓇ 

ᐱᓕᕆᔨᖃᓗᐊᖅᑑᔮᖏᒻᒪᑕ. ᒥᓂᔅᑕ ᐅᖃᕈᓐᓇᖅᐹ 

ᖃᓄᐃᓘᖅᐸᓕᐊᒻᒪᖔᑕ ᑖᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓴᓂᑭᓗᐊᕐᒥ ᑕᐃᒪᓐᓇ 

ᐱᓕᕆᓗᐊᖃᑦᑕᕐᓂᖏᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᒫᓐᓇ ᓲᕐᓗ ᐆᑦᑑᑎᒋᓗᒍ ᐋᓐᓂᐊᓯᖅᑎ 

ᕿᑲᕆᐊᕈᒪᑉᐸᑦ ᐊᒻᒪᓗ ᑕᐃᒪᓐᓇ 

ᐃᑲᔪᕋᓱᐊᖃᑦᑕᖅᑐᒍᑦ  

ᐃᖅᑲᓇᐃᔭᓚᐅᐱᓪᓚᒍᓐᓇᕋᔭᖅᑐᒥᑦ ᐋᓐᓂᐊᓯᖅᑎᒥ 

ᓲᕐᓗ ᑕᒪᒃᑯᓂᖓ ᑳᓐᑐᕌᖅᑎᓂ ᕿᓂᖃᑦᑕᖅᑐᒍᑦ. 

 

ᐅᖃᓚᐅᕋᒪ ᑕᕝᕙᓂ ᑲᑎᒪᕕᐅᑉ ᐃᓗᐊᓂ 

ᐊᒥᒐᖅᓯᒐᑦᑕ ᐋᓐᓂᐊᓯᐅᖅᑎᓂ ᓄᓇᕗᒥ ᐊᒻᒪᓗ 

ᐊᒥᒐᐃᓐᓇᓂᐊᖅᖢᑕ ᐊᒥᒐᐃᓐᓇᖅᖢᑕᓗ ᐊᓯᖏᓐᓂ 

ᑲᓇᑕᒥ ᓲᕐᓗ ᐋᓐᓂᐊᓯᐅᖅᑎᑖᕈᒪᔪᓂᑦ 

ᐱᑕᖃᕐᒥᒪᑦᑕᐅᖅ ᑲᓇᑕᒥ. ᖁᔭᓐᓇᒦᒃ ᐅᖃᖅᑏᑦ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᒧᑦ, ᒥᔅᑕ ᒥᑭᓐᖑᐊᖅ. 

 

ᐊᐱᖅᑯᑦ 024 - 4(2): ᐊᔾᔨᓐᖑᐊᓕᓐᓄᑦ 

ᑭᓇᐅᓂᕐᒧᑦ ᓇᓗᓇᐃᔭᐅᑎᑦ 

ᑐᓂᔭᐅᕙᓐᓂᖏᑦ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕ, ᐅᖃᖅᑎᑦᑎᔩ. ᐃᑉᐸᒃᓴᖅ 

ᐊᐱᖅᕼᐅᓚᐅᕋᒪ ᒥᓂᔅᑕᐅᔪᒧᑦ ᐅᓪᓗᒥ 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕᐅᔪᒧᑦ 

ᐱᕙᓪᓕᐊᔪᓕᕆᓂᕐᒧᑦ. 

 

ᑕᐃᒪ ᐃᑉᐸᔅᓴᖅ ᐅᖃᓚᐅᕋᒪ ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᓐᓂᑦ ᖃᒪᓂᑦᑐᐊᕐᒥᐅᑕᐃᑦ ᐊᒥᕼᐅᐃᑦ 

ᐃᕼᐅᐃᓪᓕᐅᕈᑎᖃᖃᑦᑕᕐᒪᑕ ᐊᑯᓂᓗᐊᖅ 

ᐅᑕᖅᑭᑦᑕᖅᑎᓪᓗᒋᑦ ᑕᒪᒃᑯᓂᖓ ᓇᓗᓇᐃᒃᑯᑕᕐᓂᑦ 

ᕿᓪᓕᖅᑐᓂᒃ ᐅᕝᕙᓘᓐᓃᑦ ᐸᑕᐅᖁᕐᒥᐅᑎᓂᒃ 

ᓇᓗᓇᐃᒃᑯᑕᕐᓂᒃ ᐅᑕᖅᑭᖃᑦᑕᖅᑐᐊᖅᑐᕐᔫᑦᑕᕐᒪᑕ.  

 

ᑕᕝᕙᓂ ᐊᕐᕌᒎᔪᒥ, ᐊᕐᕌᒎᔪᖅ ᓄᑖᖅ 

ᐊᑐᕆᐊᓕᓵᖅᑎᓪᓗᒍ ᒪᓕᒐᓕᐅᕐᕕᒃ 

ᐊᖏᕐᓚᐅᖅᕼᐃᒪᒐᑦᑕ $2.8 ᒥᓕᐊᓐ ᑮᓇᐅᔭᕐᓂᒃ 

ᐊᖏᔫᑎᓄᑦ ᑖᒃᑯᓄᖓ ᐱᓕᕆᕝᕕᐅᔪᓄᑦ 

ᐱᕙᓪᓕᐊᔪᓕᕆᓂᕐᒧᑦ, ᐃᓄᓕᕆᔪᓕᕆᓂᕐᒧᑦ 

ᓄᑖᓐᖑᖅᑎᕆᓂᐊᕐᓗᑎᒃ ᑕᒪᒃᑯᓂᖓ 

ᐊᔾᔨᓕᐅᕈᑎᕋᓗᓐᓂᑦ ᖃᕆᑕᐅᔭᕐᓂᓪᓗ 

ᐃᓄᓕᕆᔨᓕᕆᔨᒃᑯᓐᓄᑦ ᑖᓐᓇ 

ᐱᓕᕆᐊᖑᓚᐅᖅᑎᓪᓗᒍ, 

ᐱᓕᕆᐊᖑᕙᓪᓕᐊᓂᐊᖅᑎᓪᓗᒍ 

ᓄᑖᓐᖑᖅᑎᕆᓂᐊᖅᑎᓪᓗᒋᓪᓗ ᐱᓕᕆᕝᕕᐅᔪᐃᑦ 

ᑕᒪᒃᑯᓂᖓ ᓄᓇᕗᒻᒥᐅᑕᓗᑦᑖᓄᑦ.  

 

ᒥᓂᔅᑕᐅᔪᖅ ᑐᕼᐊᖅᑎᑦᑎᔫᓪᓗᐊᖅᐹ ᐅᓪᓗᒥᐅᔪᖅ 

ᒪᓕᒐᓕᐅᕐᕕᒻᒥ ᖃᓄᐃᓕᐅᓕᕐᒪᖔᑕ ᑕᒪᒃᑯᐊ 

ᐃᓄᓕᕆᔨᓕᕆᓂᕐᒧᑦ ᓄᑖᓐᖑᖅᑎᕈᑏᑦ 

ᐱᓕᕆᐊᖑᔭᕆᐊᖃᕐᓂᖏᑦ ᖃᓄᐃᓕᐅᕐᒪᖔᑕ? 

ᒪ’ᓇ, ᐅᖃᖅᑏ.  

 



ᐅᓪᓗᑐᐃᓐᓇᖅ, ᒪᐃ 23, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᖃᑦᑕᖅᑐᓕᕆᔨᒃᑯᓄᓪᓗ, ᒥᔅᑕ ᖁᒃᓱᒃ. 

 

ᐊᖓᔪᖅᑲᖅ ᔪᐊᔾ ᖁᒃᓱᒃ: ᒪ’ᓇ, ᐅᖃᖅᑎᑦᑎᔩ. ᐄ, 

ᕼᐅᓕᓗ ᑕᒪᓐᓇ ᐱᓕᕆᕝᕕᒋᔭᕐᒪ ᑲᒪᒋᒻᒪᒍ ᐊᒻᒪᓗ 

ᑕᐃᒃᑯᐊ ᐋᖅᑭᒃᕼᐅᐃᕙᓪᓕᐊᓂᕐᒧᑦ ᑕᒪᒃᑯᓄᖓ 

motor vehicle information system enlist-

ᖑᓂᕋᖅᑕᐅᔪᖅ ᐅᖃᐅᓯᕆᔭᖓ ᐃᓗᓕᖃᕐᒪᑦ, ᐃᓛᒃ 

ᐃᓚᖏᑦ ᐅᓪᓗᒥᒧᑦ, ᐅᓪᓗᒥᐅᓕᖅᑐᒧᑦ ᑕᒪᒃᑯᓄᖓ 

ᑭᖑᑎᔅᓯᒪᐃᓐᓇᓚᐅᖅᑐᖅ ᑭᕼᐃᐊᓂ 

ᐸᓐᓇᒍᑕᐅᕙᓪᓕᐊᑦᑎᐊᖅᑐᖅ ᒫᓐᓇ. 

ᐊᐱᖅᑯᑎᒋᔭᖓ ᑖᓐᓇ ᖃᓄᐃᓕᐅᖅᐸᓪᓕᐊᒻᒪᖔᑦᑕ 

ᐅᕙᒍᑦ ᐱᓕᕆᕝᕕᖓᓂᑐᐊᖑᓐᖏᑦᑐᖅ 

ᐱᓕᕆᐊᕆᒐᑦᑎᒍ ᓄᓇᓕᓐᓂ ᒐᕙᒪᒃᑯᓄᓪᓗ 

ᐱᔨᑦᓯᖅᑎᒃᑯᓐᓄᑦᑕᐅᖅ ᐱᓕᕆᖃᑎᒋᓪᓗᒋᑦ ᑕᒪᓐᓇ 

ᐋᖅᑭᐸᓪᓕᐊᓇᓱᑦᑐᖓ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᒥᑭᓐᖑᐊᖅ.  

 
ᒥᑭᓐᖑᐊᖅ: ᒪ’ᓇᓗᐊᕕ, ᐅᖃᖅᑎᑦᑎᔩ. ᑕᐃᒪ ᖃᒪᓂᑦᑐᐊᕐᒥ 

ᕼᐋᒻᓚᒃᑯᑦ ᑲᑎᒪᔨᖏᑦ ᐱᒋᖃᖅᑎᑦᑎᓚᐅᖅᕼᐃᒪᒻᒪᑕ ᐊᑯᓂ 

ᐅᑕᖅᑭᑦᑕᕐᓂᖏᓐᓂᑦ ᓄᓇᓕᒻᒥᐅᑕᐅᔪᐃᑦ ᑕᒪᒃᑯᓂᖓ 

ᐳᑕᐅᖅᑯᕐᒥᐅᑎᖏᓐᓂᑦ ᕿᕋᑕᔪᕐᓂᒃ 

ᐸᑕᕈᖁᖅᑎᐊᖅᑑᓪᓗᐊᖅᑑᕐᓂᐊᕐᒪᑕ ᐊᐅᔭᖅᕼᐃᐅᑎᓂᒃ 

ᑕᒪᒃᑯᓂᖓ ᐅᕝᕙᓘᓐᓃᑦ ᐅᖁᒪᐃᑦᑐᕐᔪᐊᓂᑦ. ᑕᕼᐊᒃᑯᐊ 

ᕼᐋᒻᓚᑦ ᑲᑎᒪᔨᖏᑦ ᓇᓗᓇᐃᔭᐃᓚᐅᕐᒪᑕ ᐃᓛᓐᓂᒃᑯᑦ 

ᑕᖅᑭᓂᒃ ᐊᕐᕕᓂᓕᓐᓂᑦ ᐅᑕᖅᑭᕙᑦᑐᑎᒃ ᐅᕝᕙᓘᓐᓃᑦ 

ᐅᖓᑖᒍᑦ, ᑕᒪᓐᓇ ᐃᕼᐅᒫᓘᑕᐅᒻᒪᑦ.  

 

ᒥᓂᔅᑕᐅᔪᖅ ᑐᕼᐊᖅᑎᑦᑎᔫᓪᓗᐊᖅᐸ ᑖᕼᐊᒃᑯᐊ 

ᐱᓕᕆᕝᕕᒋᔭᖏᑦ ᖃᓄᖅ ᑕᒪᓐᓇ 

ᐱᓕᕆᐊᖑᕙᓪᓕᐊᒐᓚᖃᑦᑕᖅᑑᓪᓗᐊᓐᖏᒻᒪᖔᑦ 

ᑕᒪᒃᑯᐊ ᐳᑕᐅᖅᑰᑎᒥᓐᓂᒃ ᐅᑕᖅᑭᖃᑦᑕᑦᑕᕐᒪᑕ. 

ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓈ ᐅᖃᖅᑎᑦᑎᔩ. ᑕᐃᒪ 

ᐅᐊᑦᑎᐊᖅ ᐅᖃᓚᐅᕋᒪᐃᓛᒃ ᐅᕙᒍᑐᐊᖅ 

ᐱᓕᕆᕝᕕᐅᔪᑎᒍᑦ ᑲᒪᒋᓐᖏᓇᑦᑎᒍ ᐊᒻᒪᓗ ᑖᒃᑯᐊ 

ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᑎᕋᖅᑎᒃᑯᑦ ᑕᒪᓐᓇ 

ᐱᓕᕆᖃᑎᒋᓪᓗᒍ ᖃᓄᖅ ᑕᒪᓐᓇ ᑖᒃᑯᐊ  

ᓄᑕᐅᓐᖏᑦᑐᑦ ᐊᑐᖅᑕᐅᑕᖅᑐᑦ ᑖᕙᓐᖓᑦ 1970-

ᓂᑕᕐᓚᓗᖀᓐᓇᐅᓚᐅᕐᒪᑕ ᑭᖑᕙᕼᐃᑦᑑᓪᓗᑎᓪᓗ 

ᐅᓪᓗᒥᒧᑦ ᖃᓄᖅ ᐱᓕᕆᕙᓕᕐᒪᖔᑕ. 

ᑕᐅᕗᖓᐅᓪᓗᑕᓗ ᐅᕝᕙ, ᐅᕝᕙᓘᓐᓃᑦ ᓇᒻᒥᓂᖅ 

ᖃᕆᑕᐅᔭᑎᒍᑦ ᑕᒪᒃᑯᑎᒎᓇ. ᑕᒪᒃᑯᐊᕋᓘᑎᓪᓗᒋᑦ 

ᑭᖑᕼᐄᓐᓇᓚᐅᕐᓂᖓ ᐱᔾᔪᑎᒋᓪᓗᒋᑦ ᑕᒪᒃᑯᐊ 

ᐃᓗᓕᕆᔨᖓᖏᑦ ᑖᕼᐅᒪ motor vehicle 

information system MVIS-ᖑᔫᑉ ᐊᖑᑎᓯᒪᔪᒥᒃ 

ᐅᓪᓗᒥᒧᑦ ᐱᓕᕆᓂᕐᒧᑦ ᐱᓕᐊᕚ ᖃᓄᖅ 

ᐱᐊᓚᐃᓗᑕᐅᕙᒃᑐᑦ ᑕᐃᒃᑯᐊ ᐲᔭᕐᓗᒋᑦ 

ᑕᐃᓚᓐᓇᓇᖅᓴᓂᒃ ᐱᓕᕆᓪᓚᕆᑦᑐᒍᑦ ᒫᓐᓇ ᒫᓐᓇ 

ᑕᐃᒫᒃ ᐅᖃᖅᑎᓪᓗᓄᒃ. 
 

ᑭᓯᐊᓂ ᓇᓗᓇᐃᖅᓯᒪᑦᓯᐊᖅᑐᒥᒃ ᑭᖑᓂᖓᒍᑦ 

ᐅᓂᒃᑳᖅᑐᓪᓗᐊᕈᒫᖅᑐᖓ ᒫᓐᓇ 

ᐱᓕᕆᐊᕆᔭᐅᓪᓚᕆᑦᓯᒪᖕᒪᑦ ᑕᒪᓐᓇ ᐱᔭᕆᐊᖃᒻᒪᑦ 

ᐱᒻᒪᕆᐅᒻᒪᑦ ᐊᖏᖃᑎᒋᑦᓗᒍᓗ ᒪᓕᒐᓕᐅᖅᑎᐅᖃᑎᒐ 

ᑕᒪᓐᓇ ᐊᖁᑦᑐᖅᓯᐅᑎᐅᑉᐸᓪᓘᓐᓂᑦ ᓱᓇᐅᑉᐸᑦ ᑖᑦᓱᒪ 

ᐃᓗᐊᓂ MVIS ᐃᓗᐊᓂ ᑲᒪᒋᑕᐅᑦᑕᕐᓂᖏ 

ᐱᐊᓗᐊᓚᐃᑦᑕᕐᓂᖏᑦ ᑕᖅᑭᓂᒃᓗ ᐊᒥᓱᓂᒃ 

ᑕᖅᑭᑕᕐᓂᖓ ᑕᒪᓐᓇ ᐃᓛ ᐃᑉᐱᒋᑦᓯᐊᕋᑉᑎᒍ 

ᐱᓕᕆᕕᒋᔭᕋ ᑖᒃᑯᓂᖓᓗ ᐱᓕᕆᕕᒋᔭᕋ ᐅᖃᐅᓯᕆᔭᕋ 

ᓄᓇᓕᓐᓂᑦ ᒐᕙᒪᒃᑯᓐᓂᓗ ᐱᔨᑦᑎᖅᑎᒃᑯᓐᓂᑦ ᑖᒃᑯᐊ 

ᖃᓄᖅᑐᕈᑎᒃᓴᑲᓐᓂᕐᓂᒃ ᐱᓕᕆᖃᑎᒋᒋᐊᒃᑲᓂᖅᓯᒪᔪᑦ. 

ᑭᖑᓂᖓᒍᑦᓗ ᐃᓕᓐᓇᒃᑎᑕᐅᑦᓯᐊᔫᒥᓯᒪᓕᖅᐸᑦ 

ᑕᒪᓐᓇ ᐅᓂᒃᑳᑦᓯᐊᕐᕆᑲᓐᓂᖅᑐᓗᐊᕈᒫᖅᐸᕋ 

ᖁᔭᓐᓇᒦᒃ.  
 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᕐᐹᖅ ᒥᔅᑕ ᒥᑭᓐᖑᐊᖅ.  
 

ᒥᑭᓐᖑᐊᖅ: ᒪ’ᓇᓗᐊᕕᒃ ᐅᖃᖅᑎᒃᓯᔩ. ᒪ’ᓈᒫᖅᓱᒍ 

ᒥᓂᔅᑕ ᑭᐅᔾᔪᑎᒋᔮᓄᑦ. ᑕᐃᒪ ᐃᒃᐸᑦᓴᖅ 

ᐊᐱᖅᓱᓚᐅᕋᒪ ᓯᕗᓕᐅᖅᑎᒋᔭᑉᑎᓐᓄᑦ ᑖᓐᓇ 

ᖃᒪᓂᖅᑐᐊᕐᒥ ᐱᓕᕆᔨᐅᓂᐊᖅᑐᖅ ᓄᓇᓕᖕᓂ 

ᒐᕙᒪᐅᖃᑎᒋᑦᑐᓕᕆᔨᖑᓂᐊᖅᑐᖅ ᓯᕗᓂᒃᓴᒥ 

ᐱᓕᕆᔨᑖᕐᓂᐊᕐᒪᑦ ᓇᓗᓇᖏᒻᒪᑦ. 
 

ᑖᓐᓇ ᒥᓂᔅᑑᔪᖅ ᒫᓐᓇᐅᔪᖅ ᒥᓂᔅᑑᔪᖅ 

ᓇᓗᓇᐃᔫᓗᐊᕋᔭᖏᒻᒪᖔᑦ ᐅᑦᕙᓘᓐᓂᑦ 

ᐅᖃᖅᑐᓪᓗᐊᕋᔭᖅᐸ ᐱᓕᕆᖃᑎᒋᑦᑐᓪᓗᐊᕈᒫᕐᒪᖔᑖ 

ᑖᒃᑯᐊ ᐊᕕᒃᑐᖅᓯᒪᐅᖅᑐᓂ ᐃᖅᑲᓇᐃᔭᖅᑏᑦ 

ᖃᒪᓂᖅᑐᐊᕐᒥ ᑕᐃᓐᓇ ᓄᓇᓕᖕᓂ 

ᒐᕙᒪᐅᖃᑎᒋᑦᑐᓕᕆᔨᖑᓂᐊᖅᑐᖅ 

ᐱᓕᕆᖃᑎᒋᑦᑐᓪᓗᐊᕐᓂᐊᕐᒪᖔᑕ ᑖᒃᑯᐊ ᖃᓄᖅ 

ᐱᕙᓪᓕᖅᑐᓪᓗᐊᕋᔭᖏᒻᒪᖔᑦ ᐱᕚᓪᓕᕐᒫᖁᑉᓗᒍ 

ᑕᒪᒃᑯᐊ ᐸᐱᕈᖅᑐᕐᓂᐅᑎᖏᓐᓂᒃ ᕿᕋᑕᔪᖅᑖᑕᖅᑐᑦ 

ᓄᓇᓕᒋᔭᒃᑎᓐᓂ. ᒪ’ᓇᓗᐊᕕᒃ ᐅᖃᖅᑎᒃᓯᔩ.  
 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᒥᔅᑕ 

ᖁᒃᓱᒃ.  
 



ᐅᓪᓗᑐᐃᓐᓇᖅ, ᒪᐃ 23, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᒃᓱᒃ: ᒪ’ᓇ ᐅᖃᖅᑎᒃᓯᔩ. ᐄᓪᓚᕆᒃ 

ᐊᖏᖃᑎᒋᓪᓚᕆᑉᐸᒋᑦ ᑕᐃᒃᑯᐊ ᓄᓇᓕᖕᓂ 

ᒐᕙᒪᐅᖃᑎᒋᑦᑐᓕᕆᔨᖑᔪᑦ ᓄᓇᓕᖕᓂ ᑕᒪᑦᓱᒥᖓ 

ᑲᒪᒋᔭᖃᑕᐅᑦᑕᕐᒪᑕ ᑕᒪᒃᑯᐊ ᐅᖃᐅᓯᕆᔭᕗᑦ 

ᓚᐃᓴᓐᓂᕆᓂᑦᓘᓐᓂᑦ ᕿᕋᑕᔪᓕᕆᓃᑦᓘᓐᓂᑦ ᒐᕙᒪᑦ 

ᐃᓗᐊᓂ ᓄᓇᓕᖕᓂ ᑕᐃᒃᑯᐊ ᓄᓇᓕᖕᓂ 

ᒐᕙᒪᐅᖃᑎᒋᑦᑐᓕᕆᔨᖑᔪᑦ ᐊᒻᒪᓗ 

ᓇᓗᓇᐃᑦᓯᐊᕈᐊᖅᐸᕋ ᑕᐃᓐᓇ 

ᐱᓕᕆᔨᑖᕆᔭᐅᔪᒫᖅᑐᖅ ᖃᒪᓂᖅᑐᐊᕐᒥ ᓄᓇᓕᖕᓂ 

ᒐᕙᒪᐅᖃᑎᒋᑦᑐᓕᕆᔨᖑᔫᑕᖅᐸᑕ 

ᐃᓕᓐᓂᐊᖅᑎᑕᐅᑦᓯᐊᕈᒫᕐᒥᔪᖅ. 
 

ᐊᒻᒪᓗ ᑐᑭᓯᑎᑕᐅᑦᓯᐊᕐᓗᓂ ᐱᓕᕆᑎᑕᐅᒋᐊᕈᒫᖅᑐᖅ 

ᑕᒪᑦᓱᒥᖓ ᓚᐃᓴᓐᓂᓯᓕᕆᓂᕐᒥᑦᓘᓐᓂᑦ ᑕᒪᒃᑯᓂᖓ 

ᕿᕋᑕᔪᕆᔭᐅᔪᓂᒃ ᐱᓕᕆᐊᖓᑕ ᐃᓚᒋᓂᐊᕐᒃᒪᒍ 

ᑕᐃᑲᓂ ᓄᓇᓕᖕᓂ ᓄᓇᓕᖕᓃᓚᒃ ᖃᒪᓂᖅᑐᐊᕐᒥ 

ᐃᓚᐅᖃᑕᐅᓂᐊᖅᓱᓂ ᑕᐃᓐᓇ ᓄᓇᓕᖕᓂ 

ᒐᕙᒪᐅᖃᑎᒋᑦᑐᓕᕆᔨᑖᑐᐊᖅᐸᑕ ᐃᒻᒪᖄᓗᓐᓂᑦ 

ᑕᐃᑯᖓ ᓇᒧᑦ ᐃᓕᓐᓂᐊᒧᐊᒋᐊᖃᓂᐊᕐᓂᖅᐸᑦ 

ᖃᖏᕐᖠᓂᕐᒧᑦᕙ ᐅᑦᕙᓘᓐᓂᑦ ᐅᖅᓱᖅᑑᕐᒧᑦᓘᓐᓂᑦ 

ᓇᓪᓕᐊᓐᓄᑦ 

ᐃᓕᓐᓂᐊᖅᑎᑕᐅᒋᐊᑲᓐᓂᕆᐊᓚᕆᒍᒫᖅᑐᖅ ᑕᒪᓐᓇ 

ᖁᓚᕐᓇᖏᑦᑐᖅ ᐃᓕᓐᓂᐊᖅᑎᑕᐅᑦᓯᐊᓚᐅᕐᓗᓂ 

ᖃᐅᔨᒪᑦᓯᐊᕐᓗᓂ ᐱᔪᒫᕐᒪᑦ ᖁᔭᓐᓇᒦᒃ.  
 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ ᒥᔅᑕ ᐃᓄᒃ. 
 

ᐊᐱᖅᑯᑦ 025 - 4(2): ᓂᕿᑖᕈᑕᐅᕙᑦᑐᑦ 

ᖃᔅᓯᐅᕙᓐᓂᖏᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᐊᐃᑉᐸᕋ ᐅᓪᓛᒃᑰᖅᐸᕋ 

ᓄᓇᕗᑦᒥᐅᑦᓗ ᒥᑦᑎᒪᑕᓕᖕᒥᐅᑦᓗ ᐅᓪᓛᒃᑯᑦ. ᐅᖃᖅᑏ 

ᐊᐱᕆᔪᒪᔪᖓ ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ ᑖᓐᓇ 

ᐅᖃᐅᓯᕆᖃᑦᑕᖅᓯᒪᖕᒥᔭᕋ ᓂᕿᑖᕈᑎᑖᖃᑦᑕᕐᓂᕐᒧᑦ 

ᐊᐱᖅᑯᑎᒋᓚᐅᖅᓯᒪᖕᒥᔭᕋ ᒫᓐᓇᓕ ᑐᖖᒐᕕᖃᕈᒪᔪᖓ 

ᐅᖃᖅᑎ ᑭᐅᔾᔪᑎᕕᓂᖏᓐᓂᑦ ᑐᖖᒐᕕᖃᕐᓗᖓ. 
 

ᐅᑯᐊ ᒥᓂᔅᑕ ᑭᐅᔾᔪᑎᕕᓂᖏᑦ ᐅᖃᖅᓯᒪᖕᒪᑕ 

ᐊᐱᖅᓱᖅᑕᐅᓪᓗᓂ ᑖᒃᑯᐊᒎᖅ 

ᓂᕿᑖᕈᑎᑖᕈᑕᐅᖃᑦᑕᖅᑐᑦ ᐊᐅᓚᑕᐅᖕᒪᑕ ᑲᓇᑕᐅᑉ 

ᒐᕙᒪᒃᑯᖏᓐᓂᑦ ᑲᓇᑕᒥᐅᓕᒫᓄᓪᓗ 

ᐊᑐᖅᑕᐅᓂᐊᖅᑐᑎᒃ ᐅᖃᖅᑎ ᖃᐅᔨᒪᔪᐃᓐᓇᐅᒐᑦᑕ 

ᒥᓂᔅᑕ ᖃᐅᔨᒪᓪᓗᓂ ᐊᑭᑐᔪᒻᒪᕆᐊᓘᖕᒪᑦ ᓄᓇᕗᑦ 

ᐃᓗᐊᓂ ᐃᓅᓇᓱᒋᐊᒃᓴᖅ ᑭᓱᑐᐃᓐᓇᑦ 

ᐊᑭᑐᔪᒻᒪᕆᐊᓘᖕᒪᑕ. ᐆᒥᖓ ᐊᐱᕆᖅᑳᓚᐅᕐᓚᖓ 

ᑖᒃᑯᐊ ᓂᕿᑖᕈᑎᑖᖑᕙᑦᑐᑦ ᓄᓇᕗᑦ ᐃᓗᐊᓂ 

ᑲᓇᑕᒥᐅᓄᑦ ᐊᑐᖅᑕᐅᕙᒃᑐᓄᑦ ᑕᖅᑭᒧ ᓲᕐᓗ 

ᐊᔾᔨᒋᔭᐅᑐᐃᓐᓇᑦᑎᐊᖅᐹᑦ ᑖᓐᓇ 

ᐊᐱᖅᑯᑎᒋᖅᑳᓚᐅᕐᓚᒍ. ᖁᔭᓐᓇᒦᒃ, ᐅᖃᖅᑎ. 
 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᖅᑯᑎᑦ 

ᐅᖃᖅᑎᑦᑎᔨ ᖁᔭᓇᖅᑯᕐᓗ ᑖᓐᓇ ᑐᓄᓂᖅ 

ᒪᓕᒐᓕᐅᖅᑎᐊ ᐊᐱᖅᓱᕐᒪᑦ ᓂᕿᔅᓴᐅᑎᑦ ᒥᔅᓵᓄᑦ. 

ᖃᐅᔨᒪᒻᒪᕆᖏᑦᑐᖓ ᐊᔾᔨᒋᔭᐅᔮᓯᐊᑕ 

ᓂᕿᔅᓴᐅᑕᐅᖃᑦᑕᖅᑐᑦ ᑕᐅᓇᓂ ᖃᓪᓗᓈ ᓄᓈᓂ 

ᐃᓄᐃᑦ ᓄᓈᓂᓪᓗ ᑭᓯᐊᓂᓗ ᑖᒃᑯᐊ ᐊᑮᑦ 

ᓂᕿᑖᕈᑕᐅᖃᑦᑕᖅᑐᑦ ᑮᓇᐅᔭᓕᕆᔨᒃᑯᓐᓄᑦ 

ᒥᓂᔅᑕᖓᓐᓄᑦ ᐃᓪᓗᐊᖅᓴᖅᑕᐅᖃᑦᑕᕐᒪᑕ ᑕᐃᒪᓐᓇ 

ᑭᐅᔪᓐᓇᖅᑕᕋ ᑮᓇᐅᔭᓕᕆᔨ ᑳᓇᑕᒥ ᑲᑎᓗᑎᒃ 

ᐃᓗᐊᖅᓴᐃᖃᑦᑕᕐᒪᑕ ᖃᓄᖅ ᐳᖅᑐᑎᒋᓂᐊᕆᐊᔅᓴᖅ 

ᑖᓐᓇ ᐃᑲᔫᑕᐅᓇᓱᐊᖃᑦᑕᖅᑐᖅ ᓂᕿᔅᓴᓄᑦ 

ᑐᑭᓯᓇᕐᓂᕈᒪ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᐃᓄᒃ 

 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᐊᒻᒪ ᐅᓇ 

ᐊᐱᖅᑯᑎᒋᒍᒪᔭᕋ ᑭᐅᔾᔪᑎᕕᓂᕐᓂ ᐊᖓᔪᖅᑳᖅ 

ᒥᓂᔅᑕ ᐅᖃᖅᓯᒪᒐᕕᑦ ᑕᒪᓐᓇᒎᖅ 

ᐊᑭᑐᔪᐊᓘᑎᓪᓗᒍ ᐃᓅᓇᓱᐊᖅᖢᓂ ᓄᓇᕗᑦᒥ 

ᑭᓱᑐᐃᓐᓇᐃᓪᓗ ᐊᑭᑐᔪᐊᓘᑎᓪᓗᒋᑦ 

ᖃᐅᔨᒪᔪᐃᓐᓇᐅᓪᓗᑕ ᐊᐱᕆᔭᐅᒐᕕᑦ ᑭᐅᓂᑰᒐᕕᑦ 

ᑕᒪᓐᓇᒎᖅ ᐅᖃᕈᑎᒋᒋᐊᓚᐅᖅᓯᒪᖏᑦᑎᐊᖅᑕᓯ 

ᑲᓇᑕᐅᑉ ᒐᕙᒪᒃᑯᖏᓐᓄᑦ, ᖃᓄᐃᒻᒪᑦ 

ᐅᖃᕈᑎᒋᒋᐊᓚᐅᖅᓯᒪᖏᑦᑎᐊᖅᐱᓯᐅᒃ ᐊᒻᒪᓗ 

ᐅᖃᖃᑎᒋᓯᒋᐊᕐᓂᐊᖅᐱᓯᐅᒃ ᑕᒪᓐᓇ ᑮᓇᐅᔭᖅ 

ᖃᔅᓰᓐᓇᐅᓗᐊᕐᓂᖓᓂᑦ ᓂᕿᑖᕈᑕᐅᕙᒃᑐᖅ 

ᓄᓇᕗᑦ ᐃᓗᐊᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᑖᓐᓇ 

ᑐᓄᓂᐅᑉ ᒪᓕᒐᓕᐅᖅᑎᐊ ᑖᔅᓱᒪ ᓂᕿᔅᓴᐅᑕᐅᑉ 

ᒥᔅᓵᓄᑦ ᐊᐱᖅᓱᕐᒪᑦ ᐆᒪᓪᓗ ᐊᐱᖅᑯᑕᐅᖏᑦᑖᖓ 

ᐊᐱᖅᓱᕐᒪᑦ ᑐᑭᓯᓇᑦᑎᐊᖅᑐᖅ ᑖᒃᑯᐊ ᓂᕿᔅᓴᐅᑏᑦ 

ᒪᓕᒐᐃᑦ ᐊᓯᔾᔨᖅᓯᒪᓕᖏᒻᒪᕆᑦᑐᖅ ᓄᓇᕗᖑᕋᑦᑕ 

ᐊᓯᔾᔨᖏᓐᓂᖏᓐᓄᑦ ᑐᖓᕕᖃᖖᒋᓇᑦᑕ 

ᑐᒃᑭᖅᑐᕋᓱᐊᕐᓂᕐᒥᑦ ᐊᑭᑦᑐᕆᐊᖁᓪᓗᒋᑦ 

ᓂᕿᔅᓴᐅᑏᑦ ᐅᑭᐅᓂ ᖃᐅᔪᓂ ᑖᒃᑯᐊ ᒪᓕᒐᐅᔪᑦ 

ᐃᓚᐅᖅᑲᖅᐸᓪᓕᐊᕋᓱᐊᕐᓂᐊᕋᑦᑎᒍ 

ᓄᑖᖑᖅᑎᓪᓗᑎᒍ ᓂᕿᔅᓴᐅᑎᐅ ᐊᑖᓂ, 

ᑐᑭᓯᓇᖅᑐᔅᓴᐅᕗᖓ. ᖁᔭᓐᓇᒦᒃ ᐅᖃᖅᑎᑦᑎᔩ. 

 



ᐅᓪᓗᑐᐃᓐᓇᖅ, ᒪᐃ 23, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦ. ᑐᓪᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑎ. ᑖᒃᑯᓇᓂᑦᑕᐅᖅ 

ᑭᐅᔾᔪᑎᓂᑦ ᐅᖃᖅᓯᒪᖕᒪᑦ ᑕᐃᔅᓱᒪᓂᓗ ᐊᐱᖅᓱᕋᒪ 

ᑭᐅᒪᓚᐅᖅᓯᒪᖕᒪᑦ ᐊᖓᔪᖅᑳᖅ ᒥᓂᔅᑕ ᑕᒪᓐᓇᒎᖅ 

ᑕᑯᓇᒃᑕᐅᓂᐊᕐᒪᑦ ᐅᑯᓇᓂ ᑎᑎᕋᖅᓯᒪᔪᓂᑦ 

ᑭᐅᔾᔪᑎᕕᓂᕐᓂᑦ ᐅᖃᖅᓯᒪᖕᒪᑦ ᐊᕐᕌᒍᓂᒎᖅ 

ᐊᒡᒋᖅᑐᓂ ᑕᑯᓇᒃᑕᐅᓂᐊᖅᑐᖅ ᑕᒪᓐᓇ. 

ᐊᐱᖅᑯᑎᒐ ᖃᓄᖅ ᑐᑭᖃᖅᐸ ᐊᕐᕌᒍᑦ ᐊᒡᒋᖅᑐᑦ 

ᒫᓐᓇᒃᑰᖏᑦᑐᐊᓗᒃ ᑭᓯᐊᓂ ᑕᑯᓇᒃᑕᐅᔪᒫᖅᑑᑦ, 

ᖃᓄᖅ ᑐᑭᖃᖅᐸ ᑖᓐᓇ ᐅᖃᐅᓯᖅ ᐊᕐᕌᒍᓂ 

ᐊᒡᒋᖅᑐᓂ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᐅᓇᖅᑯᑎᑦ, 

ᐅᖃᖅᑎᑦᑎᔩ. ᖁᔭᓇᖅᑯᕐᓗ ᑖᓐᓇ ᑐᓄᓂᐅᑉ 

ᒪᓕᒋᓕᐅᖅᑎᐊ ᑐᑭᕼᐃᔪᒪᒻᒪᑦ ᖃᑯᒻᒪᕆᒃ ᑖᒃᑯᐊ 

ᕿᒥᕼᐆᖅᑕᐅᓂᖏᑦ ᐱᔭᕇᕐᓂᐊᕆᐊᒃᕼᐊᖏᓐᓂᑦ. 

ᑐᑭᕼᐃᐅᒪᔭᒃᑯᑦ 2015-ᒥᑦ ᑖᒃᑯᐊ 

ᖃᐅᔨᕼᐊᖅᑕᐅᓂᖏᑦ ᐱᔭᕇᖅᑕᐅᓂᐊᕐᒪᑕ ᑮᓇᐅᔭᑦ 

ᐃᑲᔫᑕᐅᖃᑦᑕᖅᑐᑦ ᐃᓄᓐᓄᑦ. ᓂᕿᕼᐊᐅᑎᓄᑦ 

ᑭᕼᐃᐊᓂᐅᓐᖏᑦᑐᖅ, ᐃᓕᕼᐊᕐᓂᕐᒧᓪᓗ, 

ᐅᖅᕼᐅᕐᔪᐊᓄᓪᓗ, ᕼᐅᓇᑐᐃᓐᓇᕐᓄᑦ 

ᐃᑲᔫᑎᐅᖃᑦᑕᖅᑐᓄᑦ, ᐸᐃᕆᕕᓐᓄᓪᓗ 

ᐊᑭᓕᐅᑕᐅᖃᑦᑕᖅᑐᑦ. ᑕᕼᐊᒃᑯᐊ 

ᖃᐅᔨᓴᖅᑕᐅᕙᓪᓕᐊᒻᒪᑕ 2015-ᒥᓗ 

ᐱᔭᕇᖅᑕᐅᔪᒦᖅᖢᑎᒃ, ᑕᐃᒪᓐᓇ 

ᑐᑭᕼᐃᐅᒪᑦᑎᐊᕋᒪ ᑕᐃᒪᓐᓇ ᑭᐅᔪᓐᓇᖅᑕᕋ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑕ 

ᓴᒻᒧᖅᑑᖅ.  

 

ᐊᐱᖅᑯᑦ 026 - 4(2): ᐱᐅᓂᖅᓴᓂᑦ 

ᑭᒍᓯᕆᔾᔪᑎᖃᕆᐊᖃᕐᓂᖓ ᑲᖏᖅᖠᓂᕐᒥ 

(ᓴᒻᒧᖅᑐᖅ) 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᖅ  

ᐊᐱᖅᓱᓚᐅᕋᒪ ᑭᒍᓯᕆᓂᕐᒧᑦ, ᒫᓐᓇ ᐊᐃᕆᔪᒪᔭᕋ 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ. 

 

(ᑐᓵᔨᑎᒍᑦ) ᑕᐃᒪ ᐅᖃᖅᑎᑦᑎᔩ, ᐅᖃᓚᐅᕋᒪ 

ᐅᖃᐅᓯᔅᓴᕆᔭᓐᓂᑦ ᑕᒫᓂ ᑭᒍᓯᕆᔨᖃᕐᓂᖅ 

ᑭᕙᓪᓕᕐᒥ ᐱᔾᔪᑎᒋᓪᓗᒍ. 

 

(ᑐᓵᔨᒃᑰᕈᓐᓃᖅᑐᖅ) ᑕᐃᑲᓃᖏᓐᓇᖅᑐᒥᑦ ᑕᐃᒪ 

ᒥᓂᔅᑕ ᐃᓱᒪᔅᓴᖅᓯᐅᕈᑎᖃᓚᐅᕐᒪᖔᑕ 

ᑭᒍᓯᕆᔨᔅᓴᒥᒃ ᑲᖏᖅᖠᓂᕐᒥᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐅᖃᖅᑎᑦᑎᔩ. 

ᐊᒻᒪᓗ ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᐊᐱᖅᑯᑎᖃᕐᒪᑦ. ᑖᓐᓇ ᑭᒍᓯᕆᓂᖅ ᑭᕙᓪᓕᕐᒥ, 

ᑲᖏᖅᖠᓂᕐᒥ ᐱᓗᐊᖅᑐᒥᑦ ᑕᐃᔅᓱᒪᓂ ᔪᓚᐃ, 

ᐅᑐᐱᕆᒧᓄᑦ 2013 ᐊᓪᓚᕝᕕᖓ ᑭᒍᓯᕆᕝᕕᒃ 

ᒪᑐᓯᒪᑲᐃᓐᓇᖅᑐᒥᓂᐅᓚᐅᖅᓯᒪᒻᒪᑦ ᑕᓪᓕᒪᓂᒃ 

ᑕᖅᑭᓂᒃ. ᑕᐃᓐᓇ ᐅᐸᑦᑕᐅᖃᑦᑕᖅᑐᖅ ᐃᓪᓗ 

ᖄᒥᒍᔾᔭᐅᔪᒥᓂᐅᓚᐅᖅᓯᒪᒻᒪᑦ, ᑖᓐᓇ 

ᐋᖅᑭᔅᓯᒪᓕᖅᑐᖅ ᐊᒻᒪᓗᑦᑕᐅᖅ 

ᑕᐃᒪᐃᒃᑲᓗᐊᖅᑎᓪᓗᒍ ᑕᐃᓐᓇ ᑭᒍᓯᕆᔨ 

ᑕᑯᓇᓱᒍᓐᓇᖃᑦᑕᔪᔪᖅ ᑭᒍᓯᕆᔭᐅᔭᕆᐊᓕᓐᓂᒃ 

ᐃᓛᓐᓂᒃ ᐃᓕᓐᓂᐊᕐᕕᒻᒥᑦ ᑕᑯᓇᓱᑉᐸᑦᑐᓂ. ᒫᓐᓇᓕ 

ᐃᖏᕐᕋᑦᑎᐊᓕᖅᑐᖅ ᑕᐃᑲᓂ ᑲᖏᖅᖠᓂᕐᒦᑦᑐᓂᒃ, 

ᑭᒍᓯᕆᔨ ᐊᓪᓚᕝᕕᒻᒥᓂᒃ ᑕᐃᑲᓂ 

ᐃᖏᕐᕋᓂᖃᑦᑎᐊᓕᖅᑐᖅ. 

ᑭᒍᓯᕆᑐᐃᓐᓇᖅᐸᓐᖏᑦᑐᑦ ᑕᐃᒃᑯᓂᖓᑦᑕᐅᖅ 

ᐱᓚᑦᑕᐅᔭᕆᐊᓕᓐᓂᒃ ᕿᒥᕐᕈᓇᑉᐸᑦᑐᖅ, ᐃᒃᑯᓂᖓ 

orthodontics-ᖑᓂᕋᖅᑕᐅᔪᓂᒃ ᓲᕐᓗ ᐊᓯᖏᑎᒍᑦ 

ᑭᒍᓯᕆᔭᐅᕙᑦᑐᐃᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᒻᒧᖅᑑᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᒪ 

ᑐᑭᓯᐊᔪᖓ ᑕᒫᓂ ᖃᐅᔨᒪᒐᒪ ᑖᒃᑯᐊ ᓄᓇᓕᓐᓄᑦ 

ᑎᑭᑦᑕᔪᔪᑦ ᓇᐃᑦᑐᒐᔮᒻᒥ ᑎᑭᓯᒪᕙᒻᒪᑕ ᓄᓇᓕᓐᓂ 

ᐊᒻᒪᓗ ᐊᐅᓪᓚᖅᑐᑎᒃ. ᑕᐃᒪ ᑖᒃᑯᐊ 

ᑭᒍᓯᕆᔭᐅᕼᐊᖅᑐᐃᑦ ᐅᖃᕋᑖᑦᑎᐊᒥᐊᓕᑦᑕᕋᕐᒪᑕ,  



ᐅᓪᓗᑐᐃᓐᓇᖅ, ᒪᐃ 23, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕᖃᐃ ᐅᖃᖅᑑᓪᓗᐊᖅᐸ ᑕᒪᒃᑯᐊ 

ᕼᐃᕕᑦᑐᖅᑑᓪᓗᐊᕋᔭᓐᖏᒻᒪᖔᑕ 

ᑎᑭᒐᔪᓐᓂᖅᕼᐅᔪᑎᓪᓗ ᐱᔫᓪᓗᐊᕋᔭᓐᖏᒻᒪᖔᑕ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓇᐃᓛᒃ ᑭᒍᓯᕆᔨ ᑕᐃᑲᓂ 

ᑲᖏᖅᖠᓂᕐᒥ ᑕᐃᑲᓃᖏᓐᓇᐅᔭᖅᑐᖅ, ᑭᓯᐊᓂ 

ᑭᕙᓪᓕᕐᒥᐅᑦ ᑕᒪᒃᑯᐊ ᑕᑯᔭᐅᖃᑦᑕᕐᒪᑕ ᐅᓇ 

ᐱᓕᕆᐊᕆᔭᐅᒻᒪᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ 

ᑭᒍᓯᕆᓂᖅ. 

 

ᐊᖏᖃᑎᒌᓐᓂᒃᑯᑦ ᑖᒃᑯᐊ 

ᖃᓂᒪᖃᖅᑕᐃᓕᔪᓕᕆᔨᒃᑯᑦ ᐊᐅᓚᑦᑎᖃᑦᑕᖅᑐᐃᑦ 

ᑭᒍᓯᕆᓂᐅᔪᒥᑦ. ᑭᕙᓪᓕᕐᒥ ᐆᑦᑑᑎᒋᓗᒍ ᑲᓇᑕᐅᑉ 

ᒐᕙᒪᒃᑯᖏᓐᓂᑦ ᐊᖏᖃᑎᒌᓐᓂᖃᖅᑐᒍᑦ 200-ᓂᒃ 

ᐅᓪᓗᓂᒃ ᑭᒍᓯᕆᔭᐅᔭᕆᐊᖃᕐᓂᖏᓐᓂᑦ ᑕᐃᑲᓂ 

ᑭᕙᓪᓕᕐᒥ. ᑖᓐᓇ ᐊᖏᖃᑎᒌᓐᓂᐅᔪᖅ ᑲᓇᑕᐅᑉ 

ᒐᕙᒪᒃᑯᖏᓐᓂ ᐱᓕᕆᔨᒃᑯᑦ 

ᐋᔩᖃᑎᖃᐃᓐᓇᖃᑦᑕᖅᑑᒐᓗᐊᑦ, ᖃᓄᖅ 

ᐅᓄᖅᓯᒋᐊᖅᑕᐅᑲᓐᓂᕈᓐᓇᖏᒻᒪᖔᑕ. 

ᕿᑎᕐᒥᐅᑕᓄᓪᓕ ᑖᓐᓇ ᐃᑲᕐᕋᓂ ᖃᑦᓯᓂ 

ᐊᖏᖅᑕᐅᒍᓐᓇᖅᓯᒐᓛᓚᐅᖅᑑᒐᓗᐊᖅ. 

ᐱᔭᕿᐊᑐᖃᑦᑕᖅᑑᒐᓗᐊᖅ ᑭᓯᐊᓂ 

ᐱᓕᕆᓇᓱᐃᓐᓇᖅᑐᐃᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᓴᒻᒧᖅᑑᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᒥᓂᔅᑕ ᑭᐅᔾᔪᑖᓂ. ᐅᓇ ᐊᐱᖅᓲᑎᒋᓂᐊᖅᑕᕋ 

ᑭᐅᓵᕋᓗᐊᖅᑎᓪᓗᒍ ᑭᐅᒐᒥ ᑕᒫᖅᑕᖅᑐᒥᒃ 

ᑭᒍᓯᕆᔨᖃᕐᓂᕋᖅᖢᓂ ᑲᖏᖅᖠᓂᕐᒥ. 

ᓄᖅᑲᖓᓚᐅᐱᓪᓚᖃᑦᑕᓂᒻᒪᕇᑦ 

ᖃᐅᔨᒪᔭᐅᖃᑦᑕᖏᒻᒪᑦ. (ᑐᓵᔨᑎᒍᑦ) ᑖᓐᓇ ᒥᓂᔅᑕ 

ᓄᐃᑎᑦᑎᑎᔫᓪᓗᐊᓂᐊᖅᐹ ᐱᓕᕇᓐᓇᖅᑕᕐᓂᐊᖅᑐᒥ 

ᑕᐃᑲᓂ ᑲᖏᖅᖠᓂᕐᒥ? 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒪ ᑖᓐᓇ 

ᐱᓕᕆᐊᕆᐊᓂᓚᐅᕙᕗᑦ ᑕᐃᒫᓪᓗ ᐊᐅᔭᖅ ᑖᓐᓇ 

ᐱᓕᕆᔨᑕᖃᓕᕐᓂᐊᖅᑐᖅ ᐱᓕᕇᓐᓇᓂᐊᖅᑐᒥ 

ᑲᖏᖅᖠᓂᕐᒥ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ. 

 

ᐊᐱᖅᑯᑦ 027 - 4(2): ᖃᓄᐃᓕᖓᓂᖓ 

ᐊᖏᕐᕋᒥᐅᑕᓂᑦ ᑲᒪᒋᔭᖃᕐᓂᐅᔪᖅ 

ᕿᑭᖅᑕᓘᑉ ᓂᒋᐊᓂ (ᔪᐊᓇᓯ) 

 

ᔪᐊᓇᓯ: ᓇᑯᕐᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ. ᐅᓪᓗᒥ 

ᐊᐱᖅᑯᑎᔅᓴᖃᕋᒪ ᖃᓂᒪᖃᑦᑕᐃᔪᓕᕆᔨᒃᑯᑦ 

ᒥᓂᔅᑕᖓᓐᓄᑦ. 

 

ᐅᖃᖅᑎᑦᑎᔩ, ᑲᑎᒪᔨᐅᖃᑎᒃᑲ 

ᐊᖏᖃᑎᖃᕋᔭᖅᑐᓴᐅᒻᒪᑕ ᐅᕙᓐᓂ ᑕᐃᒃᑯᐊ 

ᑭᒃᑯᑐᐃᓐᓇᐃᑦ ᐊᑯᓂ ᖃᓂᒪᖃᑦᑕᖅᑐᑦ 

ᑎᒥᒥᒍᓪᓘᓐᓃᑦ ᐊᔪᕈᑎᓖᑦ ᐱᒡᒐᖅᑐᑦ, 

ᐃᑲᔪᖅᑐᖅᑕᐅᖃᑦᑕᕆᐊᖃᕐᓂᖏᑦ ᐊᖏᕋᒥᓐᓂ 

ᐃᓚᖏᓐᓄᑦ ᖃᓂᑦᑑᖁᓪᓗᒋᑦ ᑕᐃᒃᑯᐊ 

ᐱᒻᒪᕆᐅᓂᖃᕐᒪᑕ ᖃᓄᐃᖏᑦᓯᐊᒃᑲᓐᓂᕈᑎᖏᓐᓄᑦ. 

 

ᑖᒃᑯᐊ ᐱᒡᒐᖅᑐᓕᕆᔩᑦ Home Care workers-

ᖑᓂᕋᖅᑕᐅᕙᑦᑑᒐᓗᐊᑦ ᑕᒻᒪᕈᒪ 

ᐅᖃᐅᔾᔭᐅᓂᐊᖅᐳᖓ. ᐃᖅᑲᓇᐃᔭᖅᑎᖏᑦ 

ᐱᒻᒪᕆᐅᓂᖃᒻᒪᕆᒻᒪᑕᐃᓛᒃ. 

 

ᑕᕝᕘᓇ ᑭᓯᐊᓂᓕ ᑐᓴᖅᑎᑕᐅᓯᒪᓕᕋᒪ ᑕᒪᒃᑯᐊ 

ᐱᒡᒐᖅᑐᓕᕆᓂᖅ ᑭᒻᒥᕈᒻᒥ 

ᓇᑲᑎᖅᑕᐅᓯᒪᕙᓪᓕᐊᔫᔮᕐᒪᑕᐃᓛᒃ ᒥᓂᔅᑑᔪᖅ 

ᓇᓗᓇᐃᖅᓯᒍᓐᓇᖅᑳ ᑖᒃᑯᐊ ᐱᒡᒐᖅᑐᓕᕆᓂᖅ 

ᑭᒻᒥᕈᒻᒥ ᓇᑲᑎᖅᑕᐅᓯᒪᕙᓪᓕᐊᕚᑦ ᐊᒻᒪ ᓱᒻᒪᑦ 

ᑕᐃᒪᐃᓯᒪᕙ? ᖁᔭᓐᓇᒦᒃ, ᐅᖃᖅᑎᑦᑎᔩ  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅ ᐃᐊᓪ. 



ᐅᓪᓗᑐᐃᓐᓇᖅ, ᒪᐃ 23, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᑎᔩ ᐊᒻᒪ ᖁᔭᓐᓇᒦᒃ ᒪᓕᒐᓕᐅᖅᑎ 

ᑖᔅᓱᒥᖓ ᐊᐱᖅᑯᑎᖃᕐᒪᑦ. ᐅᑯᐊ ᖃᐃᑕᐃᓯᒪᔪᐃᑦ 

ᐸᐃᑉᐹᑦ ᐅᖃᓕᒫᖅᑐᒋᑦ ᑕᐃᑲᓂ ᑭᒻᒥᕈᒻᒥ 

ᐋᓐᓂᐊᓯᖅᑎᖏᒃ ᒪᕐᕉᒃ 

ᐃᖅᑲᓇᐃᔭᐃᓐᓇᓕᒫᖅᑎᐅᒻᒪᑎ ᑕᒪᓐᓇ 

ᓱᕐᕋᑕᐅᓯᒪᖏᑦᑐᖅ 

ᖃᑦᑏᓇᕈᖅᑎᑎᐹᓪᓕᒐᓱᐊᖏᓚᑦᑖᖅᑐᒍᑦ 

ᐋᓐᓂᐊᓯᐅᖅᑎᓂ ᓄᓇᓕᓕᒫᓐᓂ ᓄᓇᕗᒻᒥ. 

ᐃᖅᑲᓇᐃᔭᖃᑎᖃᐃᓐᓇᕋᓱᐊᖅᐸᑦᑐᒍᑦ ᑖᒃᑯᓂᖓ, 

ᐃᓛ ᒥᓂᔅᑑᖃᑎᑦᑎᓐᓂ ᐱᓗᐊᖅᑐᒥ ᖃᓄᖅ 

ᐅᓄᖅᓯᕚᓪᓕᑲᓐᓂᕈᓐᓇᖏᒻᒪᖔᑕ. ᑐᓴᐅᒪᖏᑦᑐᖓ 

ᑖᑦᓱᒥᖓ ᑭᒻᒥᕈᒻᒥ ᐊᖏᕋᒥᓐᓄ 

ᐅᐸᐅᑎᖃᑦᑕᖅᑐᑯᓗᐃᑦ ᑕᐃᒃᑯᐊ ᐋᓐᓂᐊᓯᐅᖅᑏᑦ 

ᖃᑦᑏᓐᓇᕈᖅᑕᐅᒋᐊᖏᓐᓂ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑑᔪᖅ 

ᑐᑭᓯᒋᐊᖅᑎᑎᒃᑲᓐᓂᕈᓐᓇᖅᑳ ᖃᑦᓯᑦ ᑕᐃᒃᑯ 

ᖃᑦᓯᐅᖃᑦᑕᖅᑐᑦ ᓄᓇᕗᒻᒥ ᐊᖏᕋᒥᓐᓂ 

ᐸᐃᕆᔭᐅᖃᑦᑕᖅᑐᐃᑦ ᐸᐃᕆᑦᑎᔨᐅᕙᑦᑐᑦ, ᖃᓄᖅ 

ᐋᖅᑭᑦᑕᐅᓯᒪᒻᒪᖔᑕ ᐅᓄᕐᓂᖏᑦ? ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᑕᐃᒪ ᑖᒃᑯᐊ 

ᒫᓯ 31, 2014 ᐊᒥᓲᑎᒋᓚᐅᖅᑐᑦ ᓇᔭᖑᐊᑦ 

ᓄᓇᕘᒥ ᑕᐃᒪ ᑕᒫᓂ ᑎᓴᒪᐅᓇᔭᖅᐸᑕ ᐱᖓᓱᑦ 

ᐱᑕᖃᐃᓐᓇᖅᑐᑦ ᐊᑕᐅᓯᖅ ᐃᓚᑰᖏᓐᓇᖅᑐᓂ 

ᑕᐃᒪ ᑕᒫᓂ ᐊᒥᓲᑎᒋᔪᑦ 90, ᕿᑎᕐᒥᐅᓂᑦ 61, 

ᑭᕙᓪᓕᖅ 69, ᑕᐃᒪ ᑲᑎᓗᑦᑖᖅᑐᒋᑦ 279 

ᓇᔭᖑᐊᖅᑕᓕᒃ ᓄᓇᕘᓗᑦᑖᒥ ᑕᐅᑐᑦᑐᒍ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᔪᐊᓇᓯ 

 

ᔪᐊᓇᓯ: ᓇᑯᕐᒦᒃ ᐅᖃᖅᑎᑦᑎᔩ ᑕᐃᓐᓇ ᒥᓂᔅᑕᐅᔪᖅ 

ᒫᓐᓇ ᐊᖏᕈᓐᓇᖅᑲ ᑕᐃᒃᑯᐊ ᐱᒡᒐᖅᑐᓕᕆᔩᑦ 

ᑭᒻᒥᕈᕐᒥ ᐃᓚᒋᐊᖅᑕᐅᒍᓐᓇᕐᒪᖔᑕ ᑕᐃᒃᑯᐊ  

ᐊᖏᕐᕋᒥᓐᓂ ᐸᐃᕆᔭᐅᖃᑦᑕᖅᑐᑦ 

ᐃᐱᒋᔭᐅᑦᑎᐊᑲᓐᓂᖁᓪᓗᒋᑦ ᖃᐅᑕᒫᑦ 

ᐃᓅᓯᖏᓐᓂᑦ ᐃᑲᔪᖅᑐᖅᑕᐅᖏᓐᓇᖃᑦᑕᕆᐊᖃᕐᒪᑕ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ 

ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ 

ᐊᐱᖅᑯᑎᖃᕋᑖᕋᕕᑦ ᑕᒪᔅᓱᒥᖓ. ᐃᖅᑲᓇᐃᔭᖅᑎᒃᑲ 

ᑕᑯᓐᓈᖃᑕᐅᒻᒪᑕ ᑖᔅᓱᒥᖓ ᑲᑎᒪᓂᕆᔭᑦᑎᓐᓂ 

ᑕᐃᒪ ᑎᓕᐅᕆᐊᕐᓂᐊᐸᒃᑲ ᕿᒥᕐᕈᖁᓗᒋᑦ 

ᖃᓄᐃᓕᖓᒻᒪᖔᑕ ᑭᒻᒥᕈᒃᒥ 

ᑐᓴᖅᑎᑕᐅᓛᕈᒪᓪᓗᖓᓗ ᑖᔅᓱᒧᖓᓗ 

ᒪᓕᒐᓕᐅᖅᑎᐅᖃᑎᓐᓄᑦ ᐅᓂᒃᑳᑎᐊᓛᖅᑯᖓ 

ᖃᓄᐃᓕᖓᒻᒪᖔᑕ ᖃᓄᖅᑑᑕᐅᒋᐊᖃᕐᓂᖅᐸᑕ 

ᐱᓕᕆᖃᑎᒋᓛᖅᐸᕋ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ 

ᒪᓕᒐᓕᐅᖅᑎ ᖁᑦᑎᑦᑐᒧᑦ ᒥᔅᑕ ᓲᔪᖅ. 

 

ᐊᐱᖅᑯᑦ 028 - 4(2): ᓇᓂᓯᕕᒻᒧᑦ ᐊᖅᑯᑕᐅᑉ 

ᐋᖅᑭᐅᒪᑎᑕᐅᕙᓐᓂᖓ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᓇᓂᓯᕕᐅᑉ ᒥᒃᓵᓄᑦ 

ᑎᑎᖅᑲᐅᓯᐊᓚᐅᖅᓯᒪᒐᓗᐊᖅᑐᖓ 

ᐅᐸᒃᑕᐅᓯᒪᕋᑖᓚᐅᕐᒥᒐᒪ ᓂᕈᐊᖅᑎᒋᓯᒪᔭᓐᓄᑦ 

ᑕᐃᔅᓱᒥᖓ ᑐᑭᓯᔪᒪᓪᓗᓂ ᑭᒡᒐᖅᑐᖅᑕᓐᓂᑦ ᓇᓂᓯᕕᒃ 

ᐱᔾᔪᑎᒋᓪᓗᒍ. 

 

ᐊᐱᖅᑯᑎᒐ ᓴᓇᔭᐅᔭᕆᐊᖃᕐᒪᑦ, 

ᓴᓇᔭᐅᔭᕆᐊᖃᖃᑦᑕᕐᒪᑦ ᐊᕐᕌᒍᓄᑦ ᑎᓴᒪᓄᒡᒎᖅ 

ᑕᒪᓐᓇ ᐋᖅᑭᒃᓯᒪᓪᓗᓂ ᑳᓐᑐᕌᒃ. ᑕᒪᓐᓇ ᑲᔪᓯᔪᓐᓇᖅ, 

ᒫᓐᓇ ᐅᖃᐅᔾᔭᐅᓯᒪᖏᒻᒪᒡᒎᖅ ᑕᒪᑐᒥᖓ 

ᐱᒋᐊᕈᑎᒃᓴᒥᑦ ᑕᒪᑐᒪᓂᖃᐃ ᐊᕐᕌᒎᔪᒥᓇᐃᑦ ᑕᒪᓐᓇ 

ᓴᓇᔭᐅᓂᖓ ᐊᖅᑯᑦ ᑕᐅᖕᓇᓗ ᓯᒡᔭᖅ 

ᓴᓗᒻᒪᖅᓴᖅᑕᐅᕙᓪᓕᐊᖕᒪᑦ ᐊᒻᒪᓗ ᑕᐃᖕᓇ ᑐᓚᒃᑕᕐᕕᒃ 

ᐋᖅᑭᒃᓱᖅᑕᐅᕙᓪᓕᐊᓂᐊᕆᓪᓗᓂ. ᑕᒪᓐᓇᖃᐃ ᑕᒫᓂ 

ᐊᕐᕌᒎᔪᒥ ᐱᒋᐊᖅᑕᐅᔾᔮᓐᖏᓚᕐᖓᐃᑦ ᓴᓇᔭᐅᒋᐊᕐᓗᓂ 

ᐊᖅᑯᑎᖓᓗ ᐋᖅᑭᒃᓱᖅᑕᐅᒃᑲᓐᓂᕐᓗᓂ ᑕᒪᓐᓇᖃᐃ 

ᐱᑕᖃᓐᖏᓚᖅ ᓴᓇᔭᐅᔾᔪᑎᒃᓴᓂᑦ ᑮᓇᐅᔭᓂᑦ? 

ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ ᐃᖏᕐᕋᔪᓕᕆᓂᕐᒧᑦ, 

ᒥᔅᑕ ᖁᒃᓱᒃ. 

 



ᐅᓪᓗᑐᐃᓐᓇᖅ, ᒪᐃ 23, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪᑦᓇᓗᐊᕕ 

ᐅᖃᖅᑎᑦᑎᔩ, ᐊᒻᒪᓗ ᐅᓪᓛᒃᑰᖅᑐᒍ 

ᒪᓕᒐᓕᐅᖅᑎᐅᖃᑎᒐ ᓇᓗᓇᐃᑦᑎᐊᕐᓗᒍ ᓇᓪᓕᐊ 

ᑕᐃᓐᓇ ᐊᐱᕆᑲᓂᑦᑎᐊᖁᒐᓗᐊᖅᑐᒍ ᐅᖃᖅᑎᑦᑎᔩ 

ᓇᓗᓇᐃᕆᐊᒃᑲᓂᑦᑎᐊᖅᑐᒥᑦ ᐊᐱᖅᑯᑎᓪᓚᕆᖓ 

ᒪᕐᕈᐃᓕᖓᔫᔮᕐᒪᑦ ᑐᑭᓯᑦᑎᐊᖏᑐᐃᓐᓇᕐᓂᕈᒃᑯᓗ 

ᒪᒥᐊᓇᖅ ᑐᑭᓯᑦᑎᐊᕈᑎᒃᑲᓂᕐᒥᑦ 

ᐊᐱᕆᑦᑎᐊᑲᓐᓂᖁᒐᓗᐊᖅᑐᒍ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑐᑭᓯᓇᖅᑐᒥᑦ 

ᐅᖃᐅᓯᕆᒃᑲᓐᓂᕈᓇᖅᐱᐅᒃ ᒥᔅᑕ ᓲᔪᖅ. 

 

ᓲᔪᖅ: ᖁᔭᓐᓇᒦᒃ ᐅᖃᖅᑎᑎᔨ, ᑕᐃᓐᓇ 

ᐋᖅᑭᒃᓯᒪᖕᒪᑦ ᐃᓛᒃ ᐋᖅᑭᒃᓯᒪᓂᕋᓚᐅᕐᒪᒍ 

ᓇᓂᓯᕕᒃ ᐱᔾᔪᑎᒋᓪᓗᒍ ᐊᕐᕌᒍᑕᒫᑦ ᓲᕐᓗ 

ᐊᖅᑯᑎᖓ ᓴᓇᔭᐅᒃᑲᓐᓂᕆᐊᖃᖃᑦᑕᖅᑐᖅ 

ᑕᒪᑐᒥᖓ ᑐᑭᓯᔪᒪᔪᕐᖏᓐᓇ ᐊᕐᕌᒎᔪᒥᑦ ᑕᒪᓐᓇ 

ᐱᓕᕆᐊᖑᔾᔮᖏᒻᒪᖔᑦ ᐊᖅᑯᑎᖓ 

ᐋᖅᑭᒋᐊᖅᑕᐅᒃᑲᓐᓂᕐᓗᓂ ᑕᐃᒪᓐᓇ 

ᑐᑭᓯᔪᒪᓚᐅᖅᑐᖅ ᑕᐃᓐᓇ ᑳᓐᑐᕌᖃᑦᑕᖅᑐᖅ 

ᑕᑉᐱᑯᖓ ᓇᓂᓯᕕᖕᒧᑦ ᑐᑭᓯᕗᑎᖅᑲᐃ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ ᐃᖏᕐᕋᔪᓕᕆᓂᕐᒧᑦ, 

ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ. ᒫᓐᓇᐅᔪᖅ ᑕᐃᓐᓇ ᐊᖅᑯᑦ 

ᐅᖃᐅᕼᐃᕆᔭᖓ ᐅᕙᒍᑦ ᑲᒪᒋᔭᕗᑦ 

ᑲᔪᓯᑐᐃᓐᓇᕐᓂᐊᖅᑐᖅ, ᐊᖅᑯᑎ ᑕᒪᓐᓇ 

ᐋᖅᑭᕼᐅᖅᑕᐅᑦᑕᕐᓂᖓ ᐊᐅᔭᐅᓂᖓᓂᓘᓐᓃᑦ 

ᐅᕝᕙᓘᓐᓃᑦ ᐅᑭᐅᖑᑎᓪᓗᒍ ᐊᐳᑕᐃᔭᕐᓂᐊ, 

ᑕᒪᓐᓇ ᑲᔪᕼᐃᑐᐃᓐᓇᕐᓂᐊᖅᑐᖅ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ, ᑕᐃᓐᓇ 

ᓇᓂᓯᕕᒃ ᑕᕝᕙᓐᖓᑦ ᓄᓇᑦᑎᓐᓂᑦ 

ᖃᓂᑦᑐᑯᓘᓐᖏᒻᒪᑦ, ᐅᖓᓯᒃᑐᕈᓘᖕᒪᑦ ᐊᒻᒪᓗ 

ᒪᔪᖅᑲᖃᐅᖅᖢᓂ ᓇᖏᐊᕐᓇᕐᓂᖃᐅᕐᒪᑦ 

ᐋᖅᑭᑦᑎᐊᖅᓯᒪᓐᖏᑦᑎᓪᓗᒍ ᑕᒪᓐᓇ ᐱᐅᓐᖏᒻᒪᑦ. 

ᑖᓐᓇ ᑐᑭᓯᔪᒪᔾᔪᑎᒋᓚᐅᕐᒪᒍ ᑳᓐᑐᕌᖃᑦᑕᖅᑑᑉ.  

ᑕᒪᑐᒥᖓ ᑐᑭᓯᒐᒪ ᖁᔭᓕᕗᖓ, 

ᑐᑭᓯᑦᑎᐊᓛᓕᖅᐸᕋ ᐅᑎᕈᒪ 

ᐱᒋᐊᖅᑕᐅᔪᓐᓇᓛᕐᓂᖓᓂᑦ ᑕᒪᑐᒥᖓ ᖁᔭᓕᕗᖓ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑖ, ᑖᓐᓇᒎᖅ 

ᐅᖃᐅᓯᑐᐃᓐᓇᐅᓐᓂᕐᒪᑦ, ᐊᐱᖅᑯᑕᐅᓐᓂᖏᒻᒪᑦ. 

ᐅᑎᕐᓗᑕ ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᐃᖃᓗᐃᑦ-ᓂᐊᖁᓐᖒᒧᑦ, ᒥᔅ ᐊᖕᓇᑲᖅ.  

 

ᐊᐱᖅᑯᑦ 029 - 4(2): ᐋᓐᓂᐊᕕᒻᒧᑦ 

ᑲᑎᒪᔨᓕᐅᕐᓂᖅ (ᐊᖕᓇᑲᖅ) 

 

ᐊᖕᓇᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᔪᒪᔭᕋ 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ. 

 

ᐅᖃᖅᑎᑦᑎᔩ, ᖃᐅᔨᒪᔪᐃᓐᓇᐅᔪᒍᑦ 

ᐊᑕᐅᓯᑐᐃᓐᓇᕐᒥᑦ ᑕᐃᒪ ᐋᓐᓂᐊᕕᖃᕋᑦᑕ 

ᓄᓇᕗᒻᒥ. ᑕᐃᒪᓐᖓᓂᑦ ᐋᓐᓂᐊᕕᑐᖃᐅᑎᓪᓗᒍ 

ᑲᑎᒪᔨᑎᒍᑦ ᐊᐅᓚᑕᐅᖃᑦᑕᓚᐅᖅᓯᒪᒐᓗᐊᕐᖓᑦ, 

ᑭᓯᐊᓂ ᐲᖅᑕᐅᓚᐅᖅᓯᒪᒻᒪᑕ ᒫᓐᓇᒃᑯᓪᓕ 

ᐋᓐᓂᐊᕕᒋᔭᕗᑦ ᒐᕙᒪᑎᒍᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᐊᐅᓚᑕᐅᖔᖃᑦᑕᓯᒻᒪᑦ. 

 

ᐅᖃᖅᑎᑦᑎᔩ, ᓄᓇᕗᑦ ᓯᓚᑖᓄᑦ, ᑲᓇᑕᐅᑦᑕᐅᖅ 

ᓯᓚᑖᓄᑦ ᐋᓐᓂᐊᕖᑦ ᐊᐅᓚᑕᐅᓲᖑᒐᓗᐊᕐᖓᑕ 

ᑲᑎᒪᔨᖏᑦ, ᓲᖃᐃᒻᒪ ᐃᓕᑕᕆᔭᐅᓯᒪᒻᒪᑦ ᑕᐃᒫᒃ 

ᐱᐅᓂᖅᐹᖑᓂᖓᓂᑦ. 

 

ᑖᓐᓇ ᒥᓂᔅᑕ ᐊᐱᕆᒍᒪᔭᕋ ᑖᔅᓱᒥᖓ 

ᐃᓱᒪᖃᖅᓯᒪᒻᒪᖔᖅ ᑕᐃᒃᑯᐊ 

ᑲᑎᒪᔨᐅᖃᑦᑕᓚᐅᖅᓯᒪᔫᒐᓗᐊᑦ, ᑲᑎᒪᔩᑦ 

ᐅᑎᖅᑎᑕᐅᔪᓐᓇᕐᒪᖔᑕ ᐋᓐᓂᐊᕕᒃ ᐱᔾᔪᑎᒋᓪᓗᒍ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᖅᐸᕋ ᑖᓐᓇ 

ᒪᓕᒐᓕᐅᖅᑎᐅᖃᑎᒐ ᐊᐱᖅᑯᑎᖃᕐᒪᑦ ᑕᒪᑐᒥᖓ. 

ᓵᓐᖓᖃᑦᑕᖅᓯᒪᒻᒥᔭᒃᑲ ᑲᑎᒪᔩᑦ ᕼᐋᒻᓚᒃᑯᓐᓄᑦ 

ᐊᒻᒪᓗ ᑲᑐᔾᔨᖃᑎᒌᒐᓚᐃᑦ ᑕᒪᑐᒥᖓᑦᑕᐅᖅ  



ᐅᓪᓗᑐᐃᓐᓇᖅ, ᒪᐃ 23, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᕆᖃᑦᑕᖅᓯᒪᑎᓪᓗᒋᑦ, ᑭᓯᐊᓂ 

ᑭᐅᖃᑦᑕᖅᓯᒪᔭᕗᑦ ᑖᓐᓇᓗ ᑭᐅᓂᐊᕆᓪᓗᒍ ᑕᒪᓐᓇ 

ᐅᑎᖅᑎᑕᐅᓂᐊᕆᐊᖓ ᐃᓱᒪᒋᓯᒪᓐᖏᑕᕗᑦ.  

 

ᐋᖅᑮᓯᒪᔪᒍᑦ ᑕᐃᒃᑯᓂᖓ patient relations-

ᖑᓂᕋᖅᑕᐅᔪᒥᒃ, ᑕᒪᒃᑯᓄᖓ ᓘᑦᑖᓕᐊᖅᐸᑦᑐᓄᑦ 

ᐅᐸᒐᖑᓂᐊᖅᑐᒥᑦ, ᐅᖄᓚᕕᐅᒍᓐᓇᖅᑐᑎᓪᓗ 

ᑕᐃᒃᑯᐊ ᐋᖅᑭᔅᓯᒪᓪᓗᑎᒃ ᐊᕐᕌᓂ ᐋᖅᑭᓚᐅᖅᓯᒪᔪᖅ 

ᑖᓐᓇ patient relations-ᖑᓂᕋᖅᑕᐅᔪᖅ. ᒫᓐᓇ 

ᑖᓐᓇ ᖃᓄᐃᓐᓂᐊᕐᒪᖔᑦ ᐅᓪᓗᒥᒧᓄᑦ 

ᐊᑲᐅᒋᔭᐅᓯᒪᑲᑕᑦᑐᓂᓗ ᑕᐃᒪᐃᒻᒪᑦ, 

ᑕᐃᒪᐃᓕᖓᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ, ᒥᔅ ᐃᐊᓪ. ᓯᕗᓪᓕᖅᐹᖅ 

ᐃᓚᒋᐊᕈᑦ, ᒥᔅ ᐊᖕᓇᑲᖅ. 

 

ᐊᖕᓇᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᑖᒃᑯᐊ ᐋᓐᓂᐊᕕᒻᒧᑦ ᑲᑎᒪᔩᑦ ᑲᒪᔪᓐᓇᕋᔭᖅᑐᑦ 

ᐊᒻᒪᓗ ᐊᐅᓚᑦᑎᔨᐅᓂᕐᒧᑦ ᐃᓱᒪᓕᐅᕈᓐᓇᖅᑐᑎᒃ 

ᒐᕙᒪᒃᑯᓐᓂᑦ ᓱᑲᓐᓂᖅᓴᐅᓗᑎᒃ. ᒫᓐᓇ ᓄᓇᕗᑦ 

ᐋᓐᓂᐊᕕᑐᐊᑦᑎᐊᖓ ᑲᑦᑑᒥᓯᒪᑎᑕᐅᔪᓐᓇᕐᒪᑦ 

ᒐᕙᒪᒃᑯᑦ ᐱᔭᕐᓂᖏᓐᓂᖏᑦ ᐱᔾᔪᑎᒋᓪᓗᒋᑦ.  

 

ᒥᓂᔅᑕᖃᐃ ᐊᖏᖃᑎᖃᖅᐳᖅ ᕿᑭᖅᑕᓂᑦ 

ᐋᓐᓂᐊᕕᖓ ᐊᐅᓚᑕᐅᑉᐸᑦ ᑲᑎᒪᔨᓄᑦ ᐊᒻᒪᓗ 

ᒐᕙᒪᒃᑯᓐᓄᑦ ᐊᑦᑐᐊᓗᐊᓐᖏᓐᓂᖅᓴᓄᑦ 

ᐊᐅᓚᑕᐅᑉᐸᑦ ᐱᐅᓂᖅᓴᐅᒐᔭᕆᐊᖓ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᑖᓐᓇ ᑭᐅᒍᓐᓇᖏᑕᕋ ᒫᓐᓇᐅᔪᖅ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦ ᐅᖃᖅᑏ. 

ᐅᖃᖅᑏ, ᑖᒃᑯᐊ ᒐᕙᒪᒃᑯᑦ ᐱᔭᔅᓴᖅᑖᕆᓵᓚᐅᖅᑕᖓ 

ᓯᕗᒧᑦ ᐊᓪᓗᖅᑖᓚᓯᒪᔪᖅ ᐅᖃᖅᓯᒪᒻᒪᑦ 

ᒐᕙᒪᒃᑯᒡᒎᖅ ᐱᓕᕆᐊᖑᖅᑎᔅᓯᒪᖏ 

ᕿᒥᕐᕈᓇᑦᑕᐅᓂᐊᖅᑐᑦ ᑭᓱ 

ᐋᖅᑭᒋᐊᖅᑕᐅᒍᓐᓇᕐᒪᖓᖅ ᑐᑭᓯᓇᓱᓪᓗᑎᒃ ᑭᓱᓪᓗ 

ᐱᐅᓯᒃᑲᓂᕐᓂᐊᕐᒪᖔᖏᑦ ᑕᒪᓐᓇ ᕿᒥᕐᕈᓇᕐᓂᖅ 

ᐊᑐᖅᑎᓪᓗᒍ ᑖᓐᓇᖃᐃ ᒥᓂᔅᑕ 

ᕿᒥᕐᕈᓇᖃᓯᐅᔾᔨᔪᓐᓇᓂᐊᖅᐸ ᖃᓄᖅ ᕿᑭᖅᑕᓂ 

ᐋᓐᓂᐊᕕᒃ ᐊᐅᓚᑕᐅᖃᑦᑕᒪᖔᕐᒥ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: (ᑐᓵᔨᑎᒍᑦ) ᖁᔭᓐᓇᒦᒃ 

ᐅᖃᖅᑎ. ᐃᖅᑲᓇᐃᔭᖅᑎᒃᑲ ᑎᓕᓂᐊᖅᐸᒃᑲ 

ᑕᒪᑐᒥᖓ ᕿᒥᕐᕈᓇᖁᓗᒋᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᑦᑎᓐᓄᑦ ᐅᑎᕐᓗᑕ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᐃᕕᓕᕐᒧᑦ, 

ᒥᔅᑕ ᒪᑉᓴᓛᖅ. 

 

ᐊᐱᖅᑯᑦ 030 - 4(2): ᐋᒡᒑᕐᓂᖅ 

ᐋᓐᓂᐊᕕᓕᐊᕈᔾᔭᓂᑦ ᐱᔨᑦᑎᖅᑕᐅᓂᕐᒧᑦ 

(ᒪᑉᓴᓚᒃ) 

ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᑎᔨ 

ᐊᐱᖅᑯᑎᒋᓂᐊᖅᑕᕋ ᑖᓐᓇ ᑐᕌᖅᑎᓂᐊᖅᑕᕋ 

ᐋᓐᓂᐊᖅᑕᐃᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

ᐅᖃᖅᑎᑦᑎᔨ, ᖃᐅᔨᒪᔪᖅ ᑕᒪᑐᒥᖓ 

ᓴᖅᑭᑎᑦᑎᕕᒋᓚᐅᖅᓯᒪᒐᒃᑯ ᐅᑭᐅᖅ ᑕᒪᒃᑯᐊ 

ᐊᓐᓂᐊᕐᕕᓕᐊᖅᑕᖅᑐᑦ ᑕᕝᕙᖓ ᓄᓇᓕᓐᓄᑦ 

ᖃᐅᔨᒋᐊᖅᑕᐅᔭᖅᑐᖅᑐᑦ ᐋᓐᓂᐊᖃᖅᑐᑎᑦ, 

ᐋᓐᓂᐊᖃᓕᕌᖓᒥ ᐃᑉᐱᒋᔭᖃᓕᕌᖓᒥ 

ᐋᓐᓂᐊᕕᓕᐊᖅᑕᓲᖑᒻᒪᑕ. 

 

ᑭᓯᐊᓂ ᐅᖃᖅᑎᑦᑎᔩ ᐅᖃᐅᔭᐅᓯᒪᖃᑦᑕᕋᒪ 

ᐊᑕᐅᓯᐅᖏᑦᑐᒥᑦ ᖃᐅᔨᓴᖅᑕᐅ 

ᐋᓐᓂᐊᖃᕋᓗᐊᖅᑐᑎᒃ ᐃᑉᐱᒋᔭᖃᕋᓗᐊᖅᑐᑎᑦ  



ᐅᓪᓗᑐᐃᓐᓇᖅ, ᒪᐃ 23, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᓴᖅᑕᐅᑎᐊᕌᓂᒍᓐᓇᖏᑦᑐᓂᑦ. 

ᐊᑕᐅᓯᐅᖏᑦᑐᒥᑦ 

ᑕᐃᒪᓐᓇᐃᓕᐅᖅᑐᖃᖅᓯᒪᓕᖅᑎᓪᓗᒍ ᐊᒻᒪᓗ 

ᖃᐅᔨᒪᔪᖅ ᐅᖃᓪᓚᖃᑎᒋᓪᓗᒍ 

ᐊᔭᐃᖅᑐᖃᑲᓴᒻᒪᕆᓚᐅᖅᑐᖅ ᓇᒻᒥᓂ ᑭᓯᐊᓂ 

ᐊᑭᓕᖅᑐᓂ ᑕᑯᔭᐅᒍᓐᓇᖅᓯᓕᑕᐃᓐᓇᓚᐅᖅᓯᒪᒻᒪᑦ 

ᑖᓐᑯᓇᖓᑦ ᐱᓕᕆᔨᐅᔪᓂᑦ ᓇᔭᖑᐊᕐᓂ 

ᓄᓇᓕᓐᓃᑦᑐᓂᑦ 

ᖃᓄᐃᖖᒋᓐᓂᕋᖅᑕᐅᖏᓐᓇᐸᑦᑐᓂ. 

 

ᑕᐃᒪᐃᓐᓇᑦᑑᑎᓪᓗᒍ ᒥᓂᔅᑕᖃᐃ ᐃᓛᒃ 

ᑐᓴᖅᑕᐅᔭᕆᐊᖃᕐᒪᑦ ᖃᐅᔨᒪᔭᐅᔭᕆᐊᖃᕐᒪᑦ. 

ᑕᒪᒃᑯᐊ ᐋᓐᓂᐊᖃᖅᑐᑎᑦ ᐋᓐᓂᐊᕐᕕᓕᐊᖅᑕᖅᑐᑦ 

ᑕᑯᔭᐅᒍᒪᖏᒃᑳᖓᑕ ᓇᔭᖑᐊᕐᓄᑦ ᑭᓇᒧ 

ᐅᓐᓂᕐᓗᕝᕕᔅᓴᖃᕈᓐᓇᖅᐸᑦ 

ᑕᐃᒪᓐᓇᐃᓕᐅᖅᑕᐅᖃᑦᑕᖅᑎᓪᓗᒋᑦ 

ᐋᓐᓂᐊᕐᕕᓕᐊᖅᑑᒐᓗᐊᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ 

ᐅᖃᖅᑎᑦᑎᔩ, ᐊᒻᒪ ᖁᔭᓐᓇᒦᒃ 

ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ ᐊᐱᖅᑯᑎᖃᕐᒪᑦ. 

ᑕᐃᒪ ᑭᓇᑐᐃᓐᓇᖅ ᓘᑦᑖᓕᐊᖃᑦᑕᖅᑐᖅ 

ᖃᓂᒪᖃᖅᑕᐃᓕᒪᔪᓕᕆᔨᒃᑯᑎᒍᓪᓘᓐᓃᑦ 

ᑕᑯᓂᐊᖅᐸᑦᑐ ᐃᖅᑲᓇᐃᔭᖅᑎᑐᐃᓐᓇᕐᓂᓪᓘᓐᓃᑦ 

ᓘᑦᑕᓕᐊᖏᒃᑲᓗᐊᕐᓗᓂ ᓲᕐᓗ ᑕᒪᓐᓇ 

ᐃᖏᕐᕋᓂᓕᒫᖓ ᐃᓱᒪᒋᓗᒍ ᐊᑲᐅᒋᖏᑕᒥᓂᑦ 

ᐱᑦᑎᐊᖅᑕᐅᓱᒋᖏᒃᑯᓂᓘᓐᓃᑦ ᖃᓄᑐᐃᓐᓇᖅ 

ᐊᖏᖅᑕᐅᑦᑎᐊᓐᖏᓱᒋᒍᓂᓘᓐᓃᑦ ᐅᕝᕙᓘᓐᓃᑦ 

ᑐᑭᓯᒋᐊᒃᑲᓐᓂᕈᒪᑐᐃᓐᓇᕈᓂᓘᓐᓃᑦ ᑖᒃᑯᓄᖓ 

ᑕᐃᒪ ᐅᖃᐅᓯᕆᕋᑖᖅᑕᑲᓄᑦ 

ᐋᓐᓂᐊᕕᓕᐊᖃᑦᑕᖅᑐᓕᕆᔩᑦ ᑖᒃᑯᓄᖓ 

ᐅᓐᓂᕐᓗᕝᕕᔅᓴᒥᑦ ᐋᖅᑭᓯᓯᒪᒐᑦᑕ ᑕᐃᒃᑯᓄᖓ 

ᖃᐅᔨᒋᐊᕈᓐᓇᑦᑎᐊᖅᑐᖅ. ᑖᒃᑯᐊ 

ᐋᓐᓂᐊᕕᓕᐊᖃᑦᑕᖅᑐᓕᕆᔨᐅᓂᕋᖅᑕᐅᔪᐃᑦ ᑕᐃᒪ 

ᐊᑭᖃᖏᑦᑐᒥᑦ ᐅᖄᓚᕕᐅᒍᓐᓇᖃᑦᑕᖅᑐᑦ 

ᐅᖄᓚᐅᑎᖓ 1-855-483-3003 ᐊᒻᒪ 

ᖃᖓᑯᑐᐃᓐᓇᑦᑎᐊᖅ ᑖᒃᑯᐊ ᐃᖅᑲᓇᐃᔭᖅᑎᖏᑦ 

ᑭᐅᖃᑦᑕᕈᓐᓇᖅᑐᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᒪᑉᓴᓛᖅ. 

 

ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᑎᔨ ᐊᒻᒪᓗ ᖁᔭᓐᓇᒦᒃ 

ᒥᓂᔅᑕ ᑭᐅᔾᔪᑎᖓ ᑐᑭᓯᓇᑦᑎᐊᕐᖓᑦ.ᑖᒃᑯᐊᖃᐃ 

ᓴᖅᑭᔮᖅᑎᑕᐅᓯᒪᕗᑦ  

ᓇᓗᓇᐃᖅᓯᒪᑦᑎᐊᖅᑐᑎᑦ ᐋᓐᓂᐊᕐᕕᓐᓂ 

ᐅᕝᕙᓘᓐᓃᓐ ᓄᓇᓕᖕᓂ ᖃᐅᔨᒪᔭᐅᑦᑎᐅᖁᓪᓗᒋᑦ 

ᓴᖅᑭᔮᖅᑎᑕᐅᑦᑎᐊᖅᓯᒪᕙᖅᑲᐃ ᑕᒪᒃᑯᐊ 

ᓇᓗᓇᐃᖅᓯᒪᑦᑎᐊᖅᑐᑦ ᑭᓇᒧ ᐅᓐᓂᕐᓗᕝᕕᔅᓴᓂᒃ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐅᖃᖅᑎᑦᑎᔩ. 

ᐋᓐᓂᐊᕐᕕᓕᐊᕐᑯᐅᖃᑦᑕᖅᑐᓕᒫᓄᑦ 

ᑕᑯᔅᓴᐅᓴᕆᐊᓖᑦ ᐊᒻᒪᓗᑦᑕᐅᖅ 

ᒪᓕᒐᓕᐅᖅᑎᓐᖑᕋᑖᖅᑎᓪᓗᑕ 

ᑐᓂᐅᖅᑲᒪᐅᖅᓯᒪᒻᒥᔭᒃᑲ ᑎᑎᖅᑲᑎᒍᑦ ᑖᒃᑯᓄᖓ 

ᒪᓕᒐᓕᐅᖅᑎᐅᖃᑎᓕᒫᒃᑲᓄᑦ, ᓇᒧᓪᓗ 

ᐅᖃᕐᕕᖃᕆᐊᖅᑐᖃᕌᖓᑕ ᓇᑦᓴᐃᓐᓇᑲᑕᑉᐸᑦᑕᕗᑦ 

ᒫᓐᓇᓵᖑᓚᐅᖅᑐᑦ ᑖᒃᑯᓄᖓ 

ᑲᑎᒪᕕᒋᒋᐊᖅᑐᑕᖅᑎᓐᓄᑦ ᑖᑦᓱᒪ ᓯᓚᑖᒍᑦ 

ᓇᒃᓴᑲᑕᐃᓐᓇᐸᑦᑕᒃᑲ ᐊᒻᒪᓗ ᐅᐸᑦᑕᐅᒑᖓᒪ 

ᐅᖄᓚᑯᐅᒑᖓᒪᓗ ᐸᐃᑉᐹᕋᓖᑦ ᐅᖃᓚᐅᑎᖏᓐᓂ 

ᐱᑕᖃᖅᑐᓂ ᑐᓂᐅᖅᑲᐃᖃᑦᑕᕐᒥᔪᖓ ᐃᓄᑦᑎᑐᑦ 

ᖃᓪᓗᓈᑎᑐᑦ ᐃᓄᐃᓇᖅᑐᓪᓗ ᑎᑎᖅᓯᒪᑎᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᒪᑉᓴᓛᒃ. 

 

ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᒻᒪᓗ 

ᖁᔭᓐᓇᒦᒃ ᒥᓂᔅᑕ. ᐃᓛ ᑐᑭᓯᕗᖓ ᑕᒪᒃᑯᐊ 

ᐃᖅᑲᐅᒪᔪᖓ ᑕᐃᒪᓐᓇᐃᑦᑐᓂ ᑎᑎᖅᑲᓂᑦ 

ᒪᓕᒐᓕᐅᖅᑎᓂ ᐊᐅᓪᓚᑎᑦᑎᓚᐅᖅᓯᒪᔪᖅ. ᑭᓯᐊᓂ 

ᑕᕝᕙᓂ ᐋᓐᓂᐊᕐᕕᓐᓄᑦ ᑖᒃᑯᓄᖓ 

ᖃᐅᔨᓴᖅᑕᐅᒍᑎᒋᒋᐊᖅᑐᖅᑕᖏᓐᓄ ᑕᒪᓐᓇ 

ᓴᖅᑭᔮᖅᑎᐊᖅᑎᑕᐅᓯᒪᕚ, ᑕᓄᖓᓘᓐᓃᑦ 

ᐃᓯᕆᐊᕐᕕᖏᓐᓂ ᐅᕝᕙᓘᓐᓃᑦ ᑖᒃᑯᓄᖓ 

ᑕᑯᔭᒥᓐᓄ, ᖃᓄᖅ ᓇᓗᓇᐃᖅᑕᐅᓲᖑᕚ? 

ᖁᕕᐊᒋᔭᖃᖏᒃᑯᑎ. ᐊᔪᕆᔅᓱᐃᔾᔭᐅᑦᑎᐊᓲᖑᕚᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐅᖃᖅᑎᑦᑎᔩ. 

ᐄ ᑖᒃᑯᐊ ᐋᓐᓂᐊᕐᕕᓕᐊᕐᑯᐅᖃᑦᑕᖅᑐᓕᒫᓄᑦ 

ᑕᐃᒃᑯᓄᖓ ᐊᑐᐃᓐᓴᐅᑦᑎᐊᕆᐊᓖᑦ ᐹᖏᓐᓂ 

ᐅᕝᕙᓘᓐᓃᑦ ᓵᖓᑕ ᖄᖓᓐᓂ, ᑕᒪᒃᑯᐊ 

ᐊᑐᐃᓐᓇᐅᔭᕆᐊᓖᑦ ᐊᑐᐃᓐᓇᐅᓂᖏᑉᐸᑕ  



ᐅᓪᓗᑐᐃᓐᓇᖅ, ᒪᐃ 23, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᓴᖅᑎᑕᐅᒍᒪᒐᔭᖅᑐᖓ ᑕᐃᒃᑯᖓ 

ᐊᐅᓪᓚᑎᑦᓯᕕᒋᒐᔭᕋᑦᑎᒍ. ᐊᒻᒪᓗ ᒫᓐᓇᓵᑦᑎᐊᖅ 

ᐊᖏᔪᖅᑲᐅᑎᓕᒫᖏᑦ ᖃᓂᒪᖃᖅᑕᐃᓕᒪᔪᓕᕆᔨᒃᑯᑦ 

Directors-ᖑᓂᕋᖅᑕᐅᔪᐃᑦ, ᐃᖃᓗᓐᓃᕋᑖᔪᒻᒥᒻᒪᑕ 

ᑕᐃᒃᑯᐊ ᐅᓂᒃᑳᕐᕕᒋᒋᐊᖅᑐᓚᐅᕐᒥᔭᕗᑦ ᐊᒻᒪᓗ 

ᑐᓐᖓᓱᐊᑎᒋᐊᖅᑐᓯᓐᓈᖅᑐᒋᑦ ᑕᒪᒃᑯᓂᖓ 

ᒪᓕᒐᑦᑎᓐᓂ ᑕᒪᒃᑯᓂᖓᓗ ᐱᓕᕿᐊᕆᔭᕆᐊᓕᒻᒥᓂ 

ᐋᔩᖃᑎᒌᑦᑎᐊᓚᐅᕐᒥᒧᐃᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯ 

ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᑕᓯᓗᒃ, ᒥᔅᑕ 

ᕼᐃᒃᔅ. 

 

ᐊᐱᖅᑯᑦ 031 - 4(2): ᑭᐅᔾᔪᑎᒃ 

ᓂᕿᑖᕈᑎᓕᕆᓂᕐᒧᑦ ᐊᐱᖅᑯᑎᒥᓂᕐᒧᑦ 

(ᕼᐃᒃᔅ) 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᐅᖃᑎᒐ 

ᒥᑦᑎᒪᑕᓕᒻᒥ, ᒥᑦᑎᒪᑕᓕᒻᒥᐅᑕᖅ. ᒥᔅᓴ ᓴᒻᒧᖅᑑᖅ 

ᐅᖃᐅᓯᕆᖅᑲᐅᔭᖏᓐᓂ ᐱᔾᔪᑎᖃᖅᐸᓪᓚᐃᔪᖅ. 

 

ᒥᔅᑕ ᓴᒻᒧᖅᑑᖅ ᑭᐅᔾᔪᑎᒋᖅᑲᐅᔭᖏᓐᓂ 

ᒥᑦᑎᒪᑕᓕᒻᒥ ᒪᓕᒐᓕᐅᖅᑎᐅᖃᑎᓐᓄᑦ 

ᒐᕙᒪᑐᖃᒃᑯᑦ ᐅᖃᖃᑎᒌᒍᑎᖃᕐᖓᑕᒎᖅ 

ᐃᖅᑲᖅᑐᐃᔨᓕᕆᓂᕐᒥᑦ ᐱᓕᕆᓂᐅᖃᑦᑕᖅᑐᓂ 

ᓄᓇᕗᒻᒥ. ᑕᐃᒪᐃᑦᑐᓂ ᐅᖃᖃᑎᒌᓐᓂᕐᓂᖅ 

ᐱᒋᐊᖅᑎᑦᑎᒍᓐᓇᖅᑭᓰ ᐅᕝᕙᓘᓐᓃᑦ 

ᐱᒋᐊᖅᑎᑦᑎᒍᓐᓇᖏᓚᓯ? 

 

ᐅᖃᖅᑎ: ᓇᓗᓇᐃᑦᑎᐊᑲᓐᓂᓚᐅᕆᑦ ᓇᓪᓕᐊᓐᓄ 

ᒥᓂᔅᑕᒧᑦ ᐊᐱᕆᒻᒪᖔᖅᐱᑦ, ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ. ᒪᒥᐊᓇ ᐅᖃᖅᑏ. 

ᐃᓄᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ ᒥᔅ ᐅᒡᔪᒻᒧᑦ 

ᐊᐱᕆᕋᑖᖅᑐᖓ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᑕᐃᓐᓇ ᒪᓕᒐᓕᐅᖅᑎ ᐊᐱᖅᓱᒻᒪᑦ. 

ᑐᑭᓯᓯᒪᓪᓗᓂ ᑲᑎᒪᖃᑎᖃᕐᓂᐊᕆᐊᔅᓴᑉᑎᓐᓂ 

ᑮᓇᐅᔭᐃᑦ ᒥᔅᓵᓄᑦ ᓂᕿᓴᐅᑕᐅᖃᑦᑕᖅᑐᑦ ᒥᔅᓵᓄᑦ. 

ᑐᑭᓯᐅᒪᔭᒃᑯᑦ ᐃᒪᓐᓇᐃᒻᒪᑦ ᑖᒃᑯᐊ ᑮᓇᐅᔭᓕᕆᔩᑦ 

ᑲᓇᑕᒥᐅᑕᐃᑦ ᑕᒪᕐᒥ ᑲᑎᓪᓗᑎ ᓄᓇᕗᒻᒥᐅᑕᓪᓗ 

ᑕᐃᒪᓐᓇ ᐃᓗᐊᖅᕼᐃᖃᑦᑕᕐᒪᑕ ᐅᕙᒍᑦ  

ᐊᑉᕐᕈᑕᐅᓯᓐᓇᖅᑐᑕ ᑮᓴᐅᔭᓂ ᐃᑲᔫᑕᐅᓂᐊᖅᑐᓂᑦ 

ᑐᓂᐅᖃᐃᑯᐅᒐᑉᑕ. ᑖᒃᑯᐊᓐᖒᖅ ᑮᓇᐅᔭᓕᕆᔩᑦ 

ᐊᖏᖃᑎᒌᒃᖢᑎᒃ ᐃᒪᓐᓇ ᐊᑦᑎᒋᓱᒥᒃ 

ᐊᑐᕐᓂᐊᖅᑐᒍᑦ ᐃᓗᐊᖅᓯᓯᒪᔪᓂᒃ. ᑕᐃᒪᓐᓇᒃ 

ᑭᐅᔪᓐᓇᖅᑕᕋ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᒥᓂᔅᑕᐅᓇ ᓇᓗᓕᕈᔪᔅᓯᒪᕙᓪᓚᐃᒻᒪᑦ ᒥᔅᑕ 

ᓴᒻᒧᖅᑑᕐᒧᑦ ᑭᐅᖃᑦᑕᖅᓯᒪᒻᒪᑦ ᑕᐃᒫᖑᓐᖏᑦᑐᖅ, 

ᒐᕙᒪᒃᑯᓄᓪᓕ ᓴᖅᑭᖅᑕᐅᖃᑦᑕᐅᓲᓂᑦ 

ᐊᐱᖅᑯᑎᖃᖃᑖᕋᒪ ᓄᓇᕗᒃᑯᓅᓐᖏᑦᑐᖅ. 

 

ᒥᓂᔅᑕ ᐊᖏᕈᓐᓇᖅᑳ ᒐᕙᒪᑐᖃᒃᑯᓐᓂᒃ 

ᐅᖃᖃᑎᖃᕈᓐᓇᕐᓂᐊᕐᓗᑎᑦ ᐱᓪᓗᒋᑦ 

ᓄᓇᕗᒥᐅᑕᐃᑦ, ᐃᓕᓴᕆᓗᒍ ᑕᒫᓂ 

ᐊᑭᑦᑐᓂᖅᓴᓪᓗᐊᑲᓪᓛᓘᒻᒪᑦ ᐃᓅᓇᓱᒋᐊᔅᓴᖅ 

ᖃᓪᓗᓈᓂᓂᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑐᑭᓯᓯᒪᒻᒪᑦ 

ᑲᑎᒪᖃᑎᖃᕈᓐᓇᕆᐊᒃᓴᑦᑎᓐᓂᒃ ᑖᒃᑯᓂᓐᖓᑦ 

ᑮᓇᐅᔭᓕᕆᖃᖅᑎᑦᑎᖃᑦᑕᖅᑐᓂᒃ ᑖᒃᑯᓄᖓ 

ᒥᑦᓵᓄᑦ. ᑖᓐᓇ ᑮᓇᐅᔭᓕᕆᔨᓄᑦ ᒥᓂᔅᑑᔪᖅ 

ᑲᑎᖃᑎᒋᑦᑎᐊᖅᑳᕐᓗᒍ ᑭᐅᑦᑎᐊᕈᓐᓇᖅᑕᕋ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑐ ᕼᐃᒃᔅ. 



ᐅᓪᓗᑐᐃᓐᓇᖅ, ᒪᐃ 23, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᓐᖓ. ᑕᐃᑲᓂᑦᑕᐅᖅ 

ᑭᐅᔾᔪᑎᒥᓂᑦᑎᓐᓂ ᑎᑎᖅᑲᑎᒍᑦ ᐊᐱᖅᑯᑎᓂ, 

ᐃᒪᐃᓕᖓᒻᒪᑦ, “ᑕᐃᒪᓕ ᐊᓯᕈᖅᑐᖃᕐᓂᐊᖅᑲᑦ 

ᒐᕙᒪᑐᖃᒃᑯᓐᓂᒃ ᐱᓂᕆᕙᑦᑕᑎᓐᓂ, ᑕᐃᒪᓕ 

ᓄᓇᕗᑦ ᒐᕙᒪᒃᑯᖏᓐᓂᒃ ᑭᓯᐊᓂ 

ᐃᖅᑲᓇᐃᔭᖅᑎᖏᓐᓂᒃ 

ᖃᐅᔨᒋᐊᖅᑐᖃᖅᑳᓚᐅᕐᓗᓂ 

ᐱᓕᕆᐊᖑᔪᓐᓇᕋᔭᕐᖓᑦ.” 

 

ᒥᓂᔅᑕ ᐅᖃᐅᓯᖃᖅᓯᒪᔪᖅ ᑮᓇᐅᔭᓕᕆᔨᒃᑯᓐᓂᒃ. 

ᓇᓪᓕᐊᓪᓗ ᐱᓕᕆᕖᑦ ᒥᓂᔅᑕᐅ 

ᐅᖃᖃᑎᒋᒋᐊᖃᕋᔭᖅᐸᖏᑦ 

ᐅᖃᓪᓚᖃᑎᖃᕐᓂᐊᖅᑎᓪᓗᒍ ᒐᕙᒪᑐᖃᒃᑲᓐᓂᒃ 

ᐃᑲᔪᖁᓪᓗᒋᑦ ᐃᓕᓴᖅᓯᓗᑎᓪᓗ ᐊᑭᑐᔪᐊᓘᓂᖓ 

ᐃᓅᓇᓱᓐᓂᖅ ᓄᓇᕗᒻᒥ? 

 

ᖃᐅᔨᒪᔭᐅᑦᑎᐊᕐᒪᑦ ᐃᓅᓇᓱᓐᓂᖅ ᓄᓇᕗᒻᒥ 

ᖁᕝᕙᓯᓐᓂᖅᐹᖑᒻᒪᑦ ᑲᓇᑕᓕᒫᑦᑎᐊᖅ ᑕᑯᓐᓈᖅᑐᒍ. 

ᓱᖅᑯᐃᑦᑎᐊᖏᓐᓇᒪ ᖃᓄᖅ 

ᐅᖃᖃᑎᖃᕆᐊᖃᕋᔭᕐᒪᖔᑕ ᐱᓕᕆᓂᐊᖅᑎᓪᓗᒋᑦ 

ᒐᕙᒪᑐᖃᒃᑯᓐᓂᒥᐅᓂᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓇᖅᑯᑎᑦ 

ᐅᖃᖅᑎᑦᑎᔩ. ᖁᔭᓇᖅᑯᕐᓗ ᑕᐃᓐᓇ 

ᒪᓕᒐᓕᐅᖅᑎᐅᖃᑎᒐ ᑖᔅᓱᒪ ᒥᒃᓵᓄᑦ 

ᑐᑭᓯᑦᑎᐊᕈᒪᒻᒪᑦ ᕼᐅᓇᒃᑯᑦ 

ᑲᑎᒪᖃᑎᒋᔭᕆᐊᖃᖅᐱᑎᒍᑦ. ᑕᐃᓐᓇ 

ᒪᓕᒐᓕᐅᖅᑎᐅᖃᑎᒐ ᑐᑭᓯᖁᔭᕋ 

ᖃᐅᔨᓴᖅᐸᓪᓕᐊᒐᑦᑕ ᐃᓄᓕᕆᔨᐅᔪᒍᑦ ᖃᓄᖅ 

ᓂᖀᑦ ᐊᑭᖃᖃᑎᒋᔮᓐᖏᑕ ᓄᓇᕗᒥ. ᑕᒪᒃᑯᐊ 

ᑎᑎᖅᓯᒪᓐᖏᒻᒪᕆᒻᒪᑕ ᖃᓄᖅ ᓈᓴᐅᑏᑦ ᐅᕙᓂ 

ᐃᓪᓗᐊᖃᑦ ᑕᐃᒪᐃᑦᑐᖃᓐᖏᒻᒪᑦ ᑕᕝᕚᖁᑕᕆᔪᖅ 

ᐃᓄᓕᕆᔨᒃᑯᓐᓂᒃ. ᕼᐃᕗᒧᑉᐸᓐᓂᐊᓇᓱᐊᕋᑦᑕ 

ᑖᔅᓱᒪ ᐊᑭᑐᓂᐅᑉ ᒥᔅᓵᓄᑦ, ᓂᖀᑦ ᐊᑮ 

ᖃᐅᔨᓴᖅᑕᐅᕙᓪᓕᐊᓕᖅᑐᑦ ᐃᓄᓕᕆᔨᒃᑯᓐᓄᑦ, 

ᐃᑲᔪᖅᑎᖃᐅᖅᖢᑕ ᐊᓯᖏᓐᓄᑦ. 

 

ᑕᐃᒪᓐᓇᒃ ᑭᐅᔪᓐᓇᖅᑕᕋ ᑖᒃᑯᐊ ᑮᓇᐅᔭᓕᕆᔨᒃᑯᑦ 

ᒥᓂᔅᑐᐊ ᖃᐅᔨᒪᔭᐱᑐᐊᕋ ᐅᖃᖃᑎᒋᓗᒍ ᑖᒃᑯᐊ  

ᐊᓰᑦ ᐃᑲᔫᑎᓄᑦ ᑲᒪᕼᐅᓪᓗᐊᖅᑰᖏᒻᒪᑕ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ (ᑐᓵᔨᑎᒍᑦ) ᖃᒪᓂᑦᑐᐊᕐᒧᑦ, ᒥᔅᑕ 

ᒥᑭᓐᖑᐊᖅ. 

 

(ᑐᓵᔨᒃᑰᖏᑦᑐᖅ) ᒪᒥᐊᓇᖅ. ᐅᔾᔨᕆᓐᖏᓇᒃᑯ. ᑖᓐᓇ 

ᖃᐅᔨᓴᐅᑦ ᐊᑐᕋᑦᑎᒍᑦ, ᐃᓱᓕᑲᓚᐅᕐᒪᑦ. 

ᑲᑎᒪᔾᔪᑎᒃᓴᑦᑎᓐᓄᑦ ᐅᑎᕐᓗᑕ. 7. ᑎᑎᖅᑲᑎᒍᑦ 

ᐊᐱᖅᑯᑎᑦ. 8. ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ 

ᑭᐅᔾᔪᑏᑦ. (ᑐᓵᔨᑎᒍᑦ) 9. ᑭᐅᔾᔪᑎᑦ ᒪᑐᐃᕈᑎᒧᑦ. 

10. ᐊᑎᓕᐅᕈᑕᐅᔪᒥᓃᑦ. 11. ᑭᐅᔾᔪᑎᑦ 

ᐊᑎᓕᐅᕈᑕᐅᓯᒪᔪᒥᓂᕐᓄᑦ. 12. ᐅᓂᒃᑳᖅ 

ᑲᑎᒪᔨᕋᓛᓂᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ. 13. 

ᓴᖅᑭᖅᑎᑕᐅᓂᖏᑦ ᑎᑎᖅᑲᐃᑦ. 14. ᖃᐅᔨᒃᑲᐃᓂᖅ 

ᐱᖁᔨᕗᖔᕈᑎᒃᓴᓂᑦ. ᒪᓕᒐᓕᐅᖅᑎ 

ᖃᒪᓂᑦᑐᐊᕐᒧᑦ, ᒥᔅᑕ ᒥᑭᓐᖑᐊᖅ. 

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 003 - 4(2): ᐅᖅᑯᕐᒥᐅᑦ 

ᒪᓕᒐᓕᐅᖅᑎᐊᑕ 

ᓄᖅᑲᖓᑎᑕᐅᑲᐃᓐᓇᕐᓂᖓ 

ᐅᖓᕙᕆᐊᖅᑕᐅᕗᖅ - ᖃᐅᔨᒃᑲᐃᒍᑦ 

(ᒥᑭᓐᖑᐊᖅ) 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖃᐅᔨᒃᑲᐃᕗᖓ ᓇᒃᑲᔾᔭᐅᖑᓕᖅᐸᑦ ᒪᐃ 26, 

2014-ᒥ ᐆᒥᖓ ᐱᒋᐊᖅᑎᑦᑎᔪᒫᕋᒪ. 

 

ᐱᒋᐊᖅᑎᑦᑎᕗᖓ, ᐊᐃᑉᐲᓪᓗᓂ ᑭᒡᒐᑐᖅᑐᒧᑦ 

ᓇᑦᑎᓕᒻᒧᑦ, ᐅᖃᖅᑎ ᐱᔪᓐᓇᖅᑎᑕᐅᖁᓪᓗᒍ 

ᐋᖅᑮᓗᓂ ᑲᑎᒪᓃᑦ ᐅᓪᓗᕆᓂᐊᖅᑕᖏᓐᓂᒃ 

ᐃᒃᑲᕆᓂᐊᖅᑕᖏᓐᓂᓪᓗ ᓈᒻᒪᒋᔭᖏᑦ ᒪᓕᓪᓗᒋᑦ 

ᐱᓕᕆᐊᖑᔪᓄᑦ ᓈᒻᒪᓈᖁᓪᓗᒋᑦ ᒪᓕᒐᓕᐅᕐᕕᒻᒥ 

ᑲᑎᒪᓂᖏᓐᓂ ᐅᐱᕐᖔᒥ 2014. 

 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 15. 

ᖃᐅᔨᒃᑲᐃᓂᖅ ᐅᖃᓕᒫᓐᓂᐊᕐᓂᕐᒥᒃ  



ᐅᓪᓗᑐᐃᓐᓇᖅ, ᒪᐃ 23, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓪᓕᖅᐹᖓᓐᓂᒃ ᒪᓕᒐᒃᓴᓂᑦ. ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 02 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 

2014-2015 - ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 03 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑖ 1, 

2014-2015 - ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐅᖃᖅᑎ, 

ᖃᐅᔨᒃᑲᐃᕗᖓ ᓇᒃᑲᔾᔭᒥ ᒪᐃ 26, 2014-

ᖑᓕᖅᐸᑦ ᒪᓕᒐᒃᓴᖅ 2, ᑮᓇᐅᔭᓂᑦ ᐃᓚᒋᐊᕈᑎᓄᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ) ᒪᓕᒐᖅ, 

2014-15 ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᖓᓂᒃ. 

ᖁᔭᓐᓇᒦᒃ ᐅᖃᖅᑏ. 

 

ᐊᒻᒪᓗ, ᖃᐅᔨᒃᑲᐃᕗᖓ ᓇᒃᑲᔾᔭᒥ ᒪᐃ 26, 2014-

ᖑᓕᖅᐸᑦ ᒪᓕᒐᒃᓴᖅ 3, ᑮᓇᐅᔭᓂᑦ ᐃᓚᒋᐊᕈᑎᓄᑦ 

(ᐊᑭᑐᔪᖅᑐᕈᑎᓄᑦ)ᒪᓕᒐᖅ, ᓈᓴᐅᑖ 1, 2014-15 

ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᖓᓂᒃ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 16. 

ᐱᒋᐊᖅᑎᑕᐃᑦ. 17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ 

ᒪᓕᒐᒃᓴᓂᑦ. 18. ᐊᐃᑉᐹᓂᒃ ᐅᖃᓕᒫᕐᓂᖅ 

ᒪᓕᒐᒃᓴᓂᑦ. 19. ᑲᑎᒪᑐᐃᓐᓇᖅᑎᓪᓗᒋᑦ 

ᐃᓱᒪᒃᓴᖅᓯᐅᕈᑕᐅᔪᑦ ᒪᓕᒐᒃᓴᐃᑦ ᐊᓯᖏᓪᓗ. 20. 

ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑐᓄᑦ ᐅᓂᒃᑳᖓᑦ. 21. 

ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. 22. 

ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐃᖅᑲᐃᑎᔪᒪᓪᓗᒋᑦ ᑲᑎᒪᓂᖃᓂᐊᕐᒪᑕ 

ᐊᐅᓚᑦᑎᔨᒃᑯᑦ ᐱᔨᑦᑎᕋᐅᑎᓄᑦ ᑲᑎᒪᔨᖏᑦ 1:30-

ᒧᐊᖅᐸᑦ ᑐᒃᑐ ᑲᑎᒪᕕᒻᒥ. 

 

ᑲᑎᒪᔾᔪᑎᒃᓴᐃᑦ ᒪᐃ 26-ᒥᑦ ᑲᑎᒪᔾᔪᑎᔅᓴᐃᑦ: 

 

1. ᑐᒃᓯᐊᕐᓂᖅ 

2. ᑮᓇᐅᔭᖅᑑᑎᒃᓴᓄᑦ ᒪᑐᐃᕈᑎᒃ 

3. ᐊᖓᔪᖅᑳᑦ ᐅᖃᐅᓯᖏᑦ 

4. ᒪᓕᒐᓕᐅᖅᑏᑦ ᐅᖃᐅᓯᖏᑦ 

5. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

6. ᐃᓕᑕᖅᓯᓂᖅ ᐳᓛᖅᑎᓂᑦ 

7. ᐅᖃᐅᓯᒃᑯᑦ ᐊᐱᖅᑯᑎᑦ 

8. ᑎᑎᖅᑲᒃᑯᑦ ᐊᐱᖅᑯᑎᑦ 

9. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

10. ᑭᐅᔾᔪᑎᑦ ᒪᑐᐃᕈᑎᒧᑦ 

11. ᑭᐅᔾᔪᑎᑦ ᑮᓇᐅᔭᖅᑑᑎᒃᓴᓄᑦ ᒪᑐᐃᕈᑎᒧᑦ 

12. ᐊᑎᓕᐅᕈᑕᐅᓯᒪᔪᑦ 

13. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 

14. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

15. ᑎᑎᖅᑲᓂᑦ ᓴᖅᑭᑎᕆᓂᖅ 

16. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

17. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

18. ᐱᒋᐊᖅᑎᑕᐃᑦ 

 ᐱᒋᐊᖅᑎᑕᖅ 2 - 4(2) 

19. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 2 

 ᒪᓕᒐᒃᓴᖅ 3 

20. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

21. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 



ᐅᓪᓗᑐᐃᓐᓇᖅ, ᒪᐃ 23, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

22. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

23. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

24. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᓇᒃᑲᔾᔭᐅᓐᖑᕋᓱᓐᓂᖓᓂ, ᒪᐃ 26, 2014-

ᖑᕋᓱᓐᓂᖓᓂ 1:30-ᒧᐊᖅᐸᑦ ᐅᓐᓄᓴᒃᑯᑦ. 

 

ᐃᖅᓱᒃᑎ. 

 

>>ᑲᑎᒪᓂᖅ ᓄᖅᑲᖅᑐᖅ 10:43ᒧᐊᖅᑎᓪᓗᒍ



 

 

 


